
Nú eru tímamót í mínu lífi. Ég hafði sett mér markmið þegar ég hóf nám mitt við 

guðfræðideild Háskóla Íslands árið 2006 að ég ætlaði mér að klára námið fyrir 30 ára afmæli 

mitt sem verður 17.desember 2015. Mér virðist ætla að takast það. Eftir að hafa skrifað B.a 

ritgerðina mína árið 2011 ákvað ég fljótlega hvað ég myndi vilja skrifa um í Mag. theol 

ritgerðinni minni. Nokkuð hafði verið í umræðunni árunum áður um málefnið sem ég hafði 

áhuga á, þ.e. staðgöngumæðrun. Ég hef eins og gefur að skilja ekki alltaf farið á fullum hraða 

í gegnum námið, þ.e tekið fullt nám sem telst vera 30 einingar á önn. Margt hefur borið á í  

mínum í guðfræðináminu. Ég stundaði tónlistarnám samhliða guðfræðinni, nánar tiltekið 

söng, sinnti barna og æskulýðsstarfi í nokkrum kirkjum. Ég hef unnið sem þjónustufulltrúi hjá 

Reykjavíkurborg ásamt öðrum störfum á öðrum stöðum. Einnig hefur mér hlotnast það að 

eignast tvo yndislega drengi í náminu árið 2010 og 2014. Gengið í hjónaband með manninum 

mínum, sinnt fjölskyldu minni, reynt að rækta sambandið við vini og kunningja eftir bestu 

getu. Tímamót eru í lífi mínu því ég er loksins að ná að standa við það markmið sem ég setti 

mér í upphafi og margt er þakkarvert. Ég er mjög heppin með fjölskyldu. Allir hafa verið 

boðnir og búnir að aðstoða mig í gegnum námið. Yngri drengurinn minn sem fæddist í apríl 

2014 var á fyrstu mánuðunum mikið lasinn og náði því ekki að komst á gott skrið í 

ritgerðarskrifum fyrr en í október 2014. Vil ég þakka eiginmanni mínum Eyþóri fyrir að sýna 

mér þolinmæði, vera alltaf til staðar, styðja mig og hughreysta þegar ég hélt að mér myndi 

ekki takast það að skrifa þessa ritgerð. Móður minni Ágústu og tengdamóður minni Ellý 

ásamt Andrési bróður mínum og konu hans Tinnu fyrir að hugsa um litla drenginn minn á 

meðan ég skrifaði ritgerðina. Því ég er enn í fæðingarorlofi og hann ekki byrjaður hjá 

dagforeldri. Án þeirra hefði ég ekki náð svona langt. Ég vil sérstaklega þakka föður mínum 

Baldri Rafni fyrir að leiðbeina mér, þá aðallega að sýna og benda mér á bækur sem ég nota í 

ritgerðinni og lesa hana síðan yfir. Hann er mín fyrirmynd og met ég það mikið að hafa fengið 

svo góða leiðbeiningar frá honum. Þakka ég einnig guðfræðingunum Ástríði Helgu 

Sigurðardóttir og Brynju Vigdísi Þorsteinsdóttur sem lásu yfir valda kafla og þeirra góðu 

ábendingar. Einnig tóku vinir og vandamenn nokkra kafla til yfirlestrar og þakka ég öllum 

fyrir þeirra framlag. Einnig þakka ég leiðbeinanda mínum dr. Sólveigu Önnu fyrir að sýna 

efni ritgerðarinnar minnar áhuga og leiðbeina mér. Að lokum vil ég enda á orðum úr 1Kor 

15:57 en þar stendur: „Guði séu þakkir sem gefur oss sigurinn fyrir Drottin vorn Jesú Krist!“ 

1. Inngangur 

Þessi ritgerð fjallar um staðgöngumæðrun er og hvað siðfræði og guðfræði geta lagt til 

umræðu um hana. Allt sem tengist staðgöngumæðrun virðist mjög flókið og siðferðilegu 

álitamálin mörg. Til þess að varpa ljósi á þau verða drög að frumvarpi til laga um 

staðgöngumæðrun í velgjörðarskyni frá 3. nóvember 2014 skoðuð með sérstöku tilliti til 

siðfræði og guðfræði. Svo það sé hægt þarf að kynna sér helstu strauma og stefnur í 

siðfræðinni. Spurt er hvort hún geti lagt eitthvað til efnisins sem og siðfræðileg guðfræði og 

mannskilningur Biblíunnar. Er einhver ákveðin siðfræði og mannskilningur sem móta 

frumvarpsdrögin ? Það verður gert þannig að í byrjun hvers kafla er komið inn á hverju er 

verið að leita eftir og hvaða spurningum er verið að svara. Í lok hvers kafla er dregin fram 

niðurstaða.            

 Að eignast barn er fyrir mörgum hin sanna lífsfylling. Í mörgum trúarbrögðum er hvatt 

til barneigna og innan sumra þeirra er skylda að viðhalda fylgjendum eða ættkvíslum. 

Ófrjósemi er því eitthvað sem veldur fólki kvíða því ekki hægt að öðlast lífsfyllingu eða þá að 

mörgum þykir sem þeir séu að bregðast þeirri skyldu sem trú þeirra og siðir leggja á þá. Í 

Biblíunni er skrifað um ófrjósemi og verður það skoðað í öðrum kafla þessarar ritgerðar til að 

varp ljósi á vandamál sem mannkyn hefur glímt við.     

 Barnleysi veldur þeim er fyrir því verða hugarangri, en með tilkomu tæknifrjóvgunar 

er hægt að aðstoða pör að eignast börn eigi þau í erfiðleikum með það. Það getur aftur á móti 

verið erfitt fyrir konu að komast því að hún geti ekki orðið barnshafandi eða eignast börn 

vegna sjúkdóma eða annarra þátta. Í sumum tilvikum eru gerðar margar tilraunir með hjálp 

tækninnar, en án árangurs. Þar getur staðgöngumæðrun komið að gagni, en þrátt fyrir að 

tæknin sé fyrir hendi eru mjög mörg álitamál varðandi þessa tegund getnaðar. Markmið þriðja 

kafla er kanna hver sé móðir barns í staðgöngumæðrun og tengsl móður og barns. Almennt 

verður fjallaðu um staðgöngumæðrun og hvaða aðilar tengjast henni. Læknisfræðileg hugtök 

verða rannsökuð og hvaða vandmál eru helst tengd staðgöngumæðrun út frá læknisfræðinni. 

Spurt verður, hver sé móðir barnsins sem staðgöngumóðirinn gengur með og tenging barnsins 

við staðgöngumóður? Nokkrar sögur úr Biblíunni tengjast staðgöngumæðrun og verður saga 

Hagar sérstaklega skoðuð en margir tengja hana kúgun kvenna, en um hana verður einnig 

fjallað.           

 Almenn réttindi þátttakanda í ferlinu og sáttmála verður að ígrunda vel, þá ekki síst  

barna sem til verða með aðstoð staðgöngumóður. Einnig siðferðilegar og hagnýtar afleiðingar 

varðandi líf kvenna, svik framin af fyrirtækjum sem sérhæfa sig í staðgöngumæðrun, 

hagnýting fátækra- og láglauna kvenna sem í örvæntingu sjá þann eina kost að gerast 

staðgöngumóðir fyrir peninga en þar er verið að nota líkama konu í atvinnuskyni. Sumar 

staðgöngumæður líta á sig sem mannlegar útungunarvélar og barn sitt sem markaðsvöru.1 

Fólk hefur mismunandi sýn á málefnið og telja ýmist atferlið réttmætt eða eru á móti og telja 

um óréttmætan gjörning að ræða. Löggjöfin er mismunandi í löndum heimsins og 

framkvæmdin er leyfð í nokkrum löndum og þá í velgjörðarskyni, en fleiri hafa heimila hana 

ekki. Ljósi verður varpað ljósi á löggjöf í öðrum löndum í fjórða kafla þessarar rannsóknar. 

Markmið fjórða kaflans er kanna hvað hinir ýmsu sáttmálar er varða réttindi manna fjalli um 

staðgöngumæðrun og hvort lögleiðing geti skapað óeðlilegan þrýsting á konur að ganga með 

barn fyrir aðra.         

 Tilgangur fimmta kafla er að kynna þær siðfræðikenningar sem hafa verið ráðandi 

innan siðfræðinnar, ásamt þeim helstu meginreglum sem siðfræðingar nota innan 

heilbrigðiskerfisins. Kannað verður hvort siðfræðin geti komið með leiðsögn í því álitamáli 

sem staðgöngumæðrun er, en hér á landi er hún ekki leyfð, en unnið er að málinu innan 

stjórnsýslunnar. Eins og málið stendur nú voru drög að frumvarpi til laga um 

staðgöngumæðrun í velgjörðarskyni kynnt þann 12. nóvember 2014 í velferðarráðuneytinu.2 

Það er margt sem þarf að skoða ef leyfa á staðgöngmæðrun hér á landi og því þarf 

lagaramminn að hvíla á sterkum siðferðilegum grunni þar sem tekið verði tillit til sem flestra 

sjónarmiða. Drögin verða skoðuð, sérstakalega þá skýrsla sem drögin byggja á, það er 

Áfangaskýrsla vinnuhóps heilbrigðisráðherra um staðgöngumæðrun frá 5. febrúar 2010.3 

Sérhver manneskja þarf sífellt að taka ákvarðanir sem varða hana sjálfa og aðra sem í kringum 

hana. Ákvarðanir geta varðað kaup á ýmsum hlutum s.s. bílum, eldhústækjum, tölvum og 

jafnan er hægt að meta hlutinn út frá því sem gefið er út af framleiðendum, sem oftast reyna 

að fegra kosti hlutarins. Hluti er hægt að vega og meta til fjár en sama gildir ekki um þætti 

sem varða heilsu, hugarástand og hvað er gott eða slæmt. Siðfræðin fjalar um þetta og margar 

eru kenningarnar sem uppi eru innan hennar. Reglusiðfræði Immanúel Kant (1724-1804) og 

                                                 
1 Matthew Tieu „Surrogacy: Pregnancy and Babies in the Modern World“, bioethics.org.au,  11. júní 2007. Sótt 

5. nóvember 2014 af 

http://www.bioethics.org.au/Resources/Online%20Articles/Opinion%20Pieces/Canberra%20Times%20-

%20Surrogacy%20Opinion%20Piece.pdf 
2 „Frumvarp um staðgöngumæðrun til umsagnar“, velferðarráðuneytið.is ,18. nóvember 2014. Sótt 22. nóvember 

2014 af http://www.velferdarraduneyti.is/frettir-vel/nr/34930 og einnig Ingi Freyr Vilhjálmsson, „Íslendingum 

refsað fyrir að kaupa staðgöngumæðrun“, dv.is, 7. nóvember 2014. Sótt 13. nóvember 2014 af 

http://www.dv.is/frettir/2014/11/7/islendingum-refsad-fyrir-ad-kaupa-stadgongumaedrun/  
3 Guðríður Þorsteinsdóttir, Kristján Oddsson og Ástríður Stefánsdóttir. (2010). Áfangaskýrsla vinnuhóps 

heilbrigðisráðherra um staðgöngumæðrun. Reykjavík: Heilbrigðisráðuneytið. Sjá einnig á slóðinni: 

http://www.velferdarraduneyti.is/media/Skyrslur/Afangaskyrsla-vinnuhops-umstadgongumaedrun.pdf  

 

http://www.bioethics.org.au/Resources/Online%20Articles/Opinion%20Pieces/Canberra%20Times%20-%20Surrogacy%20Opinion%20Piece.pdf
http://www.bioethics.org.au/Resources/Online%20Articles/Opinion%20Pieces/Canberra%20Times%20-%20Surrogacy%20Opinion%20Piece.pdf
http://www.velferdarraduneyti.is/frettir-vel/nr/34930
http://www.dv.is/frettir/2014/11/7/islendingum-refsad-fyrir-ad-kaupa-stadgongumaedrun/
http://www.velferdarraduneyti.is/media/Skyrslur/Afangaskyrsla-vinnuhops-umstadgongumaedrun.pdf

nytjastefna John Stuart Mill(1806-1873), hafa haft mest áhrif innan siðfræðinnar og út frá 

þeim hafa síðan sprottið alls kyns hugmyndir og hugtök sem einstaklingar geta stuðst við 

þegar þeir taka siðferðilegar ákvarðanir. Fimmti kaflinn fjallar um siðfræði og einnig samspil 

trúar og siðfræði. Innan vestrænnar kristinnar guðfræði hafa guðfræðingarnir Tómas frá 

Akvínó (1225-1274) og Marteinn Lúther (1483-1546) haft mikil áhrif og siðfræði þeirra. 

Skoðanir þeirra verða kynntar og reynt að komast að því hvað þær hafa til þessara mála að 

leggja. Í beinu framhaldi verður farið í að greina hvað lífsiðfræði er og læknisfræðileg 

siðfræði og hvort þau fræði geti lagt eitthvað til staðgöngumæðrunar ásamt þeim hugtökum 

sem siðfræðingar nota innan heilbrigðiskerfisins og læknisfræðinnar þegar vega og meta á 

kosti þess sem framkvæma á. Spurt verður á hverju hver og ein regla byggist og hvernig er 

hún notuð. Í fimmta kaflanum verður samhliða spurt hvort og hvernig siðfræðin geti nýst 

heilbrigðiskerfinu og læknavísindunum í tilfelli staðgöngumæðrunar.    

 Sjötti kaflinn hverfist um hugtökin mannskilning og manngildi, en mismunandi leiðir 

hafa verið farnar til að skilgreina þessi hugtök. Tilgangur sjötta kaflans er að fara yfir þau, 

merkingu þeirra hvors fyrir sig, áhrif þeirra og rannsakað hvernig þau skarast. Spurt verður 

hver séu áhrif þeirra? Kynntar verða lauslega nokkrar hugmyndir að mannskilningi, en mestu 

verður fjallað um kristinn mannskilning, hann skoðaður og greindur. Varðandi 

staðgöngumæðrun og þau frumvarpsdrög sem lögð voru fram 3. nóvember 2014, ásamt 

umræðum, umsögnum og fylgiskjölum verður rannsakað hvort mannskilningur sé þar til 

grundvallar og ef svo, er hvaða mannskilningur það sé. Einnig verður rannsakað hvort hægt sé 

að styðjast við manngildi þegar staðgöngumæðrun á í hlut.     

 Sá kristni siður sem íslenska þjóðin ákvað á Þingvöllum árið 1000 að hafa sem grunn 

að samfélagi sínu hefur mótað alla trúarmenningu hennar fram á þennan dag. Margar kannanir 

staðfesta þetta t.d. könnun sem gerð var árið 2005 af IMG Gallup þar sem kemur í ljós að 

stöðugleiki hefur ríkt í trúarlífi Íslendinga umrætt tímabil.4 Einnig kom þessi afstaða óbeint 

fram þegar þjóðin var spurð í þjóðaratkvæðagreiðslu 20. október 2012 þessarar 

spurningar:„Vilt þú að í nýrri stjórnarskrá Íslands verði ákvæði um þjóðkirkju á Íslandi?“5 

Meiri hluti þjóðarinnar svaraði játandi og má ætla að sá hluti þjóðarinnar geri sér grein fyrir 

því hvað það þýðir að tilheyra þjóðkirkjunni sem byggir á kristinni trú.   

  Kristin siðfræði byggir á ákveðnum grunni sem er trúin á Jesú Krist, en það má segja 

                                                 
4 IMG Gallup. „Trúarlíf Íslendinga- Viðhorfsrannsókn, febrúar - mars 2004“, kirkjan.is. Sótt 15. nóvember 2014 

af http://www2.kirkjan.is/skjol/truarlif_islendinga_2004.pdf. Einnig sjá Pétur Pétursson. „Að játa en trúa ekki“, 

mbl.is, 12.nóvember 2005. Sótt 15. nóvember 2014 af http://www.mbl.is/greinasafn/grein/1049132/  
5 „Niðurstaða talningar við þjóðaratkvæðagreiðsluna 20. október 2012“. Kosning.is, 23. október 2012. Sótt 15. 

nóvember 2014 af http://www.kosning.is/thjodaratkvaedagreidslur2012/frettir/nr/7990  

http://www2.kirkjan.is/skjol/truarlif_islendinga_2004.pdf
http://www.mbl.is/greinasafn/grein/1049132/
http://www.kosning.is/thjodaratkvaedagreidslur2012/frettir/nr/7990

að það sé það eina sem sameinar þá sem játa þá trú, því til eru svo margar túlkanir á því hvað 

kristin siðfræði er. Í sjöunda kaflanum verða viðhorf þriggja trúarlegra sjónarmiða könnuð, 

hver sé grundvöllur þeirra og hvernig honum sé beitt til túlkunar á skoðun þeirra á 

staðgöngumæðrun. Grundvöllur tveggja þeirra er trúin á Jesú Krist en það eru Íslenska 

þjóðkirkjan og kaþólska kirkjan, því verður spurt hver sé þeirra skoðun á staðgöngumæðrun 

og einnig verða könnuð gyðingleg viðhorf. Hafa viðhorf þessara trúarhreyfinga eitthvert 

vægi? Tilgangurinn er að fá fram skoðanir þeirra og kanna hvort þær hafa haft áhrif á 

lagasetningu í þeim löndum sem þær starfa. Í áttunda kaflanum verða frumvarpsdrögin 

sérstaklega tekin fyrir og lesin með tilliti til þess sem á undan er komið. Niðurstaða 

rannsóknarinnar eru dregin saman í níuunda kaflanum.      

 Helstu heimildir sem stuðst var við voru þingskjöl og frumvarpsdrög sem greint verður 

frá innan hvers kafla. Einnig stuðst við þær bækur sem hafa um siðfræði og mannskilning að 

segja og þau hugtök er tengjast manneskjunni. Til að mynda má nefna bókin Siðfræði og 

siðamál lækna eftir Örn Bjarnason, sænska bókin Etiska problem, Siðfræði af sjónarhóli 

guðfærði og heimspeki eftir Göran Bexel og Carl- Henric Grenholm ásamt fleiri bókum er um 

málið fjalla. Scott B. Rae og D. Joy Riley skrifuðu árið 2011 bókina Outside the womb, en sú 

bók verður einnig rannsökuð í tengslum við staðgöngumæðrun. Fleiri bækur og greinar voru 

notaðar ásamt heimildum af netinu. Má sjá lista yfir allar heimildir í heimildarskránni aftast í 

ritgerðinni.           

 Megin spurningu ritgerðarinnar má draga saman í þessa setningu; hefur kristinn 

mannskilningur eitthvað fram að færa? Siðfræði og guðfræðileg siðfræði með áherslu á kristin 

mannskilning hefur margt að leggja til umræðunnar um frumvarp til laga um 

staðgöngumæðrun í velgjörðarskyni, en líta ber til allra þeirra sem eru þátttakendur í ferlinu 

og þeir njóti allir virðingar. 

1.1. Staða þekkingar hér á landi 

Árið 1996 tóku tæknifrjóvgunarlög gildi hér á landi. Árið 2001 skrifaði Þórður Óskarsson 

grein í Læknablaðið um stöðu tæknifrjóvgunar á Íslandi og þróun hennar hér á landi.6 Í 

                                                 
6 Nefnd eru nokkur atriði sem að höfðu áhrif á framþróun hér á landi og erlendis í tenglsum við 

staðgöngumæðrun. Árið 1930 hófu lyfjafyrirtækin Schering-Kahlbaum og Parke-Davis í Bandaríkjunum að 

framleiða hormónið estrógen. Fyrstur til að frjóvga egg utan legsins árið 1944 var prófessor John Rock í Harvard 

Medical School. Árið 1953 ná vísindamenn að frysta sæði (e.Cryopreservation) í fyrsta skipti. Árið 1971 opnaði 

fyrsti auglýsti sæðisbankinn í New York. Árið 1978 fæddist í Englandi Louise Brown, sem er fyrsta 

glasafrjóvgunar barnið. Fyrsti samningur um staðgöngumæðrun var skrifaður í Michigan fylki í Bandaríkjunum 

árið 1980 og fyrsta árangursríka meðferð á staðgöngumóður var gerð árið 1985. „Ever wondered about the 

history of surrogacy? We have...here's a quick synopsis!“, sharedconception.publishpath.com. 15. nóvember 

2013, sótt 14. september 2014 af http://sharedconception.publishpath.com/ever-wondered-about-the-history-of-

greininni fjallar hann um nýjungar í meðferðum tengdum tæknifrjóvgun s.s.frystingu á 

fósturvísum. Hann fjallar um framtíðina og árangur meðferða sem gerðar eru.7 Í 

tæknifrjóvgunarlögum frá 1996 nr. 55 er greint frá því í 5.gr. laganna að staðgöngumæðrun sé 

óheimil. Samkvæmt skilgreiningunni er:  

Staðgöngumæðrun: Tæknifrjóvgun framkvæmd á konu sem hyggst ganga með barn fyrir 

aðra konu og hefur fallist á það fyrir meðgönguna að láta barnið af hendi strax eftir 

fæðingu.
8
 

Þann 22. apríl 2007 birtist auglýsing í Morgunblaðinu þar sem að par óskaði eftir 

staðgöngumóður:  

„Er einhver þarna sem gæti hugsað sér að ganga með barn fyrir okkur. Notaður yrði 

fósturvísir frá okkur. Lagalega séð er ekki hægt að framkvæma þetta hér á landi svo ferlið 

verður að gerast erlendis. Farið verður með þetta sem trúnaðarmál. Ef þú gætir hugsað þér 

að skoða þetta með okkur endilega hafðu samband...“
9
 

Eftir þessa auglýsingu hófust umræður í samfélaginu um staðgöngumæðrun og stuttu eftir 

auglýsinguna sagði þáverandi landlæknir Matthías Halldórsson að vel gæti komið til greina að 

heimila staðgöngumæðrun á Íslandi: 

 „Þetta er þó fyrst og fremst siðferðilegt vandamál og kannski ekki fyrir lækna að taka 

afstöðu til frekar en þjóðarinnar almennt?“10 

 

Rætt var við Jón G. Snædal, formann siðfræðiráðs Læknafélags Íslands, og kom fram hjá 

honum að lítið hafi verið rætt um málið hér á landi fram til þessa.  

„Mér finnst vera full ástæða til að ræða þetta og síðan getum við ákveðið hvort það verði 

heimilað. Við getum ekki horft fram hjá því að vandamálin eru til staðar og að tæknin er til 

staðar.“
11 

 

Það var síðan á Alþingi haustið 2008 sem upp kom umræðan um staðgöngumæðrun hér á 

Íslandi. Ragnheiður Elín Árnadóttir þingmaður beindi þeim spurningum til sitjandi 

heilbrigðisráðherrra Guðlaugs Þórs Þórðarsonar hvort nefnd á vegum ráðuneytisins hefði 

hafið vinnu eða hvort það stæði til að hefja vinnu sem mætti verða til þess að umræða um 

þetta mikilvæga mál hefðist og vísaði þar til læknisfræðilegra, lagalega og siðfræðilegra hliða. 

                                                 
surrogacy-we-haveheres-a-quick-synopsis. Hér á landi fæddist fyrsta glasafrjóvgunar barnið árið 1992. 

„Barnleysi meðferð með tæknifrjóvgun“, artmedica.is. Sótt 18. Nóvember 2014 af 

http://www.artmedica.is/doc/131/Barnlaus.pdf  
7 Þórður Óskarsson (2001). „Tæknifrjóvganir á Íslandi: Þróun starfseminnar“, Læknablaðið. bls 509-510. 
8 Lög um tæknifrjóvgun og notkun kynfrumna og fósturvísa manna til stofnfrumurannsókna. Nr. 55/1996. 
9 „Raðauglýsingar- Staðgöngumóðir“, timarit.is, 22. Apríl 2007, bls 22B. Sótt 18. október af 

http://timarit.is/files/11022727.pdf#navpanes=1&view=FitH 
10 „Óheimilt að taka greiðslu fyrir“, timarit.is Fréttablaðið (24. Apríl 2007 bls 6). „Sótt 18. október af 

http://timarit.is/view_page_init.jsp?issId=277002&pageId=3957065&lang=0&q=eftir%20sta%F0g%F6ngum%F

3%F0ur%20eftir 
11 Sama og fyrri tilvísun. 

http://timarit.is/files/11022727.pdf#navpanes=1&view=FitH
http://timarit.is/view_page_init.jsp?issId=277002&pageId=3957065&lang=0&q=eftir%20sta%F0g%F6ngum%F3%F0ur%20eftir
http://timarit.is/view_page_init.jsp?issId=277002&pageId=3957065&lang=0&q=eftir%20sta%F0g%F6ngum%F3%F0ur%20eftir

Í svari Guðlaugs Þórs kemur fram að hann ætli að setja saman hóp sem myndi skoða 

málefnið. Guðlaugur Þór sagði á Alþingi þann 12. september 2008:  

„Það þarf að skoða málið út frá heilbrigðisþjónustuforsendum, lögfræði og siðfræði. Ég tel 

líka mikilvægt að kirkjan og almenningur komi að þessu máli. Það er mjög mikilvægt ef við 

ætlum að fara í breytingar í þessa veru að almenn sátt muni ríkja um þetta mál því að eins 

og ég nefndi er það fyrst og fremst viðkvæmt út frá siðferðilegum forsendum og mörg 

álitaefni þar. Þess vegna skiptir máli að sem flestir komi að því að skoða þessi mál og við 

getum þá náð víðtækri sátt í samfélaginu um breytingaref við viljum gera breytingar til þess 

að þetta verði leyfilegt.“
12

 

Ástæða fyrir vangaveltum Ragnheiðar var sú að í maí árið 2008 var lagt fram á Alþingi 

frumvarp til laga um breytingu á lögum um tæknifrjóvgun nr. 55/1996, þar sem m.a. var lagt 

til að einhleypum konum yrði heimilt að gangast undir tæknifrjóvgunarmeðferð. 13 Í 

athugasemdum við frumvarpið kom fram að nefnd sem undirbjó frumvarpið hefði rætt þann 

möguleika að heimila staðgöngumæðrun.       

 Eftir umræðurnar um staðgöngumæðrun á Alþingi hafa fleiri tekið sig til við að skrifa 

ritgerðir og greinar um málefnið hér á landi. 14 Þar má nefna lokaritgerðir í félagsráðgjöf, 

mannfræði, stjórnmálafræði, sálfræði og lögfræði. Mest hefur verið fjallað um 

staðgöngumæðrun út frá lögfræði. Flest allar þessara ritgerða eiga það sameiginlegt að fara 

inn á siðferðileg álitamál í tengslum við staðgöngumæðrun.15 Haustið 2009 samdi 

                                                 
12 Alþingistíðindi (2008). Ræða Guðlaugs Þórs Þórðarsonar, 135. löggjafarþing - 123. Fundur um 

staðgöngumæðrun. Sótt 17. Október 2014 af http://www.althingi.is/altext/raeda/135/rad20080912T105033.html 
13 Alþingistíðindi (2008). Ræða Ragnheiðar E. Árnadóttur, 135. löggjafarþing - 123. Fundur um 

staðgöngumæðrun. Sótt 17. Október 2014 af http://www.althingi.is/altext/raeda/135/rad20080912T104824.html 
14 Vorið 2008 skrifaði Þórhildur Jóhannesdóttir B.A. ritgerð í guðfræði sem ber heitið Kristin lífsiðfræði? Hvað 

hefur kristin siðfræði fram að færa inn á svið lífsiðfræði. Í þeirri ritgerð er þó ekki fjallað um staðgöngumæðrun 

en margt er þar sem tengist umfjöllun í þessari ritgerð, þar sem að skoðað er samsamspil kristinnar trúar, 

lífsiðfræði og staðgöngumæðrun. 

Í maí 2009 kom út B.A ritgerð í félagsfræði sem ber nafnið Staðgöngumæðrun: Lausn án lagalegrar 

stoðar eftir Elísu Maríu Oddsdóttur, en í henni fjallar Elísa um staðgöngumæðrun sem lausn við barnleysi. 
15 Nokkrar ritgerðir á hinum ýmsu sviðum sem hafa verið skrifaðar ýmist sem lokaritgerðir til Bachelorgráðu eða 

meistarprófsritgerðir og tengingu þeirra við málefnið staðgöngumæðrun.     

 Árið 2010 skrifaði Linda Fanney Valgeirsdóttir meistarprófsritgerð í lögfræði sem ber heitið: 

Réttarstaða samkynhneigðra: Skref fyrir skref í þeirri ritgerð er stuttur kafli um staðgöngumæðrun innan kafla 

sem fjallar um samkynhneigða og börn. Linda skoðar staðgöngumæðrun út frá niðurstöðum vinnuhóps um 

staðgöngumæðrun og löggjöf varðandi banni á staðgöngumæðrun sem er skilgreint í tæknifrjóvgunarlögum nr 

55/1996 og spyr hvort bann við staðgöngumæðrun sé brot á mannréttindum. Sótt 17. Október 2014 af 

http://hdl.handle.net/1946/4922 

Það var einnig árið 2010 sem að Hólmfríður Ingvarsdóttir og Ragnheiður Ósk Guðmundsdóttir skrifuðu 

lokaritgerð í félagsráðgjöf sem ber nafnið Staðgöngumæðrun. Rannsóknarspurningin þeirra er sú hvort 

staðgöngumæðrun sé raunhæfur kostur við barnleysi hér á landi. Sótt 17. Október 2014 af 

http://hdl.handle.net/1946/4255 

Árið 2011 skrifaði Þórunn Elísabet Bogadóttir ritgerð í stjórnmálafræði sem ber heitið Fjörutíu leiðir til 

að búa til barn: Lagaumhverfi og samfélagsumræða um staðgöngumæðrun á Íslandi í mannfræði þar sem spurt 

er að því hvort fólk eigi rétt á því að eignast barn. Tekin voru viðtöl við sérhæfða lækna og gögn frá Alþingi voru 

mikið notuð. Réttindi hinna ýmsu hópa, foreldra, barna og staðgöngumæðra skoðað. Niðurstaða sem Þórunn 

komst að í rannsókn sinni er sú að það teljast ekki mannréttindi að eignast barn og fá hjálp við það, heldur eru 

það forréttindi. Sótt þann 18. Október 2014 af http://hdl.handle.net/1946/8008 

http://www.althingi.is/altext/raeda/135/rad20080912T105033.html
http://www.althingi.is/altext/raeda/135/rad20080912T104824.html
http://hdl.handle.net/1946/4922
http://hdl.handle.net/1946/4255
http://hdl.handle.net/1946/8008

Siðfræðiráðs Læknafélag Íslands álit um staðgöngumæðrun og nokkra þætti sem ætti að skoða 

í tengslum við það. Niðurstaða siðfræðiráðs var eftirfarandi:  

„....getur Siðfræðiráð Læknafélags Íslands ekki mælt með því að staðgöngumæðrun verði í 

lög leidd á Íslandi. Eins og fram hefur komið eru ýmsir sem málið varðar í viðkvæmri stöðu 

og á það sérstaklega við um staðgöngumóðurina sjálfa en einnig systkini og hugsanlega 

feður.“
16 

Félagið staðganga er félag sem var stofnað árið 2009. Markmið þess er að stuðla að umræðu 

um staðgöngumæðrun og að staðgöngumæðrun verði leyfð á Íslandi í velgjörðarskyni. 

Stofnendur félagsins eru aðilar sem eru í þeirri aðstöðu að þurfa á staðgöngumæðrun að halda 

til að eignast barn eða börn.17         

 Það var í febrúar 2010 sem Áfangaskýrsla vinnuhóps heilbrigðisráðherra um 

staðgöngumæðrun kom út, þar sem skoðaðir voru fjölmargir þættir í tengslum við 

staðgöngumæðrun, ef slíkt ætti að lögleiða hér á landi.18 Í vinnuhópnum voru Guðríður 

Þorsteinsdóttir sviðsstjóri lagasviðs ráðuneytisins, Kristján Oddsson yfirlæknir og Ástríður 

Stefánsdóttir dósent við Háskóla Íslands.       

 Salvör Nordal forstöðumaður siðfræðistofnunar skrifaði árið 2010 kafla um 

tæknifrjóvganir og staðgöngumæður út frá hagsmunum barna í Velferð barna, gildismat og 

ábyrgð samfélags.19 Þingmenn nokkurra stjórnmálaflokka settu fram í kjölfarið tillögu til 

þingsályktunar á 139 löggjafaþingi um staðgöngumæðrun þskj.376-310. mál. Flutningsmenn 

tillögunnar töldu þá ljóst að nægar upplýsingar væru tiltækar til þess að undirbúa 

frumvarpssmíð sem átti að vera lagt fram eins fljótt og mögulegt værir, þó ekki síðar en 31. 

mars 2011.20          

                                                 
 Árið 2012 skrifaði Halla Þórey Victorsdóttir ritgerð í mannfræði sem ber heitið Staðgöngumæðrun. 

Álitamál. Meginmarkmiðið ritgerðarinnar var að komast að því hvort staðgöngumæðrun sé innan siðferðilegra 

marka. Skoðaði hún aðstöðu kvenna sem stunda staðgöngumæðrun til hagnaðar og velgjörðar. Skrifar Halla að 

út frá heimildunum má áætla að staðgöngumæðrun geti undir vissum kringumstæðum verið innan siðferðilega 

marka, en geti einnig í sumum tilfellum leitt til kúgunar með beinum og óbeinum hætti. Sótt 18. Október 2014 af 

http://hdl.handle.net/1946/13016 

 Árið 2013 gerðu Anna Margrét Óskarsdóttir og Sigríður Þóra Einarsdóttir rannsókn sem ber heitið Áhrif 

fortalna á viðhorf: Eru áhrif sérfræðings á viðhorfsbreytingu háð þankaþörf viðtakenda skilaboða? En markmið 

rannsóknarinnar var að kanna hvort sérfræðiþekking flytjanda skilaboða stýrði áhrifum fortalna á viðhorf. Þar 

var kannað viðhorf til staðgöngumæðrunar og lagðar fyrir spurningar þess efnis. Sótt 18. Október 2014 af 

http://hdl.handle.net/1946/16483 
16 „Staðgöngumæðun“, lis.is, 9.febrúar 2011. Sótt 17. október af 

http://www.lis.is/sidfraedi/umsagnir%20sidfraedirads/nanar/4899/stadgongumaedur 
17 „Um félagið“, Stadganga.com. Sótt 17. Október 2014 af http://www.stadganga.com/umfelagid 
18 Guðríður Þorsteinsdóttir, Kristján Oddsson og Ástríður Stefánsdóttir (2010). Áfangaskýrsla vinnuhóps 

heilbrigðisráðherra um staðgöngumæðrun. Reykjavík: Heilbrigðisráðuneytið. Sjá einnig á slóðinni: 

http://www.velferdarraduneyti.is/media/Skyrslur/Afangaskyrsla-vinnuhops-umstadgongumaedrun.pdf  
19 Salvör Nordal, Vilhjálmur Árnason og Sigrún Júlíusdóttir ritstjórar. (2010). Velferð barna, gildismat og 

ábyrgð samfélags, Siðfræðistofnun og Háskólaútgáfan.  
20 Alþingistíðindi (2010-2011). Tillaga til þingsályktunar um staðgöngumæðrun, 139 löggjafarþing. Þingskjal 

376 - 310. mál. Sótt 18.október 2014 af http://www.althingi.is/altext/139/s/0376.html 

http://hdl.handle.net/1946/13016
http://hdl.handle.net/1946/16483
http://www.lis.is/sidfraedi/umsagnir%20sidfraedirads/nanar/4899/stadgongumaedur
http://www.stadganga.com/umfelagid
http://www.velferdarraduneyti.is/media/Skyrslur/Afangaskyrsla-vinnuhops-umstadgongumaedrun.pdf
http://www.althingi.is/altext/139/s/0376.html

 Þjóðmálanefnd kirkjunnar hélt í kjölfarið málþing í febrúar 2011 þar sem fjallað var 

um álitamál tengd staðgöngumæðrun þar sem fjallað var um málefnið á nótum siðfræði og 

mannréttinda. Þjóðmálanefnd kirkjunnar gaf út umsögn eftir málþingið. 

„Þjóðmálanefnd kirkjunnar leggst gegn því að farið sé fram með þeim hraða sem virðist 

ríkja varðandi það að undirbúa lög sem leyfa staðgöngumæðrun og leggur nefndin til að 

málið fái mun meiri umræðu og skoðun áður en lengra er haldið. Þetta kemur fram í 

umsögn nefndarinnar til Alþingis um tillögu til þingsályktunar um staðgöngumæðrun. 

Álitið byggir á framsögum sem fluttar voru á málþingi um staðgöngumæðrun sem haldið 

var á vegum nefndarinnar 14. Febrúar 2011.“
21

 

Aðrir hópar skrifuðu í kjölfarið umsagnir í tengslum við þingsályktunartillöguna s.s. 

Mannréttindaskrifstofa Íslands í febrúar árið 2011,22 Umboðsmaður barna,23 Rauði kross 

Íslands,24 Kvenréttindafélag Íslands25 og Samtökin 78.26 Fleiri félög, stofnanir og trúfélög 

komu með umsagnir í tengslum við þingsályktunartillöguna.27 Það var síðan í september 2011 

sem tillaga til þingsályktunar um staðgöngumæðrun Þingskjal 4- 4. Mál, á 140. löggjafarþingi 

var lögð fram í annað sinn, en orðalagi hennar var breytt frá því að málið var fyrst lagt fram, á 

139. löggjafarþingi.28         

 Ástríður Stefánsdóttir, læknir,heimspekingur og dósent í hagnýtri siðfræði við 

Menntavísindasvið Háskóla Íslands skrifaði grein á visi.is árið 2011 um álitamál tengd 

staðgöngumæðrun, en starfaði hún með vinnuhópi heilbrigðisráðherra sem skipaður var árið 

2010. Í grein Ástríðar er gerð tilraun til að greina helstu flokka álitamála sem snerta í raun 

báðar spurningarnar sem eru hvort leyfa ætti staðgöngumæðrun og ef það verði gert, hvernig 

ætti að standa að framkvæmdinni? 

                                                 
21 Irma Sjöfn Óskarsdóttir (2011). „Umsögn þjóðmálanefndar um staðgöngumæðrun“, kirkjan.is, 1. mars 2011. 

Sótt 17. október 2014 af http://www2.kirkjan.is/frett/2011/03/11189 
22 „Umsögn Mannréttindaskrifstofu Íslands um tillögu til þingsályktunar um staðgöngumæðrun,139. 

löggjafarþing 2010 -2011. Þingskjal nr. 376–310. Mál“ humanrights.is, 15.febrúar 2011. Sótt 18. Október 2014 

af http://www.humanrights.is/static/files/Umsagnir/2011/umsogn_mrsi_um_310__mal_stadgongumaedrun-1-

.pdf 
23 Margrét María Sigurðardóttir. „Umsögn umboðsmanns barna“, barn.is, 16. febrúar 2011. Sótt 2. september 

2014 af http://barn.is/umsagnir/2011/02/tillaga-til-thingsalyktunar-um-stadgoengumaedrun-%28heimild-til-

stadgoengumaedrunar%29,-310-mal/ 
24 „umsögn Rauða kross Íslands“, redcross.lausn.is 17. febrúar 2011, Sótt 18. Október 2014 af 

http://redcross.lausn.is/Apps/WebObjects/RedCross32.woa/swdocument/1041485/umsogn_stadgongumaedrun.p

df?wosid=false 
25 Alþingistíðindi (2011). Öll erindi í 310.máli: Staðgöngumæðrun á 139 löggjafarþingi. Sótt 28. desember 2014 

af http://www.althingi.is/dba-bin/erindi.pl?ltg=139&mnr=310&orderby=sendandi  
26 Guðmundur Helgason. „Umsögn Samtakanna '78, 14. nóv 2011, 140. löggjafarþing 2011-2012, 4. Mál. Tillaga 

til þingsályktunar um staðgöngumæðrun“, althingi.is, Sótt 18. október 2014 af 

http://www.althingi.is/pdf/erindi/?lthing=140&dbnr=159 
27 Alþingistíðindi ( 2011) Öll erindi í 310.máli: Staðgöngumæðrun á 139. Löggjafaþingi. Sótt 18. Október 2014 

af http://www.althingi.is/dba-bin/erindi.pl?ltg=139&mnr=310&orderby=sendandi  
28 Alþingistíðindi (2011-2012). Tillaga til þingsályktunar um staðgöngumæðrun, 140. Löggjafarþing. Þingskjal 

4 - 4. mál. Sótt 18.október 2014 af http://www.althingi.is/altext/140/s/0004.html 

http://www2.kirkjan.is/frett/2011/03/11189
http://www.humanrights.is/static/files/Umsagnir/2011/umsogn_mrsi_um_310__mal_stadgongumaedrun-1-.pdf
http://www.humanrights.is/static/files/Umsagnir/2011/umsogn_mrsi_um_310__mal_stadgongumaedrun-1-.pdf
http://redcross.lausn.is/Apps/WebObjects/RedCross32.woa/swdocument/1041485/umsogn_stadgongumaedrun.pdf?wosid=false
http://redcross.lausn.is/Apps/WebObjects/RedCross32.woa/swdocument/1041485/umsogn_stadgongumaedrun.pdf?wosid=false
http://www.althingi.is/dba-bin/erindi.pl?ltg=139&mnr=310&orderby=sendandi
http://www.althingi.is/pdf/erindi/?lthing=140&dbnr=159
http://www.althingi.is/dba-bin/erindi.pl?ltg=139&mnr=310&orderby=sendandi
http://www.althingi.is/altext/140/s/0004.html

Staðgöngumæðrun varðar ekki einvörðungu mögulega staðgöngumóður og þau sem óska 

eftir að eignast barn með þessum hætti heldur tengist sú leið með beinum og óbeinum hætti 

fleiri einstaklingum og persónulegu lífi þeirra. Einnig hefur staðgöngumæðrun áhrif á 

almennan skilning okkar á fjölskyldutengslum og mótar menningu okkar til framtíðar.
29

 

 

 Nefna má nokkrar ritgerðir sem koma inn á þetta mál.30 Árið 2013 skrifuðu Jónína 

Einarsdóttir og Helga Finnsdóttir fræðigrein í ritið Stjórnmál og stjórnsýsla sem ber heitið 

Staðgöngumæður: Frjálsar og fórnfúsar konur. Eitt af markmiðum þeirra var að lýsa 

niðurstöðum rannsókna á staðgöngumæðrum og hugmyndum íslenskra fjölmiðla og 

áhugafólks um staðgöngumæðrun.31 Vilhjálmur Árnason heimspekingur skrifaði einnig árið 

2013 í Handbook of Global Bioethics grein á ensku, þar sem hann nefnir staðgöngumæðrun í 

stuttu máli í tengslum við lífsiðfræði.32        

 Í október 2014 var haldið málþing á vegum siðfræðistofnunar sem bar heitið Siðfræði 

og samfélag: álitaefni í heilbrigðisþjónustu-Staðgöngumæðrun. Læknar og siðfræðingur fluttu 

erindi um efnið. Ástríður Stefánsdóttir, siðfræðingur flutti erindi og gekk út frá spurningunni 

„Er staðgöngumæðrun heilbrigðisþjónusta?“ Í því erindi var dregið fram hvaða vandi getur 

verið í því fólginn að bjóða upp á staðgöngumæðrun sem hluta af heilbrigðisþjónustu. Rök 

voru færð fyrir því að slík sýn geti sjúkdómsvætt barnleysi og þannig aukið umfang vandans 

innan heilbrigðiskerfisins. Einnig geti þessi sýn ógnað grunngildum heilbrigðisþjónustunnar 

ásamt því að jaðarsetja mikilvæga þætti hinnar siðferðilegu umræðu um staðgöngumæðrun.33 

Drög að frumvarpi til laga voru kynnt þann 3. nóvember 2014 af velferðarráðuneytinu.34 

 Að lokum má nefna að nokkrar ritgerðir, umsagnir og greinar voru skrifaðar um 

staðgöngumæðrun hér á landi áður ásamt því að málþing hafa verið haldin um málefnið. Þó 

                                                 
29 Ástríður Stefánsdóttir. „Álitamál tengd staðgöngumæðrun“, visir.is. Sótt 17.október 2014 af 

http://www.visir.is/alitamal-tengd-stadgongumaedrun/article/2011189101841 
30 Í september 2012 skrifaði Matthildur Bjarnadóttir B.A. ritgerð í guðfræði sem ber heitið: Að vera markmið í 

sjálfum sér: hlutgerving og virðing fyrir manneskjum. Í þeirri ritgerð er leitast við að varpa ljósi á það hvað felst í 

hlutgervingu og skilja rök og dæmi þeirra sem fjallað hafa um hlutgervingu, sérstaklega með staðgöngumæðrun 

að leiðarljósi. Matthildur Bjarnadóttir (2012). Sótt þann 18.október 2014 af http://hdl.handle.net/1946/12893.  

Í febrúar árið 2013 skrifar Helga Finnsdóttir meistararitgerð í mannfræði sem ber heitið Staðgöngumæðrun á 

Íslandi-opinber umræða, lagasmíð og ólík sjónarmið. Í þeirri ritgerð var markmiðið að skrá sögu 

staðgöngumæðrunar hér á landi, kortleggja umræðuna og þátttakendur, safna grunnupplýsinum um stöðuna á 

Íslandi og draga fram heildarmynd málsins. Helga fylgdist með umræðunni á opinberum vettvangi. Helga 

Finnsdóttir (2013) bls 6. Sótt þann 6.desember 2014 af http://hdl.handle.net/1946/13770 
31 Helga Finnsdóttir og Jónína Einarsdóttir (2013). „Staðgöngumæður: frjálsa og fórnfúsar konur“, Stjórnmál og 

stjórnsýsla. bls 279-299. Hér bls. 279. 
32 Vilhjálmur Árnason (2013). „Iceland“ Handbook of Global Bioethics, H.A.M.J. ten. Springer Verlag. bls. 

1141–1164. 
33 María Rut Baldursdóttir, munnleg heimild frá málþingi þann 24. október 2014. Sjá einnig Álitaefni í 

heilbrigðisþjónustu: Staðgöngumæðrun, 24. október kl. 12. Sótt 29. október 2014 af 

http://sidfraedi.hi.is/frettir/2014_10_22/alitaefni_i_heilbrigdisthjonustu_stadgongumaedrun_24_oktober_kl_12  
34 „Frumvarp til laga um staðgöngumæðrun í velgjörðarskyni(heildarlög)-12.drög“. velferdarraduneyti.is (2014). 

Sótt 19. nóvember 2014 af http://www.velferdarraduneyti.is/media/frettatengt-2014/Drog-frv.-til-laga-um-

stadgongumaedrun.pdf 

http://www.visir.is/alitamal-tengd-stadgongumaedrun/article/2011189101841
http://hdl.handle.net/1946/12893
http://hdl.handle.net/1946/13770
http://sidfraedi.hi.is/frettir/2014_10_22/alitaefni_i_heilbrigdisthjonustu_stadgongumaedrun_24_oktober_kl_12
http://www.velferdarraduneyti.is/media/frettatengt-2014/Drog-frv.-til-laga-um-stadgongumaedrun.pdf
http://www.velferdarraduneyti.is/media/frettatengt-2014/Drog-frv.-til-laga-um-stadgongumaedrun.pdf

hafa tengsl kristinnar siðfræði eða kristinnar lífsiðfræði við staðgöngumæðrun ekki verið 

rannsakaðar.            

 Eins og komið hefur fram á yfirliti þessu sést að málefni tengd staðgöngumæðrun, 

umræður og rannsóknir á málinu hafa aukist mjög frá árinu 2007 og mikill áhugi er á 

málaflokkinum. Verður því í þessari rannsókn stuðst við áfangaskýrsluna sem vinnuhópur á 

vegum heilbrigðisráðherra skilaði inn ásamt þingsályktunartillögu sem var unnin á 140. 

löggjafarþing (2011–2012) og drögin að frumvarpi til laga líkt og ég nefndi í inngangi 

ritgerðarinnar. Þó ber að nefna að sú umfjöllun sem hér er að ofan er ekki tæmandi yfir þá 

stöðu þekkingar sem hér er á landi, þar sem að mikið hefur verið skrifað og fjallað um málefni 

staðgöngumæðrunar í samfélaginu á undanförnum árum sem og erlendis.

2. Ófrjósemi 

Markmið þessa kafla er að varpa ljósi á hvað felst í ófrjósemi og skilgreiningu hennar. Fjallað 

verður um þrennskonar tegundir ófrjósemi og þá þætti sem hafa áhrif á hana. Meðferðartilboð 

verða  kynnt sem standa einstaklinga og pörum til boða ásamt framkvæmd þeirra. Í Biblíunni 

eru frásögur um ófrjósemi og verða þær skoðaðar með það í huga hvaða visku þær geti 

hugsanlega veitt inn í samtímann.        

 Eftirtöldum spurningum svarað: eftir hverju er farið þegar ákveðið er hversu margir 

fósturvísar eru settir upp í leg hjá konu?  Eiga biblíufrásögur eitthvert erindi við okkur í 

samtímanum, t,d, varðandi það að henda ónotuðum fósturvísum?Að lokum verður greint frá 

framþróun í læknavísindunum sem gæti hjálpað einstaklingum í baráttunni við ófrjósemi. 

2.1. Almennt um ófrjósemi 

Barnleysi háir um 15% para og er skilgreint sem sjúkdómur.35 Það eru margar ástæður fyrir 

barnleysi og má þar fyrst nefna ófrjósemi. Ófrjósemi veldur barnlausum pörum miklum 

áhyggjum og hugarangri. Ófrjósemi er skilgreind þannig að ekki hefur gengið að eignast barn 

þrátt fyrir reglulegar samfarir án getnaðarvarna í meira en eitt ár.36 Talað er um hálft ár þegar 

kona er orðin 35 ára eða eldri. Einnig teljast þær konur sem geta orðið þungaðar, en eru 

ófærar um að haldast þungaðar Það eru til þrenns konar tegundir af ófrjósemi.  

  Ófrjósemi (e. primary infertility) þegar kona hefur ekki orðið þunguð eftir a.m.k. ár af 

reglulegum óvörðum samförum. Síðkomin ófrjósemi (e. secondary infertility) þegar 

einstaklingur hefur eignast a.m.k. eitt barn en nær svo ekki að geta barn aftur og félagsleg 

ófrjósemi (e. social infertility) þegar einstaklingur þarf á tæknifrjóvgun að halda vegna 

félagslegra aðstæðna, þ.e. á ekki maka eða á maka af sama kyni.37 Mjög margir líkamlegir og 

andlegir þættir geta valdið ófrjósemi. Ófrjósemin getur verið vegna vandamála hjá konunni, 

karlinum eða báðum aðilum. Stundum finnast engar ástæður fyrir ófrjóseminni.38 Par getur 

                                                 
35 „Art Medica“ artmedica.is. Sótt 19. október 2014 af 

http://artmedica.is/Apps/WebObjects/SW.woa/wa/dp?id=385 
36 Notast er við orðið samfarir þar sem orðið sex er þýtt úr ensku. Þar sem orðið kynlíf yfir enska orðið sex er svo 

víðfeðmt hugtak.  
37 Með tæknifrjóvgun er átt við að þungun verður á annan hátt en með samförum.Tæknifrjóvgun á við bæði 

tæknisæðingu og glasafrjóvgun (IVF), þ.e.a.s. þegar sjálf frjóvgunin fer fram utan líkamans. 
38 Esther Eisenberg, Eunice Kennedy Shriver, Kelly Brumbaugh, Renee Brown-Bryant og Lee Warner. 

„Infertility fact sheet“, womenshealth.gov, 16. júlí 2012. Sótt þann 15. október 2014 af 

http://www.womenshealth.gov/publications/our-publications/fact-sheet/infertility.html#p og einnig sjá 

„Ófrjósemi“. tilvera.is. Sótt þann 15. október 2014 af http://www.tilvera.is/?page_id=3475 

http://artmedica.is/Apps/WebObjects/SW.woa/wa/dp?id=385
http://www.womenshealth.gov/publications/our-publications/fact-sheet/infertility.html#p
http://www.tilvera.is/?page_id=3475

fengið aðstoð við ófrjósemi sinni eftir hinum ýmsu leiðum s.s. tæknifrjóvgun og einnig með 

ættleiðingu. Tæknisæðing er ein leið en hún er oft gerð ef eggjaleiðarar konunnar eru 

heilbrigðir. Konan er látin örva eggjastokkana með hjálp frjósemislyfja þannig að örugglega 

verði egglos og karlmaður þarf að skila inn sæðisprufu og er sæðinu komið fyrir í eða nærri 

kynfærum konu á annan hátt eða með samförum. Glasafrjóvgun og smásjárfrjóvgun er þegar 

eggfruma, sem numin hefur verið úr líkama konu, er frjóvguð með sæðisfrumu utan 

líkamans.39 Ferlið fyrir konuna minnir á tíðahvörf þar sem slökkt er á hormónastarfseminni. 

Síðan eru eggjastokkarnir örvaðir þannig að sem flest eggbú myndist og þroskist. Skoðun er 

gerð á konunni og ef eggbúin eru orðin þroskuð þá tekur við eggheimta sem er smá aðgerð. 

 Karlmaðurinn skilar sæðisprufu sem er unnin á svipaðan hátt og við tæknisæðingu. Í 

glasafrjóvgun er kynfrumunum þ.e.eggfrumu og sæðisfrumu komið fyrir í tilraunaglasi. Beðið 

er síðan eftir því að þær frjóvgist og úr verða vonandi einn eða fleiri fósturvísar. Fósturvísir er 

frjóvgað egg á öllum þroskastigum þess, allt frá því að það er frjóvgað og þar til það kemst á 

fósturstig.40 Smásjárfrjóvgun er að öllu leyti eins og í glasafrjóvgun, nema í stað þess að leyfa 

sæðisfrumunni sjálfri að synda að eggfrumunni í glasi, þá er valin úr ein sæðisfruma og henni 

sprautað í eitt egg. Þetta er gert við öll eggin sem nást við eggheimtu og svo er beðið eftir því 

hversu mörg skipta sér og verða að fósturvísum. Fósturfærsla eða uppsetningin á 

fósturvísunum er svo með sama hætti í báðum meðferðum. Þegar kemur að fósturfærslunni er 

fósturvísirinn orðinn tvær til átta frumur. Einstaka sinnum kemur til þess að frjóvgun verður 

ekki og er þá haft samband við parið eða einstaklinginn. Læknir fer yfir niðurstöðu 

frjóvgunarinnar með parinu eða einstakling þar sem ákveðið er hve mörgum fósturvísum á að 

koma fyrir í legholi. Oftast eru settir upp einn eða tveir fósturvísar en aldrei fleiri en tveir.41 

2.2. Biblían og ófrjósemi 

Samkvæmt Biblíunni eru börn blessun og gjöf frá Guði sbr. Slm 127: 3-5.42 Börn eru 

nauðsynleg til að uppfylla tilgang Guðs fyrir mannkynið en hann segir að við eigum að vera 

frjósöm, fjölga okkur, fylla jörðina og gera hana okkur undirgefna sbr. 1Mós 1:28. Út frá 

þessum orðum í Biblíunni er fjölgun mannkyns mikilvæg.43 Í Talmúd Gyðinga frá 2. öld er 

sagt að „sérhver maður sem ekki á börn sé talinn dáinn maður.“ Viðhorfið má einnig sjá í 

                                                 
Sótt þann 15. október 2014 af http://www.tilvera.is/?page_id=3475 
39 Lög um tæknifrjóvgun og notkun kynfrumna og fósturvísa manna til stofnfrumurannsókna. Nr. 55/1996 
40 Sama heimild. 
41 „Glasa og smásjárfrjóvgun“, Artmedica.is. Sótt 20. október 2014 af http://artmedica.is/id/424 
42 Scott B. Rae & D. Joy Riley (2011). Outside the womb. Moral guidance for assisted reproduction. Moody 

publishers, Chicago. bls. 43. 
43 Scott B. Rae & D. Joy Riley (2011). bls. 39. 

http://www.tilvera.is/?page_id=3475
http://artmedica.is/id/424

Biblíunni í orðum Rakelar í 1Mós 30:1: „Láttu mig eignast börn svo að ég deyi ekki.“44 

Samkvæmt gyðinglegri hugsun eiga ófrjó pör að undirgangast greiningu og meðferð sem ein 

eining, en hinsvegar er meðferð fyrir karla og konur ekki sú sama. Út frá trúarlegri sýn á að 

skoða konuna fyrst og ef ekkert finnst athugavert hjá konunni á að skoða karlinn. Ferlið fyrir 

karlmanninn telst ekki sem spilling á sæði hans, en samkvæmt lögum Gyðinga, Halakah, er 

það talið spilling á sæði og mikil synd að stunda sjálfsfróun.45   

 Margir skilja vísindin sem hluta af því boði Guðs sem hann setur að við eigum að vera 

frjósöm. Það er því gott og rétt að nota vísindalegar aðferðir til að aðstoða við frjósemi og 

hjálpa pörum sem glíma við ófrjósemi, enda séu þessar leiðir ekki gegn vilja Guðs að þessu 

gefnu. Við þurfum að vera viss um að notkun okkar á vísindunum sé í samræmi við siðaboðin 

sem Guð hefur opinberað í orði sínu. Slíkt leiðir þá til þeirra spurninga sem tengjast 

staðgöngumæðrun. Þegar staðgöngumóðir verður þunguð er það í flestum tilvikum með hjálp 

tæknifrjóvgunar, glasafrjóvgunar eða notkun á gjafaeggjum eða gjafasæði. Í glasafrjóvgun eru 

nokkrir fósturvísar búnir til svo hægt sé að koma fyrir í legi móður eða staðgöngumóður á 

vissum tíma í tíðarhringnum. Þeir fósturvísar sem verða afgangs eru oftast frystir til notkunar 

seinna meir ef á þarf að halda, þ.e. ef meðferðin heppnast ekki eða par vill eignast annað barn. 

Einnig má nota þá til vísindalegra rannsókna eða þeim eytt.    

 Fleiri atriða þarf að taka tillit til þegar tæknifrjóvganir eru gerðar. Þar má nefna að 

þegar mörg egg hafa frjóvgast eftir eggheimtu hjá konu og þeim komið fyrir í legi konunnar. 

Ferlið í tengslum við tæknifrjóvganir er kostnaðarsamt hér á Íslandi. Það reynir á líkamlegu 

og andlegu hlið einstaklinganna sem þurfa að gangast undir slíkt ferli. Kona þarf að sprauta 

sig með ýmsum hormónalyfjum til að auka eggjaframleiðslu sína. Eftir hverju er farið þegar 

ákveðið er hversu margir fósturvísar eru settir upp í leg hjá konu? Ef settir eru upp fleiri en 

einn fósturvísir aukast líkurnar á fjölburafæðingum og alvarlegri fylgikvillum bæði fyrir 

móður og fóstur, þar sem það telst til áhættumeðgöngu. Það er því ekki æskilegt að setja fleiri 

en einn fósturvísi, en þó eru gerðar undantekningar og settir tveir, en það fer t.d. eftir aldri og 

fjölda meðferða sem ekki hafa heppnast.46      

 Einnig má nefna álitamál hvað varðar afgangsfósturvísa eftir glasameðferð og 

                                                 
44 „Infertility and Judaism“, mazornet.com. Sótt 3. október 2014 af 

http://www.mazornet.com/infertility/jewishinfertile.htm. Einnig í bók Rachel Cook, Shelley Day Sclater & 

Felicity Kaganas (2003). Surrogate Motherhood. International Perspectives. Hart Publishing, Oxford. bls. 253 

Þetta viðhorf kemur úr Biblíunni í orðum Rakelar þegar hún segir að hún deyi ef hún eignist ekki börn. Einnig 

má lesa um þetta hjá Elie Spitz (2001). „Through her i too shall bear a child, Birth surrogates in jewish law“, 

Journual of Religious Ethics bls. 73. 
45 Rachel Cook, Shelley Day Sclater & Felicity Kaganas (2003). bls. 25. 
46 „Barnleysi meðferð með tæknifrjóvgun“, artmedica.is. Sótt 18. nóvember 2014 af 

http://www.artmedica.is/doc/131/Barnlaus.pdf  

http://www.mazornet.com/infertility/jewishinfertile.htm

frystingu á þeim. Spurningin varðar það hvort eigi að eyða þeim, nota seinna eða nota í 

rannsóknarskyni. Í tæknifrjóvgunarlöggjöfinni má lesa um lagaákvæði í tengslum við þetta 

ferli. Brot á lögunum og reglum hefur í för með sér sektir og jafnvel fangelsisvist.47 

 Ef talið er að líf hefjist við getnað, má líta svo á að um sé að ræða fóstureyðingu ef 

fósturvísum er eytt, en deila má um þann þátt. Tæknin er orðin það góð í dag að kona getur 

valið hvort hún fari í fósturskimun eða fósturgreiningu. Verðandi foreldri eða foreldrum er 

boðið upplýst val í fósturskimun á fyrsta þriðjungi meðgöngu. Skimunin gefur vísbendingar 

um líkur á litningagöllum, upplýsingar um helstu byggingargalla, ástand fósturs og fylgju 

ásamt aukinni áhættu.48 Því flóknara sem ferlið er vilja vísindamenn vera betur í stakk búnir 

til að ákveða hvaða erfðaeiginleika fóstur beri. Leiðir þetta oft til eyðingu þeirra fósturvísa og 

fóstra. Sumir líta á það sem góðan gjörning að geta séð fyrir ef um slíka galla er að ræða. 

Aðrir líta svo á að börn með erfðagalla eins og Downs heilkenni séu mikils metin og elskuð af 

Guði, líkt og heilbrigð börn. Fleiri siðferðilegar spurningar vakna í tengslum við slíkt ferli. Ef 

tilgangurinn er fyrst og fremst að eyða fóstrinu, sé það greint með viðkomandi heilkenni, er 

tekið allt öðruvísi á málinu en ef tilgangurinn er að undirbúa fjölskylduna undir móttöku barns 

með Downs heilkenni inn í fjölskylduna. Þetta eru dæmi um tvær gjörólíkar tegundir 

lífsafstöðu.          

 Aðferðir, framfarir og þekking í læknavísindum á sviði erfðarannsókna og erfðatækni 

hafa aukist á síðustu árum þ.á.m. tækni til þess að greina erfðasamsetningu einstaklinga þegar 

á fósturstigi. Greina má t.d. fleiri sjúkdóma og meðferðir á þeim, en með auknu valdi manna 

yfir lífinu rísa fjölmörg siðferðileg vandamál. Um þetta skrifar Vilhjálmur Árnason í bók sinni 

Siðfræði heilbrigðisþjónustu sem er frá árinu 1990. Nefnir hann að hægt sé að grípa til ýmissa 

ráðstafana til þess að hindra að ákveðnir arfgengir sjúkdómar eða erfðagallar breiðist út eða 

jafnvel stuðla að útrýmingu þeirra. Slíkt mætti kalla erfðahreinsun og er fóstureyðing algengt 

form erfðahreinsunar. Hugmyndin um erfðahreinsun er margbrotin og erfið viðfangs.49  

 Vilhjálmur bendir á að miða þarf við tvö siðalögmál þegar kemur að málefnum er 

varða fósturrannsóknir eða fóstureyðingar. Regluna um helgi lífsins og virðinguna fyrir 

mannlegu sjálfræði. En sú krafa um mannlegt sjálfræði lýtur að því að fólk verði sjálft að fá 

að taka siðferðilegar ákvarðanir og bera ábyrgð á þeim og það sé reiðubúið að verja 

                                                 
47 Alþingistíðindi (2013). Lög um tæknifrjóvgun og notkun kynfrumna og fósturvísa manna til 

stofnfrumurannsókna1996 nr. 55 29. Maí. Sótt 18. desember 2014 af 

http://www.althingi.is/lagas/139b/1996055.html  
48 „Fósturskimun“, landspitali.is. Sótt 3. nóvember 2014 af 

http://www.landspitali.is/default.aspx?pageid=1d87281f-8d92-451c-b8b3-2dd41f8be404 
49 Vilhjálmur Árnason. (1990). Siðfræði heilbrigðisþjónustu. Háskóli Íslands, Reykjavík. 

http://www.althingi.is/lagas/139b/1996055.html
http://www.landspitali.is/default.aspx?pageid=1d87281f-8d92-451c-b8b3-2dd41f8be404

ákvarðanir sínar með siðferðilegum rökum. Í flestum efnum er þekking forsenda sjálfræðis, 

það er siðferðileg þekking og vitneskja um líffræðilega og læknisfræðilega þætti. Einnig 

nefnir hann að reglan um helgi lífsins er megininntak í slíkri siðferðilegri þekkingu og hún 

ætti að vera mönnunum að leiðarljósi við fósturrannsóknir og aðgerðir tengdar þeim. Þessi 

regla stendur vörð um mannlífið sjálft og bannar að mannleg vera sé svipt lífi.50 Hvenær 

verður fruma manneskja með sál? Sigríður Dögg Arnardóttir, kynfræðingur, skrifar á 

heimasíðu sinni um kenningu sem byggir á hugmyndum Aristótelesar. Í kenningu hans segir 

að sálin komi í fóstrið þegar móðir finnur fyrir hreyfingum fóstursins. Það marki skilin milli 

fósturs og manneskju.51 Að vísu er það þó umdeilt hvort fóstur telst mannleg vera og hvort 

fóstureyðing sé sambærileg við manndráp, deila má um það. Í Slm 139:1-2 stendur:  

1Drottinn, þú rannsakar og þekkir mig, 

hvort sem ég sit eða stend, þá veist þú það, 
2þú skynjar hugrenningar mínar álengdar. 

Í versum13-16 er þessi lýsing:  
13Þú hefur myndað nýru mín,  

ofið mig í móðurlífi. 
14Ég lofa þig fyrir það að ég er undursamlega skapaður, 

undursamleg eru verk þín,  

það veit ég næsta vel. 
15Bein mín voru þér eigi hulin 

þegar ég var gerður í leyndum, 

myndaður í djúpum jarðar. 
16Augu þín sáu mig er ég enn var ómyndað efni, 

ævidagar mínir voru ákveðnir 

og allir skráðir í bók þína  

áður en nokkur þeirra var til orðinn.
52

 

Samkvæmt þessum orðum er lífið skapað af Guði. Þar segir biðjandinn við Guð: „Augu þín 

sáu mig, er ég enn var ómyndað efni...“ Orðasambandið „ómyndað efni“ í versi 16 mætti 

jafnvel skilja sem fóstur, eða jafnvel fósturvísi. Persónufornöfnin þín, mig, ég eru 

mikilvægust í þessu sambandi. Guð sér og myndar persónutengsl, ég - þú, við manneskjuna, 

jafnvel á frumstigi ævinnar, áður en maður veit af sjálfum sér. Ekki aðeins þegar lífsandinn er 

dreginn hið fyrsta sinn eftir fæðingu, heldur hefur Guð ofið okkur í móðurlífi og er sagt að 

Guð hafi þekkt okkur löngu áður en við urðum skapað efni. Scott B. Rae, prófessor í kristinni 

siðfræði, og læknirinn D. Joy Riley segja í bók sinni Outside the womb-Moral guidance for 

assisted reproduction að samkvæmt orðunum verður manneskjan ekki aðeins til þegar egg og 

sæðisfruma renna saman heldur löngu áður varð manneskjan til í huga Guðs. Því er hægt af 

                                                 
50 Sama bls. 51. 
51 „Fruma eða lítið líf“, siggadogg.is, 18. september 2009. Sótt 13. september 2014 af 

http://www.siggadogg.is/?p=441 
52 Biblían (2007). 

þessum orðum að draga þá guðfræðilegu niðurstöðu að líf manneskjunnar sé heilagt.53 Biblían 

gerir samt sem áður ekki greinamun á fæddu barni eða ófæddu, eins og sjá má á gríska orðinu 

βρέφος (brephos) en þýða má orðið sem ófætt barn, fósturvísi, fóstur, nýbura, ungabarn eða 

barn.54 Margar eru þýðingarnar á orðinu og er orðið notað á mismunandi hátt t.d. í Lk 1.41-44 

þar sem orðið vísar til fósturs í móðurkviði og Lk 2.16 þar sem vísað er til nýfædds barns 

veifað reifum.55 Líffræðilega gætum við bent á genamengið sem gerir manneskjuna 

frábrugðna öðrum lífverum. Þannig er fósturvísir manneskja með möguleika til lífs. 

Líffræðilega og biblíulega virðist vera lítill vafi á því að fóstrið sé manneskja. En þó greinir 

fólk á um það.          

 Annað atriði sem þarf að hafa í huga er fjöldi eggja sem frjóvguð eru í 

tæknifrjóvgunum. Fylgir það meginreglum Biblíunnar að henda ónotuðum fósturvísum? Með 

framboði á frystingu fósturvísa telur Grayce P. Storey að hægt sé að draga úr því vandamáli. 

Með aðferðinni er hægt að leyfa pörum að eignast fleiri börn í framtíðinni. Biblíulega séð þá 

byrjar lífið við getnað og öll stig þróunar eru mikilvæg.56      

 Frysting eggja, sem ekki eru frjóvguð, hefur nýlega staðið til boða fyrir konur, en 

tæknifyrirtæki á borð við Apple, Facebook og Google bjóða kvenkyns starfsmönnum að frysta 

úr sér egg til að fresta barneignum. Vonast er til að það fjölgi konum í stjórnendastöðum en 

aðgerðinni fylgja ákveðna áhættur. Í frétt af ruv.is stendur að:  

Fyrirtækin greiða allan kostnað við að frysta og geyma eggin, upp að tveimur og hálfri 

milljón íslenskra króna. En það vita ekki allir að slíkar aðgerðir eru frekar nýjar af nálinni 

og eru t.d. ekki í boði hér á landi enn sem komið er. Þó að vísindamenn hafi fryst sæði 

karlmanna í meira en sextíu ár og fósturvísa í þrjá áratugi, er erfiðara að meðhöndla 

ófrjóvguð egg og alls engin trygging er fyrir því að þau geri barneignir mögulegar fram eftir 

öllum aldri.
57

 

Samkvæmt því sem Þórður Óskarsson læknir segir þá stendur slíkt ekki til boða hér á Íslandi. 

Möguleika að frysta ófrjóvguð egg hér á landi væri fyrst og fremst beint að ungum konum 

sem greinast með alvarlega sjúkdóma þar sem sjúkdómurinn eða meðferð við honum, getur 

skemmt eggjaforða konunnar.58         

 Deila má um það hvort það sé brot á skuldbindingum kristins hjónabands að nota 

                                                 
53 Scott B. Rae & D. Joy Riley (2011). bls. 80. 
54 Sama bls 81. 
55 Biblían (2007). 
56 Grayce P. Storey. „Ethical Problems Surrounding Surrogate Motherhood“, yale.edu, Sótt 4. nóvember af 

http://www.yale.edu/ynhti/curriculum/units/2000/7/00.07.05.x.html  
57 „Bjóða konum að frysta egg fyrir framann“, ruv.is. Sótt 8.nóvember 2014 af http://www.ruv.is/frett/bjoda-

konum-ad-frysta-egg-fyrir-framann 
58 „Konur geta brátt fryst ófrjóvguð egg“, frettatiminn.is, 31. október 2014. Sótt 2. Nóvember 2014 af 

http://www.frettatiminn.is/frettir/konur_geta_bratt_fryst_ofrjovgud_egg/ 

http://www.yale.edu/ynhti/curriculum/units/2000/7/00.07.05.x.html
http://www.ruv.is/frett/bjoda-konum-ad-frysta-egg-fyrir-framann
http://www.ruv.is/frett/bjoda-konum-ad-frysta-egg-fyrir-framann

gjafasæði eða egg þegar par þarf á staðgöngumóður að halda. Sumir kristnir sjá það sem brot 

á því sem stendur ritað í 1Mós 2:24, að þau (hjónin) skulu verða eitt, með því að nota 

gjafaegg eða sæði er þriðji aðilinn kominn í hjónabandið.59 Er það þá brot á því sem sagt er í 

boðorðunum um framhjáhald? Ekki sé þó um framhjáhald að ræða vegna þess að ekki eiga sér 

stað samfarir milli gjafans og hjónanna. Sama viðhorf má sjá hjá Gyðingum.60  

 Samkvæmt því sem Scott B. Rae og D. Joy Riley nefna þá felur staðgöngumæðrun í 

sér þriðja eða jafnvel fjórða aðilann inn í hjónabandið. Þýðir það þá að barnið sem fæðist 

muni eiga þrjá foreldra? Eða hvað með uppruna barnsins? Mun það fá að vita hver 

staðgöngumóðirin er sem gekk með það? Hvað með umgengni, mun staðgöngumóðirin 

umgangast barnið? Með því að gera slíkt flækir það fjölskyldutengslin og upp vakna 

spurningar um erfðafræðilegan uppruna barnsins, sem leiðir til hugsanlegra vandamála.61 

Grayce P. Storey bendir á að Biblían banni ekki staðgöngumæðrun, en segir hana vekja upp 

spurningar um það hvort hún sé réttmætt og siðferðileg. Atriðin eru þar af leiðandi mörg sem 

pör og einstaklingar þurfa að íhuga áður en til þess kemur að þau ákveði hvort eigi að notast 

við staðgöngumóður.62          

 Lesa má um ófrjósemi í Biblíunni. Að Minnsta kosti tvisvar notar Guð frjósemi sem 

verðlaun eða huggun fyrir konur sbr. 1Mós 29:31; 2Kon 4:8-17, hvergi dæmir Guð konu 

vegna ófrjósemi sinnar. Aðeins einu sinni notar Guð ófrjósemi sem refsingu sem er í 2Sam 

6:20-23.           

 Það eru margar sögur af konum í Biblíunni sem glíma við ófrjósemi og þá kvöl að geta 

ekki eignast börn. Biblían segir ekki einungis sögur af óbyrjum eða ófrjósömum konum 

heldur býður hún von fyrir þær ófrjósömu. Óbyrja er kona sem ekki getur eignast barn og er 

það orð notað í Biblíunni yfir ófrjósama konu. Í Gamla testamentinu var ófrjósemi eða 

barnleysi sett fram sem vandamál kvenna. Ófrjósemi er aldrei sett fram sem jákvætt eða 

viðunandi ástand. Félagsleg staða barnlausrar konu í hebresku Biblíunni er þannig að þær eru 

útskúfaðar, fátækar, hjálparvana og ekkjur sbr. Job 24:21 og því andstæða við móður sem er 

blessuð, glöð og auðug af börnum. Oft er minnst á að barnleysi sé vegna syndarinnar, og er 

afleiðing hennar sbr. 1Mós 20:17; 4Mós 5:11-31; 2Sam 6:20-23.     

 Það er Guð, sem opnar og lokar móðurlífi sbr. 1Mós 16: 2; 20:18, 1Sam 1: 5. 

                                                 
59 Scott B. Rae & D. Joy Riley (2011). bls. 40. 
60 „Fertility Technology in Jewish Law“, Kveller.com. Sótt 7. nóvember 2014 af 

http://www.kveller.com/article/fertility-technology-in-jewish-law/ 
61 Scott B. Rae & D. Joy Riley (2011). bls. 172. 
62 Grayce P. Storey. „Ethical Problems Surrounding Surrogate Motherhood“, yale.edu, Sótt 4. nóvember af 

http://www.yale.edu/ynhti/curriculum/units/2000/7/00.07.05.x.html  

http://www.kveller.com/article/fertility-technology-in-jewish-law/
http://www.yale.edu/ynhti/curriculum/units/2000/7/00.07.05.x.html

Frjósemiskraftur birtist í víðtækum skilningi. Frjósemi lýtur að ræktun lands og búpenings og 

ekki síður fjölskyldunni. Raunveruleg merking blessunar er að eiga marga afkomendur. 

Einnig felur blessun í sér máttinn til að vinna sigur á óvinum sínum.63 Engar sögur í Biblíunni 

vísa beint til ófrjósemi hjá karlmanni, en hún er þó gefin í skyn í sumum tilvikum. Sem dæmi 

má nefna söguna af Tamar í 1Mós 38:1-30. Þar er gefið til kynna að eiginmaður hennar hefði 

ekki getið börn, þar sem hún var barnlaus þegar hann dó. Síðar varð hún þunguð af öðrum 

manni. Einnig er sagan af konunginum Abímelek í 1Mós 20: 16-17, en þar bendir til þess að 

hann hafi þjáðst af ófrjósemi vegna syndar en bænir Abrams lækna hann. Einnig er bent á að 

það er ekki bara Abímelek sem þjáðist heldur allt heimilisfólk hans: „Guð læknaði Abímelek, 

konu hans og ambáttir og gátu þær fætt.“64       

  Nokkur dæmi úr Gamla testamentinu um ófrjósemi hjá konum og eiginmönnum 

þeirra, en þar má nefna: Saraí og Abram í 1Mós 17-21. Ég mun fjalla um ófrjósemi Söru síðar 

í ritgerðinni en hún fékk ambátt sína Hagar til að ganga með barn Abrams.  

 Rebekka og Ísak í 1Mós 25:21, Rakel og Jakob í 1Mós 30:2. Móðir Samsonar í Dóm 

13.3 og Hanna og Elkana í 1Sam 1:5. Allar eiga þær við barnleysi að stríða eða ófrjósemi í 

byrjun, en eignast þó börn síðar, með einum eða öðrum hætti og er þeim lýst þannig að þær 

voru tímabundið ófrjósamar. Þær eru síðan blessaðar af Drottni, þar sem Guð notar ófrjósemi 

til að sýna mátt sinn og það boð sem hann gaf mönnunum, að vera frjósöm og uppfylla 

jörðina. Míkal, dóttir Sáls konungs og fyrsta kona Davíðs, er eina dæmið um konu í Biblíunni 

sem ekki eignast börn í lokin, en hún var barnlaus til æviloka sbr. 2Sam 6:12-23.65 Talið er að 

ófrjósemi hennar hafi tengst því að hún hafi gagnrýnt hegðun mannsins síns og verið refsað 

með barnleysi.66 Í Nýja testamentinu er sagan af Elísabet og Sakaría í Lúk 1:6, en Elísabet 

eignast síðar meir barn í elli sinni.67         

      

2.3. Framþróun í læknavísindunum 

Þróun í læknavísindum er hröð og má nefna það nýjasta sem er legígræðsla. Skv. 

læknisfræðitímaritinu The Lancet í september árið 2014 hafði sænsk 36 ára gömul kona með 

                                                 
63 Stefán Karlsson. (2008). „Blessunarhugtakið í Biblíunni“, Glíman. bls 271-286. Sjá einnig 

http://gudfraedi.is/system/files/gliman_5_11.pdf Hér bls. 273. 
64 Biblían (2007). 
65 „Bible Verses About Infertility“, kingjamesbibleonline.org. Sótt 28. október 2014 af 

http://www.kingjamesbibleonline.org/Bible-Verses-About-Infertility/ 
66 Lynn, Japinga. (1999). Feminism and Christianity. An Essential Guide. Nashville, Abingdon Press. bls. 39. 
67 Cindy Dake Lewis, „Infertility: A Survival Guide for Couples and Those Who Love Them“, 

infertilitysurvivalguide.com, (2002). New Hope Publishers. Sótt 21. október 2014 af 

http://www.infertilitysurvivalguide.com/issues/chapter13.htm 

http://gudfraedi.is/system/files/gliman_5_11.pdf
http://www.kingjamesbibleonline.org/Bible-Verses-About-Infertility/
http://www.infertilitysurvivalguide.com/issues/chapter13.htm

ígrætt leg í fyrsta skipti alið af sér barn, fyrst kvenna í heiminum. Sænskir læknar í Gautaborg 

græddu leg úr rúmlega sextugri konu í hana rúmu ári áður. Konan fæddist án legs vegna 

genagalla (e. rokitansky syndrome) en er hins vegar með eggjastokka. Læknar tóku egg úr 

konunni og ræktuðu ellefu fósturvísa úr þeim áður en legið var í hana. Þegar hún hafði jafnað 

sig á þeirri aðgerð var fósturvísum komið fyrir í leginu. Vel var fylgst með fóstrinu á meðan á 

meðgöngunni stóð, en hún var töluverðum erfiðleikum bundin. Konan fékk meðgöngueitrun 

þegar hún var komin 31 viku á leið og var lögð inn á spítala. Meðgöngueitrun hefur í för með 

sér hækkaðan blóðþrýsting og getur haft alvarlegar afleiðingar fyrir bæði móður og barn. 

Barnið sem er drengur, fæddist töluvert fyrir tímann eða á 32.viku. Keisaraskurður var 

framkvæmdur. Fæddist heilbrigður drengur sem vó 1775 grömm. Alls hafa níu konur hlotið 

legígræðslu við spítalann er framkvæmdi legígræðsluna. Í tveimur tilfellum þurfti að fjarlægja 

legið aftur, á meðan enn er unnið að tæknifrjóvgun á hinum sjö. Prófessor Mats Brannstorm 

sem fór fyrir aðgerðinni, segir fæðinguna frábæran og ánægjulegan árangur eftir tíu ára 

þrotlausar rannsóknir og tilraunir á dýrum. Þetta er vísindaleg sönnun þess að legígræðsla og 

tæknifrjóvgun er möguleg og þetta sýnir einnig að hægt er að nota leg frá lifandi líffæragjafa, 

þrátt fyrir að líffæragjafinn sé kominn af barneignaaldri. Þessi aðferð mun koma fjölda 

kvenna sem fæðist án legs til góða í framtíðinni. Framþróun skiptir mjög miklu máli fyrir þá 

sem eru að hugsa um staðgöngumæðrun því nú er komið val, en eins og staðan er í dag er 

staðgöngumæðrun ekki lögleg í mörgum löndum.68 

2.4. Niðurstaða 

Ófrjósemi og vandamál tengd henni hafa verið til staðar í mörg þúsund ár líkt og dæmin úr 

Biblíunni sýna. Ófrjósemi er sjúkdómur sem er erfiður viðfangs en með hjálp tækninnar og  

framþróun vísinda er hægt að aðstoða einstaklinga og pör í baráttu sinni við ófrjósemi. 

Vilhjálmur Árnason leggur áherslu á mann-helgi lífsins og sjálfræði. Hvort tveggja á að hans 

mati að vera leiðarljós í fósturrannsóknum. Scott B. Rae, prófessor í kristinni siðfræði, og 

læknirinn D. Joy Riley telja að manneskjan verði ekki aðeins til þegar egg og sæðisfruma 

renna saman heldur löngu áður í huga Guðs. Samkvæmt þessu er hægt að draga þá 

guðfræðilegu ályktun að líf manneskjunnar sé heilagt. Líf manneskjunnar er heilagt og 

fóstureyðing er flókið mál þar sem mörg álitamál varða það ferli. Í tengslum við hinar 

ófrjósömu konur í Biblíunni blessaði Guð þær og eignuðust börn eftir það. Hann opnaði 

                                                 
68 Mats Brännström, Liza Johannesson, Hans Bokström, Niclas Kvarnström, Johan Mölne, Pernilla Dahm-

Kähler, Anders Enskog, Milan Milenkovic, Jana Ekberg, Cesar Diaz-Garcia, Markus Gäbel, Ash Hanafy, Henrik 

Hagberg, Michael Olausson, Lars Nilsson „Livebirth after uterus transplantation“, press.thelancet.com, 3.október 

2014.  Sótt 16. október 2014 af http://press.thelancet.com/wombtransplant.pdf 

móðurlíf þeirra svo þær gætu getið börn. Biblíufrásögur benda á von og á kærleiksríkan Guð 

sem hjálpar og styður í raunum.

3. Staðgöngumæðrun 

Markmið þessa kafla er að varpa skýrara ljósi á staðgöngu (e. surrogacy)  og hvað 

staðgöngumæðrun gengur út á. Við það vakna eftirtaldar spurningar: hver er móðir barnsins 

sem staðgöngumóðir gengur með? Hvernig er hugtakið móðir skilgreint? Er slík skilgreining 

fullnægjandi? Hver er tenging hennar við barnið í móðurkviði? Fjallað verður um 

læknisfræðilega þætti er tengjast staðgöngumæðrun og vandamál henni tengdri. Í lok kaflans 

verður staðgöngumæðrun tengd þekktum frásögnum í Biblíunni. 

3.1. Tengsl móður og barns 

Orðið staðganga (e. surrogacy) merkir meðganga barns í legi á konu sem mun ekki verða 

móðir barnsins og því er hún kölluð staðgöngumóðir ( e. surrogate motherhood).69 Þegar 

fjallað er um staðgöngumæðrun er mikið af hugtökum til og því verður orðið staðgöngumóðir 

notað yfir enska orðið surrogate í þessari ritgerð. Staðganga er skilgreint sem fyrirkomulag 

þar sem ein kona er þunguð fyrir aðra konu sem annað hvort vill ekki ganga með barn eða er 

ófær um að ganga með barn.70 Staðgöngumæðrun er því í víðum skilningi þegar kona 

(staðgöngumóðir) gengur með barn fyrir par eða einstakling (verðandi foreldra eða foreldri) 

og hefur fallist á eftir meðgönguna að afhenda þeim barnið eftir fæðingu.71 Tvær tegundir eru 

til af staðgöngumæðrun, það er hefðbundin og full staðgöngumæðrun og munu koma 

útskýringar á hvoru tveggja í kaflanum læknisfræðin og staðgöngumæðrun. Báðar þessar 

aðferðir eru ýmist gerðar í velgjörðarskyni eða í hagnaðarskyni en síðar verður fjalla um þá 

þætti í ritgerðinni.           

 En hver er móðir barnsins sem staðgöngumóðir gengur með? Hvernig er hugtakið 

móðir skilgreint? Hver er tenging hennar við barnið í móðurkviði og hver eru 

tilfinningatengslin? Ríkir mikil sorg við það að gefa barnið frá sér eða fyllist kona vellíðun? 

„Hvort fær kona nokkru sinni gleymt brjóstbarni sínu, sínu eigin lífsafkvæmi.“ Þessi orð 

standa í Jes 49:15 þar sem kærleika Guðs er líkt við kærleika móðurástar og vísa til hinna 

sterku tilfinningatengsla milli móður og barns sem mannkynið þekkir. Að skera á þau tengsl 

með lögum, útilokar ekki að þær tilfinningar verði til, að sú kona sem gengið hefur með 

barnið geti ekki hugsað sér að láta það frá sér. Þessi staða getur því valdið miklum 

                                                 
69 Scott B. Rae, & Joy D. Riley. (2011). bls. 27. 
70 Sama bls. 204. 
71 Guðríður Þorsteinsdóttir, Kristján Oddsson og Ástríður Stefánsdóttir (2010). bls. 2. 

tilfinningalegum skaða hjá öllum aðilum, ekki síst staðgöngumóðurinni. Ef til vill þarf 

staðgöngumóðirin sálfræðilega aðstoð á meðgöngu og eftir hana því að mati Edwin C. Hui 

getur verið erfitt að gefa frá sér barn sem kona hefur gengið með og tengst í níu mánuði. 

Samband milli móður og fósturs á meðgöngu er mikilvægt.72     

 Þar gegnir hormónið oxýtósín mikilvægu hlutverki á meðgöngu, það hefur ekki 

einungis áhrif á samdrætti í leginu við fæðingu, heldur hefur það meðal annars áhrif á líðan 

okkar, kynlöngun, traust og brjóstagjöf. Margt ýtir undir framleiðslu oxytósíns, meðal annars 

snerting og faðmlög. Því er hormónið mikilvægt í tengslamyndun fósturs og móður. 

Staðgöngumæðrun þar af leiðandi slítur þessa tengslamyndun segir Matthew Tieu.73  

 Nefnir Edwin C. Hui í bók sinni At the beginning of life, dilemmas in theological 

bioethics að þetta hefur verið rannsakað og niðurstaðan sú að staðgöngumæður upplifa sorg 

við það að gefa upp börnin og allt að 10% þeirra þurfa á sálfræðilegri aðstoð að halda eftir á.74

  Í grein Soniu Jaffe Robbins er fjallað um skilgreininguna á orðinu „mother.“ 

Skilningurinn á orðinu er sá að móðir er sú kona sem hefur alið upp barn, fætt barn eða gefið 

eggið sem þróaðist í barn. Má því segja að nákvæmleg skýringu á orðinu er erfitt að finna, þar 

sem að hlutverkið móðir er mismunandi eftir ástæðum og menningum. Til dæmis er hægt að 

tala um móðurnáttúru, móðurtungu, móðurást og fleiri hugtök er tengjast orðinu móðir. 

Hlutverkið hefur breyst með tíma og tilkomu nýrrar tækni, til dæmis í tengslum við 

staðgöngumæðrun. Staðgöngumóðir er þess vegna ekki kynmóðir barnsins þó að það hafi 

vaxið í móðurkviði hennar. Hlutverkið er líka samfélagslegt, til dæmis er kjörmóðir kona sem 

hefur ættleitt barn sem hún fæddi ekki sjálf og alið það upp. Stjúpmóðir er síðan kona sem er 

ekki erfðafræðilega skyld barninu. Má því segja að til séu þrjár gerðir af mæðrum og er hver 

og ein mikilvæg fyrir velferð og þroska barnsins. Erfðamóðir, staðgöngumóðir og síðan 

kjörmóðir. 75            

  En hvaða hópur af konum hefur að mestu fallist á að verða staðgöngumæður? 

Tölfræðilega, eru það aðallega menntaðar konur sem hafa menntað sig í 13ár og búnar með 

hefðbundið gagnfræðinám. Það er ekki fyrst og fremst peningalegi þátturinn sem leiddi þær 

að þessari ákvörðun. Aðallega voru þessar konur á vinnumarkaði og því ekki í 

                                                 
72 Edwin C Hui. (2002). At the beginning of life, dilemmas in theological bioethics. Inter varsity press, United 

States of America. bls. 207. 

73 Matthew Tieu. „Oh baby baby: The problem of surrogacy“, bioethics.org.au, mars 2007. Sótt 4. nóvember 

2014 af 

http://www.bioethics.org.au/Resources/Online%20Articles/Opinion%20Pieces/1901%20Oh%20Baby%20Baby

%20The%20Problem%20with%20Surrogacy%20MT.pdf 
74 Edwin C. Hui, (2002). bls. 205. 
75 Sonia Jaffe Robbins, ( 1990) „When is a Mother Not a Mother? The Baby M Case.“ Women and Language. 

Vol 13. George Mason University, United States.  

http://www.bioethics.org.au/Resources/Online%20Articles/Opinion%20Pieces/1901%20Oh%20Baby%20Baby%20The%20Problem%20with%20Surrogacy%20MT.pdf

fjárhagserfiðleikum og margar þeirra játuðu kaþólska- eða mótmælenda trú samkvæmt því 

sem Grayce P. Storey nefnir.76 Scott B. Rae & D. Joy Riley 77 nefna einnig að á Indlandi er 

stór hluti kvenna sem taka að sér staðgöngumæðrun. Í skýrslu frá Iona Institute sem greindi 

frá því að fjárhagslegur vandi margra indverska kvenna hafi leitt til þess að þær hafi þurft að 

gerast staðgöngumæður og því er það ekki frjálst val fyrir þær.78 

 Samkvæmt því sem femínistinn Jenny Wald segir er mikilvægt að tengja 

menningarlegar forsendur um hlutverk kvenna í æxlun. Hún skoðað þetta út frá hugmyndum 

Platóns og Aristótelesar og einnig út frá myndum af Evu í 1Mós og Maríu mey móður Jesú. 

En það er gert til að varpa ljósi á vissar skoðanir um móðurhlutverkið og tengsl þess við þann 

kvenkyns kjarna sem á rætur að rekja til vestrænnar menningar. Staðgöngumæðrun og 

tæknifrjóvganir veita frekari tækifæri til að efast um þá hörðu merkingu sem móðurhlutverkið 

fær í vestrænni menningu.79         

 Wald segir að Aristóteles (384-322 f.kr) gangi út frá þeirri hugmynd að konur séu 

tengdar við náttúruna en karlar eru í tengingu við menninguna. Hann tengir hlutverk konunnar 

í samfélaginu við líkama hennar. Hann skoðaði náttúruna og mikilvægi hennar í æxlun. 

Grundvallarspurningin í siðfræði Aristótelesar, eins og í siðfræði Platons er spurningin um 

það hvernig unnt sé að lifa góðu eða farsælu lífi. Hjá Aristótelesi skipti hugtakið dygð 

höfuðmáli.80           

 Einnig segir Wald að Eva í 1Mós hafi verið talin orsök syndarinnar. Hugmyndin um 

undirgefni kvenna segir hana vera bundna í kristinni hugsun með hlutverki hennar sem móður 

og konu sem freistar. Barnsburði sé lýst sem sérstöku hlutverki konunnar og erfiðleikar við 

barnsburð var talinn vera refsing Guðs eftir fallið. Ennfremur, barnið sem kona bar undir belti 

var litað af synd frá því andartaki sem það varð til, það er við getnað. Þannig að það var illt 

sem var tengt samförum og bókstaflega tengt konunni. Litið hafi verið á konuna út frá 

móðurlífi hennar og móðurlíf hennar var illt. Sem refsing við glæp Evu voru konur látnar þola 

barnsburð.81 Ágústínus af Hippo (354-430) nefnir að manninum er ætlað að drottna yfir konu 

sinni líkt og andinn yfir holdinu samanber Kor 11.3. Samkvæmt kristinni hugsun er framlag 

konunnar í æxlun notað til að sýna lægri stöðu hennar en mannsins.   

                                                 
76 Grayce P. Storey, Sótt 4 nóvember 2014 af 

http://www.yale.edu/ynhti/curriculum/units/2000/7/00.07.05.x.html  
77 Scott B. Rae, & Joy D. Riley.(2011). bls. 178. 
78 The Iona institute (2012). The ethical case against surrogate motherhood: what we can learn from the law of 

other european countries. The Iona institute, Dublin. Bls 13.  
79 Jenny Wald. (1997). „Outlaw mothers“ Hastings Women´s law journal árg 169. bls 169-193. Hér bls. 170. 
80 Sama bls. 173. 
81 Sama bls. 173. 

http://www.yale.edu/ynhti/curriculum/units/2000/7/00.07.05.x.html

 Samkvæmt því er Wald greinir frá er dýrlegu hlutverki kvenna sem mæður komi best 

fram í sögunni af Maríu mey. Í kaþólsku kirkjunni táknar María mey móðurhlutverkið í 

fyllingu sinni og fullkomnun þar sem hreinleiki Maríu og sakleysi hennar aðskilur hana frá 

Evu. María er mikilvæg vegna tengsla sinna við son sinn og Guð, þetta er hennar einstaka 

dygð, María var auðmjúk þegar hún kemst að fréttunum af þungun sinni. Hún er táknmynd 

undirgefni, eiginleiki sem varð dæmigerður fyrir móðurást. Hins vegar slapp María við 

samfarir sem eru nauðsynlegar fyrir alla aðrar konur til að hljóta þessi örlög. Meyfæðing 

táknar einnig vald konunnar til að ala og ganga með barn án karlkyns aðstoðar af neinu tagi. 

Þetta skapar sterka mæðraveldismynd sem minnir á fornar goðsögur. Þessar myndir af Maríu 

segir Wald endurspeglast í staðgöngumæðrun þar sem staðgöngumóðir getur talist sem eins 

konar umbúðir eða ílát tiltekinna eiginleika, til undaneldis á barni eða börnum, en það er 

einnig hægt að skoða hana sem öfluga og sjálfstæða konu þar sem karlmanns hlutverkið í 

æxluninni virðist ósýnilegt og skiptir minna máli.82 Í stuttu máli, sýna myndir af Evu og 

Maríu tvöfalda mynd af konum sem eru bæði illar og heilagar. María er metin fyrir hlýðni 

hennar sem móðir. Wald telur að hægt sé að finna hliðstæðu, fyrir þungun Maríu fyrir 

tilstuðlan heilags anda, í hugmyndum Aristótelesar hvað varðar líffræðilegar hugmyndir um 

æxlun eða fjölgun fólks. Hann hélt til dæmis að við getnað legðu konur einungis til efni í 

fóstrið en að form þess (og þar með sál þess) kæmi úr sæði mannsins; konan væri því 

efnisorsök en karlinn væri gerandaorsök, formleg orsök og tilgangsorsök barnsins. Hann hélt 

enn fremur að efnisorsakir væru almennt séð ekki eins mikilvægar og hinar og sem slíkar 

væru konur óæðra kynið. Þannig reyndi Aristóteles að réttlæta hugmyndir sínar um kynin með 

líffræði sinni.            

 Hlutverk konunnar sem móðir er nauðsynlegt að mati Wald, en það er samt sem áður 

óæðra.83 Staðgöngumæðrun lýsir kvenhlutverkinu í æxlun og samsvarandi hlutverki í 

samfélaginu.84 Með því að setja staðgöngumæðrun í þetta sögulega samhengi, verður málið 

óaðskiljanlegt frá þeirri staðreynd að undirskipun kvenna í hefðinni hefur verið réttlætt með 

því að leggja áherslu á náin tengsl hennar við náttúruna endar Wald á að segja.85 

3.2. Læknisfræðin og staðgöngumæðrun 

Í þessum kafla verður fjallað um þá einstaklinga sem notast við staðgöngumæðrun og fjallað 

verður um það hvaða þættir hafa áhrif þar á. Fjallað verður um það hvort læknisfræðilegir 

þættir hafa áhrif á notkun einstaklinga eða para á staðgöngumóður eða hvort aðrar ástæður séu 

fyrir því.            

 Það eru tvær tegundir af staðgöngumæðrun. Hefðbundin staðgöngumæðrun (e. 

traditional, genetic or partial surrogacy) og full staðgöngumæðrun eða staðgöngumeðganga 

(e. gestational surrogacy, full surrogacy, IVF surrogacy). Hefðbundin staðgöngumæðrun 

kallast það þegar staðgöngumóðirin gengur með sitt eigið barn í þeim tilgangi að afhenda það 

erfðafræðilegum föður og hugsanlega konu hans eða sambúðaraðila. Barnið getur verið getið 

með samförum (e. sexual intercourse), heimasæðingu með fersku eða frosnu sæði (e. home 

artificial insemination) eða tæknisæðingu (e. intrauterine insemination or intracervical 

insemination). Sé ekki hægt að nota sæði frá verðandi föður er hægt að nota gjafasæði. Tilefni 

fyrir notkun gjafasæðis getur til dæmis verið vöntun á sæðisfrumum eða erfðagalli hjá 

verðandi föður, verðandi foreldrar eru báðir konur eða verðandi foreldri er einstæð kona.86 

Alltaf er notast við egg staðgöngumóðurinnar. Erfðafræðilega er staðgöngumóðirin móðir 

barnsins sem fæðist. Þrátt fyrir að þessi leið sé læknisfræðilega auðveldari þá er hún flókin á 

bæði siðferðilegan og sálræn hátt segja Scott B. Rae og D. Joy Riley. Í þeim tilvikum sem 

notast á við fulla staðgöngumæðrun þarf að vera sterkur lagarammi utan um ferlið, þar sem að 

staðgöngumóðirin þarf að gefa barnið til ættleiðingar parinu sem fengið hefur hana til að 

ganga með barnið. Oft eru það samkynhneigðir karlmenn sem notast hafa við þessa leið að 

mati Scott B. Rae & D. Joy Riley.87        

 Samkvæmt drögum að frumvarpi til laga um staðgöngumæðrun á Íslandi er sagt í 4. 

kafla 22. gr. hvað varðar foreldrastöðu, þá telst staðgöngumóðir þess barns sem hún elur í 

velgjörðarskyni sambanber ákvæði barnalaga og í 23. gr er sagt að staðgöngumóðir fari með 

forsjá barns fram að yfirfærslu á foreldrastöðu. En í skilgreiningum á hvað yfirfærsla á 

foreldrastöðu þýðir í drögunum er sagt: „Staðfesting sýslumanns eða dómara um að barn 

öðlist sömu réttarstöðu gagnvart væntanlegum foreldrum eins og væri þeirra eigið barn og um 

leið falli niður lagatengsl barnsins við staðgöngumóður og maka hennar, eftir atvikum.“88

 Full staðgöngumæðrun eða staðgöngumeðganga kallast það þegar staðgöngumóðirin 

hefur engin erfðafræðileg tengsl við barnið sem fæðist. Til þess að þungun eigi sér stað, er 

sæði, egg og leg nauðsynlegt.89 Frjóvguðu eggi er komið fyrir í legi staðgöngumóðurinnar 

                                                 
86 Guðríður Þorsteinsdóttir, Kristján Oddsson og Ástríður Stefánsdóttir (2010). bls. 2. 
87 Scott B. Rae, & Joy D. Riley. (2011). Bls. 165. 
88 „Frumvarp til laga um staðgöngumæðrun í velgjörðarskyni(heildarlög)-12.drög“. velferdarraduneyti.is, 

3.nóvember 2014. Sótt 19. nóvember 2014 af http://www.velferdarraduneyti.is/media/frettatengt-2014/Drog-frv.-

til-laga-um-stadgongumaedrun.pdf 
89 Storey Grayce P „Ethical Problems Surrounding Surrogate Motherhood“, yale.edu, Sótt 4. nóvember af 

http://www.yale.edu/ynhti/curriculum/units/2000/7/00.07.05.x.html 

http://www.velferdarraduneyti.is/media/frettatengt-2014/Drog-frv.-til-laga-um-stadgongumaedrun.pdf
http://www.velferdarraduneyti.is/media/frettatengt-2014/Drog-frv.-til-laga-um-stadgongumaedrun.pdf
http://www.yale.edu/ynhti/curriculum/units/2000/7/00.07.05.x.html

með glasafrjóvgun (e. in vitro fertilized- IVF), sem þýðir aðgerð þegar eggfruma, sem numin 

hefur verið úr líkama konu, er frjóvguð með sæðisfrumu utan líkamans.90 Í slíku tilfelli geta 

báðar kynfrumur komið frá verðandi foreldrum, báðar kynfrumur komið frá egg- og 

sæðisgjöfum vegna vöntunar á kynfrumum beggja verðandi foreldra eða vegna alvarlegs 

erfðagalla þeirra. Loks getur önnur kynfruma komið frá öðru foreldranna og hin kynfruman 

frá kynfrumugjafa.91 Því geta hátt í fimm aðskildir aðilar komið að getnaði, fæðingu og 

uppeldi þessa eina barns, það eru staðgöngumóðirin, eggjagjafinn, æðisgjafinn og þeir 

foreldrar sem ekki eru erfðafræðilega skildir barninu. Ónotaða fósturvísa má frysta til frekari 

nota seinna meir ef fyrsta meðferð hefur ekki í för með sér meðgöngu. Talið er að þessi aðferð 

sé auðveldari á siðferðilegan hátt og sálrænan þó svo að hún sé læknisfræðilega erfiðari, þar 

sem að þungun er gerð með glasafrjóvgun nefna Scott B. Rae og D. Joy Riley.92  

 Fram kom í áliti vinnuhóps heilbrigðisráðherra frá árinu 2010 að í þeim tilvikum sem 

notast á við egg frá staðgöngumóðurinni eða gjafaegg er um að ræða, hjá tilvonandi móður 

(sú sem notast við staðgöngumæðrun), ónýta eggjastokka af völdum legslímuflakks eða 

krabbameinsmeðferða, tíðarhvörf þar sem að engin eggframleiðsla er til staðar, eða alvarlegur 

eggloskvilli (e. polycystic ovaries), arfgengur sjúkdómur eða bilun í eggjastokkum. 

Hugsanlegum læknisfræðilegum ábendingum (tilefnum) fyrir staðgöngumæðrun má skipta í 

tvennt. Önnur er sú að ástæða fyrir að konur vilja notast við staðgöngumóðir að þær hafa ekki 

leg (e. mayer-rokitansky-küster-hauser heilkenni) eða jafnvel að eggjaleiðarar séu ekki til 

staðar. Einnig má nefna samgróninga í kviðarholi ásamt að kona hefur til dæmis haft 

krabbamein í legi eða leghálsi. Kona hefur þurft að gangast undir legnám í kjölfar fæðingar 

vegna stjórnlausrar blæðingar. Einnig getur verið um að ræða skemmd í legi vegna 

örmyndunar (Ashermans heilkenni) eða vöðvahnúta (e. leiomyoma).93 Einnig nefnir Grayce P. 

Storey að einnig séu hugsanlegar óbeinar ábendingar vegna sjúkdóms móður þar sem þungun 

getur stefnt lífi móður eða verðandi barns í alvarlega hættu. Þar má nefna hjartasjúkdómar, 

nýrnabilun, sykursýki, lyf sem viðkomandi þarf nauðsynlega að taka inn og geta verið skaðleg 

fyrir fóstur, utanlegsfóstur, líkamleg fötlun og síendurtekin fósturlát.94 Vinnuhópur 

heilbrigðisráðherra nefndi einnig að ef móðirin væri líffæraþegi, þ.e.a.s. ástand þar sem móðir 

                                                 
90 Alþingistíðindi (2013). Lög um tæknifrjóvgun og notkun kynfrumna og fósturvísa manna til 

stofnfrumurannsókna1996 nr. 55 29. Maí. Sótt 18. Desember 2014 af 

http://www.althingi.is/lagas/139b/1996055.html  
91 Guðríður Þorsteinsdóttir, Kristján Oddsson og Ástríður Stefánsdóttir (2010). bls. 2. 
92 Scott B. Rae, & Joy D. Riley.(2011). bls 166. 
93 Guðríður Þorsteinsdóttir, Kristján Oddsson og Ástríður Stefánsdóttir (2010). bls. 2. 
94 Grayce P. Storey. „Ethical Problems Surrounding Surrogate Motherhood“, yale.edu, Sótt 4. nóvember af 

http://www.yale.edu/ynhti/curriculum/units/2000/7/00.07.05.x.html 

http://www.althingi.is/lagas/139b/1996055.html
http://www.yale.edu/ynhti/curriculum/units/2000/7/00.07.05.x.html

hafi verulega skertar lífslíkur og endurteknar misheppnaðar tæknifrjóvganir. Einnig 

sálfræðilegs eðlis, það að móðir vilji ekki ganga með barn og fæða það. Einnig getur verið um 

að ræða samkynhneigða karla eða einhleypan karl sem óska eftir að eignast barn með 

staðgöngumæðrun.95          

 Til þess að gerast staðgöngumóðir erlendis þarf viðkomandi kona oftast að vera á 

aldrinum 21 árs til 42 ára.96 Aftur á móti í hefðbundinni staðgöngumæðrun þarf 

staðgöngumóðirin að vera á aldrinum 21 árs til 36 ára vegna aukinnar hættu á litningagöllum 

fósturs og þeirri áhættu sem fylgir meðgöngu með hækkandi aldri. Oftast þarf hún að eiga 

börn sjálf og vera búin að eignast þau börn sem hún ætlar að eignast með maka sínum. Konan 

þarf að vera heilsuhraust og þarf hún að gangast undir ítarlega læknisskoðun áður en frjóvgað 

er frjóvgað í legi konunnar.97 Þar má nefna hysteroscopy- hCG sem er röntgenmyndartaka af 

eggjaleiðurum og legi. Smitsjúkdómapróf, til að tryggja að það eru engir smitsjúkdómar til 

staðar. Athuga þarf hvernig legveggur mun bregðast við hormónastarfsemi líkamans (e. mock 

Cycle). Papfrumustrok (e. papanicolaou test /pap smear/ cervical smear). Skoðun á 

líkamlegri heilsu og skoðun á lengd legs til að finna út hversu langt á að setja legginn, sem er 

settur upp til að flytja fósturvísa í leg konunnar. Sálfræðilegt próf, til að skoða áhugahvöt, 

viðhorf og skuldbindingar staðgöngumóðurinnar. Þegar öllum prófum er lokið og konan 

stenst skoðanirnar er hægt að hefja ferlið þar sem að hún fær margskonar lyf til að bæla niður 

hormónastarfsemina hjá sér eða til að örva hana. Þetta er gert til að leg staðgöngumóðurinnar 

sé tilbúið undir fósturvísinn. Aftur á móti er ferlið mismunandi eftir því hvort um sé að ræða 

hefðbundna staðgöngumæðrun eða fulla staðgöngumæðrun.98     

 Í drögum að frumvarpi til laga um staðgöngumæðrun á Íslandi er sagt í 2. kafla, 8. gr. 

hvað varðar skilyrði staðgöngumæðrunar í velgjörðarskyni að staðgöngumóðir þurfi að hafa 

náð 25 ára aldri og sé ekki eldri en 39 ára. Þurfi staðgöngumóðir líka að eiga að baki fæðingu 

a.m.k eins fullburða barns eftir eðlilega meðgöngu, þó er ekki talað um að hún hafi gengið í 

gegnum eðlilega fæðingu.99 

                                                 
95 Guðríður Þorsteinsdóttir, Kristján Oddsson og Ástríður Stefánsdóttir (2010). bls. 3. 
96 Brandie Umar,. „What is the Age Limit for Surrogate Mothers?“ findsurrogatemother.com Sótt 24. september 

2014 af http://www.findsurrogatemother.com/surrogacy/guide-for-surrogate-mothers/what-is-the-age-limit 
97 Edwin C Hui, (2002). bls. 205. 
98 Grayce P. Storey. „Ethical Problems Surrounding Surrogate Motherhood“, yale.edu, Sótt 4. nóvember af 

http://www.yale.edu/ynhti/curriculum/units/2000/7/00.07.05.x.html 
99 „Frumvarp til laga um staðgöngumæðrun í velgjörðarskyni(heildarlög)-12.drög“. velferdarraduneyti.is, 

3.nóvember 2014. Sótt 19. nóvember 2014 af http://www.velferdarraduneyti.is/media/frettatengt-2014/Drog-frv.-

til-laga-um-stadgongumaedrun.pdf 

http://www.findsurrogatemother.com/surrogacy/guide-for-surrogate-mothers/what-is-the-age-limit
http://www.yale.edu/ynhti/curriculum/units/2000/7/00.07.05.x.html
http://www.velferdarraduneyti.is/media/frettatengt-2014/Drog-frv.-til-laga-um-stadgongumaedrun.pdf
http://www.velferdarraduneyti.is/media/frettatengt-2014/Drog-frv.-til-laga-um-stadgongumaedrun.pdf

3.3. Vandamál tengd staðgöngumæðrun 

Ýmis vandamál geta komið upp í tengslum við staðgöngumæðrun.  Hér á eftir verður fjallað 

um nokkur þeirra sem hafa verið í brennidepli undan farin ár.     

 Í Bandaríkjunum var svokallað Baby M vandamál. Hjónin William Stern og Elizabeth 

Stern fá Mary Beth Whitehead til að ganga með barn fyrir sig árið 1986. Notast var við 

hefðbundna staðgöngumæðrun. Greiddu þau Whitehead fyrir staðgönguna og því átti hún að 

fæðingu lokinni að afhenda hjónunum forræði yfir barninu. Whitehead varð hinsvegar ósátt 

og því kærir hún þau. Sækir hún um forræði yfir barninu og fær það þó ekki. Aftur á móti fær 

hún að hitta barnið vikulega. Eftir það reynir hún að hlaupast á brott með barnið. Dómstólar 

úrskurða síðar meir Stern hjónunum forræði á ákvæði þess samnings sem þau skrifuðu undir 

öll í sameiningu við upphafi meðgöngunnar. Samkvæmt þessu var verið að selja barnið þar 

sem að Whitehead fékk greitt fyrir það að ganga með barnið þrátt fyrir að það væri hennar 

barn, þó svo að lagalega væri Elizabeth móðir þess og er stuðst við það sem Scott B. Rae og 

D. Joy Riley nefna. Whitehead fékk ekki að ættleiða barnið og úrskurðað var að Whitehead 

fengi umgengisrétt, en hún fengi ekki forræði yfir barninu, þar sem að talið var að hagur 

barnsins væri bestur hjá Stern hjónunum .100       

 Árið 1990 í Bandaríkjunum, í máli Calvert á móti Johnson, fengu Calvert hjónin 

Johnson til að ganga með barn fyrir sig. Johnson fær efasemdir um að gefa barnið frá sér og 

sækir um forræði. Calvert hjónin fengu hins vegar, til að byrja með tímabundið forræði þar 

sem Johnson hafði enga erfðafræðilega tengingu við barnið og að lokum var þeim úrskurðað 

fullt forræði yfir því.101          

 Þriðja dæmið er um mál Karenar og Alcino Fereira-Jorge. Staðgöngumóðirin heitir Pat 

en hún er móðir Karenar Fereira-Jorge sem ekki getur átt börn vegna þess að hún hefur ekki 

leg. Sæði Alcino er frjóvgað með eggi Karenar og sett upp í leg Pat, eftir það fæðast þríburar í 

september 1987 og var þetta gert í velgjörðarskyni. Aftur á móti skapaðist vandræði í 

fjölskyldunni þar sem að amman er að fæða barnabörnin sín. Um þetta skrifaði Edwin C. 

Hui.102            

 Nýlegt dæmi er mál Gammy og hefur það mál verið mikið til umræðu á undanförnu. 

Áströlsk hjón fengu taílenska staðgöngumóður til að ganga með börn þeirra. Sæðið kom frá 

manninum en egg frá annarri konu. Eftir meðgönguna fæðast tvíburar, drengur og stúlka en 

annað barnið, drengurinn fæðist með Downs heilkenni. Áströlsku hjónin eru sögð ekki hafa 

                                                 
100 Scott B Rae & Joy D. Riley. (2011). bls. 168. 
101 Sama bls. 169. 
102 Edwin C. Hui, (2002). bls. 207. 

vilja drenginn eftir fæðinguna, en þess í stað ákveður staðgöngumóðirin að ala barnið upp sem 

sitt eigið barn. Staðgöngumóðirin Chanbua fékk 14.900 bandaríkjadali, eða um 1,7 milljónir 

íslenskra króna, fyrir að ganga með börnin. Hún segir þó að starfsmenn stofunnar hafi sagt 

henni að áströlsku foreldrarnir vildu að hún færi í fóstureyðingu eftir að í ljós kom að 

drengurinn væri með Downs heilkenni. Því hafi hún neitað. Ólöglegt er að fara í 

fóstureyðingu í Taílandi nema í undantekningar tilvikum þegar heilsu móðurinnar er stefnt í 

hættu með meðgöngunni eða henni hefur verið nauðgað. „Stofan sagði að hjónin myndu 

borga fyrir fóstureyðinguna. En þau virtust ekki skilja að ég hefði verið handtekin, rétt eins og 

fyrir manndráp, hefði ég gert það.“ sagði Chanbua, þetta kemur fram á mbl.is.103  

 Enn eitt dæmið sem nefna má var á Indland árið 2013. Bresk hjón fá að setja upp þrjá 

fósturvísa hjá tveimur staðgöngumæðrum sem þau höfðu aldrei hitt. Þau bjuggust ekki við að 

það myndi ganga upp hjá báðum staðgöngumæðrunum, en annað kom á daginn þegar þau fá 

fregnir um að þær ganga báðar með tvíbura, en slíkt er mjög óalgengt. Var þetta gert til að 

auka líkur á þungun.  Hjónin höfðu í Bretlandi reynt að eignast börn með hjálp tækninnar en 

án árangurs. Voru þau spurð um hvort þau myndu vilja eyða einhverjum af fóstrunum en það 

vildu þau ekki. Hjónin hugðust ekki hitta staðgöngumæðurnar þar sem þau telja þetta vera 

þeirra starf sem þær eru að gera fyrir þau. Eru þau að sjálfsögðu mjög þakklát konunum fyrir 

þeirra hjálp í því að þau geti eignast börn, frá þessu er greint á fréttamiðlinum bbc.com.104

 Samkvæmt frétt sem birtist á mbl.is er talið að japanskur karlmaður sem nefndur er 

Jack hafi notað margar staðgöngumæður í Taílandi í því skyni að selja börnin. Lögreglan í 

Bankok setti af stað rannsókn á mögulegu mansali og dökkum hliðum staðgöngumæðrunar í 

landinu í kjölfarið. Konur sem taílenska lögreglan yfirheyrði vegna ólöglegrar 

staðgöngumæðrunar segjast hafa fengið greiddar 12.500 Bandaríkjadali sem eru í kringum 1,5 

milljón króna, fyrir að ganga með barn fyrir japanska manninn. Japaninn á að minnsta kosti 

fimmtán börn sem staðgöngumæður fæddu í Taílandi. Hann sendi lögreglunni lífsýni svo 

hægt væri að kanna hversu mörg börn hann ætti í Taílandi. Japaninn sem telst vera þokkalega 

stæður sagðist hafa verið að gera þetta til að hjálpa staðgöngumæðrunum fjárhagslega.105 

                                                 
103 „Mun aldrei yfirgefa Gammy“, mbl.is, 4. ágúst 2014. Sótt 15. október 2014 af 

http://www.mbl.is/frettir/erlent/2014/08/04/mun_aldrei_yfirgefa_gammy/ 
104 Poonam Taneja, „The couple having four babies by two surrogates“, bbc.com, 28.október 2013. Sótt 15. 

október 2014 af http://www.bbc.com/news/uk-24670212  
105 Auður Albertsdóttir. „10-20 milljónir fyrir staðgöngumæðrun“, mbl.is. 6. ágúst 2014Sótt 15. október 2014 af 

http://www.mbl.is/frettir/innlent/2014/08/06/stadgongumaedrun_kostar_milljonir/ Sjá einnig France-Presse, 

Agence, „Jack, thai women were paid $12,500 each to act as surrogate mother“, Interaksyon.com, 25. ágúst 

2014. Sótt 3.nóvember 2014 af http://www.interaksyon.com/article/93992/jack--thai-women-were-paid-12500-

each-to-act-as-surrogate-mothers 

file:///C:/Users/Eyþór/Desktop/mbl.is,%204.%20ágúst%202014.%20Sótt%2015.%20október%202014%20af%20http:/www.mbl.is/frettir/erlent/2014/08/04/mun_aldrei_yfirgefa_gammy/
file:///C:/Users/Eyþór/Desktop/mbl.is,%204.%20ágúst%202014.%20Sótt%2015.%20október%202014%20af%20http:/www.mbl.is/frettir/erlent/2014/08/04/mun_aldrei_yfirgefa_gammy/
http://www.bbc.com/news/uk-24670212
http://www.mbl.is/frettir/innlent/2014/08/06/stadgongumaedrun_kostar_milljonir/
http://www.interaksyon.com/article/93992/jack--thai-women-were-paid-12500-each-to-act-as-surrogate-mothers

3.4. Staðgöngumæðrun og Biblíu frásögur 

Aðferðin að nota staðgöngumóður til að ganga með barn fyrir par sem ekki á barn er jafn 

gömul og sagan af Abram og Söru í 1Mós 16. Staðgöngumæðrun hefur tíðkast frá forneskju. 

Ekki hafa allar sögurnar hafa verið túlkaðar á jákvæðan hátt, því þær eru taldar vera dæmi um 

kúgun kvenna.106 Delores S. Williams skrifar um það í bók sinni frá árinu 1993. Sisters in the 

wilderness, The challenge of womanist god- talk. Svartir femínistar í Bandaríkjunum telja 

sögu Hagar vera hliðstæða sögu og lífsreynslu afrísk-ameríska kvenna, þar sem hún var afrísk 

ambátt er gekk með barn fyrir Söru, sem átti hana.      

 Samkvæmt babylonskum lögum Hammurabi, þá átti ófrjó kona að bjóða þjón sinn, 

ambátt eða hjákonu, sem staðgöngumóður ef kona gat ekki verið sjálf fær um að ganga með 

barn. Lesa má dæmi um það í 1Mós, sem að endurspeglar þessa sömu reglu.107 Saraí er gift 

Abram og er hún ófær um að verða þunguð þrátt fyrir að þau hafa verið gift í mörg ár. Má því 

segja að það er þrýstingur á Söru að eignast börn samkvæmt þeim lögum. Saraí gat ekki 

eignast börn, svo hún gaf Abram manni sínum ambátt sína Hagar svo hún eða þau gætu átt 

börn fyrir sig. Saraí trúir því að Drottinn stjórni sköpunarkraftinum í fjölskyldunni en hún 

stjórnar Hagar.108 Í því samhengi má líta svo á að Hagar sé þvinguð til að ganga með barn, því 

hún sem ambátt hefur ekkert vald á líkama sínum og Hagar sem var eign Saraí ræður hvað 

hún gerir með hana.109 Kona gat komið með í hjónabandið sinn eigin þjón, sem kona gat síðar 

meir gefið manni sínum ef hún gat ekki átt barn. Barnið sem þjónninn fæðir var því talið vera 

barn eiginkonunnar. Samkvæmt lagalegu og siðferðilegu hliðinni var tillaga Söru, að bjóða 

ambátt sína fullkomlega eðlileg samkvæmt hefðinni. Má því segja að Hagar sé 

staðgöngumóðir fyrir Abram og Söru. Þetta var algengt á þeim tíma og barnlausar konur voru 

fyrirlitnar af vinum, fjölskyldu og samfélaginu. Þessi saga í Biblíunni er næst því sem kalla 

mætti hefðbundin staðgöngumæðrun í dag, þar sem egg staðgöngumóðurinnar er notað og 

sæði frá eiginmanni.  Í bókinni Feminism and Christianity An essential guide skrifar 

prófessorinn Lynn Japinga að í Biblíunni séu dæmi um ofbeldi gagnvart konum. Eitt þeirra 

dæma er um egypska ambáttina Hagar sem var tilneydd til að ganga með barn húsbónda síns 

Abram og var neydd út í óbyggðir þegar kona hans Saraí, varð öfundsjúk út í hana, samanber 

                                                 
106 Helga Finnsdóttir (2013). Staðgöngumæðrun á Íslandi: Opinber umræða, lagasmíð og ólík sjónarmið. Sótt 

18.október 2014 af http://hdl.handle.net/1946/13770 bls. 34. 
107 Yvonne Sherwood, (2014). „Hagar and Ishmael:The Reception of Expulsion“, A Journal of Bible and 

Theology (vol. 68(3)).. bls 286-304. Hér bls. 292. 
108 Delores S.Williams. (1993). Sisters in the wilderness, The challenge of womanist god- talk. Obris books, 

Maryknoll, NY.  bls.16. 
109 Sama bls. 3. 

http://hdl.handle.net/1946/13770

Gen 16.21.110           

 Sagan þar sem að ambáttin Hagar er notuð sem staðgöngumóður er ekki eina dæmið í 

þeim menningarheimi Biblíunnar þar sem að það var ekki óalgengt að konur voru metnar fyrir 

getu sína til að ganga með börn. Ef aðaleinkenni konunnar orsakaðist á því að búa til börn þá 

gerði hún allt í sínu valdi til að eignast þau.111 Saraí fór illa með Hagar sem hafði enga stjórn á 

líkama sínum. Abram hefur samfarir við Hagar og fæðir hún soninn Ísmael. Þeim var síðar 

meir útskúfað af Söru og Abram.112 Því má segja að Hagar kemur upp á milli Söru og 

Abrams. Jessica Grimes skrifar í grein sinni að Saraí hafi séð varnarleysi Hagars og þar með 

gert sér grein fyrir að sú leið sem hún notar til að fá barn hafði mistekist. Því dragi það ekki úr 

ófrjósemi hennar heldur eykur og magnar hana upp. Saraí og Abram hafa því svikið Hagar og 

líður henni líkt og vændiskonu, yfirgefin þar sem henni var nauðgað, þrátt fyrir að hún hafi 

eignast barn Abrams.113          

 Ef sagan er skoðuð út frá sjónarhorni Hagar sem var staðgöngumóðirin, þá má sjá að 

þetta ferli hafði í för með sér sársauka og erfiðleika fyrir hana. Hagar var ambátt, fátæk og 

kúguð. Eitt vandamál sem upp kom eftir að Hagar eignast barnið var að hún vildi ekki gefa 

barnið sitt til Söru þegar það fæddist. Sama gerist í samfélaginu í dag. Þegar staðgöngumæður 

upplifa sem svo að þær þurfi að gefa burt börn sem þær hafa tengst í móðurkviði, þrátt fyrir að 

hafa fengið greitt fyrir að ganga með barnið. Þetta veldur mörgum konum ómældum sársauka 

vegna þeirra tengslamyndunarinnar, þetta bendir Grayce P. Storey á.114    

 Ef lesið er í gegnum 1Mós16:1-16 og 21:9-21 er gefið í ljós að vandræði Hagar 

tengjast þrælahaldi, fátækt, hinu þjóðlega, kynlífi, efnahagslegri rányrkju, staðgöngumæðrun, 

nauðgun, heimilisofbeldi, heimilisleysi, móðurhlutverkinu, að vera einstætt foreldri og 

róttækum bardaga við Guð. Viðhorf til Hagar má lesa hjá Páli postula í Gal 4:21- 5:1 þar sem 

Páll vanvirðir Hagar og Ísmael son hennar.115 Saga Hagar minnir á að Biblían er ekki aðeins 

bók með svör heldur einnig bók sem skilur eftir sig spurningar.  

3.5. Niðurstaða 

Vandamál tengd staðgöngumæðrun eru mörg og oftar en ekki eru fluttar neikvæðar fréttir 

henni tengdri. Nokkur helstu vandamál voru skoðuð, en þau hafa verið fjölmörg þrátt fyrir 

                                                 
110 Japinga Lynn (1999). bls. 39. Þar sem ritað er um í Fyrstu Mósebók.  
111 Sama bls 47. 
112 Delores S. Williams. (1993). bls 3. 
113 Jessica Grimes, (2004). „Reinterpreting Hagar‘s Story“, lectio.unibe.ch, Sótt 12. desember 2014 af 

http://www.lectio.unibe.ch/04_1/Grimes.Hagar.htm  
114 Grayce P. Storey. „Ethical Problems Surrounding Surrogate Motherhood“, yale.edu, Sótt 4. nóvember af 

http://www.yale.edu/ynhti/curriculum/units/2000/7/00.07.05.x.html 
115 Delores S. Williams, (1993). bls. 4. 

http://www.lectio.unibe.ch/04_1/Grimes.Hagar.htm
http://www.yale.edu/ynhti/curriculum/units/2000/7/00.07.05.x.html

skýra löggjöf í þeim löndum þar sem hún er leyfð s.s. áhættumeðganga sem þegar börnin eru 

tvö. Fram kom, óháð tegund meðgöngu, að erfitt er að útiloka tilfinningar staðgöngumóður til 

barns sem er enn í móðurkviði.  Samkvæmt Jenny Wald er mikilvægt að tengja 

menningarlegar forsendur við æxlun kvenna. Þær konur sem leita eftir staðgöngumæðrun eru 

með ýmsa sjúkdóma og þungun getur stefnt lífi móður eða verðandi barni í alvarlega hættu. 

Einnig er það til að konur sem þjást af sálrænum kvillum forðist að ganga með barn eða fæða 

það. Samkynhneigðir karlmenn eða einhleypir karlmenn, sem vilja eignast barn, geta notast 

við staðgöngumæðrun til þess að fá ósk sína uppfyllta. Staðgöngumæðrun hefur tíðkast um 

aldir og frásagnir af þeim tengjast oftast kúgun kvenna. Sagan af Hagar varpar einmitt slíku 

ljósi á þetta mál en Biblían er ritsafn fremur en ein bók sem skilur eftir jafnmargar spurningar 

og þau svör sem hún gefur.

4. Lög og réttindi 

Lög eru ólík á milli landa og endurspegla mismunandi sögulegar, menningalegar, félagslegar, 

pólitískar, efnahagslegar og trúarlegar hefðir. Lög og reglugerðir í löndum heims ýmist 

heimila staðgöngumæðrun, banna eða svo er hennar ekkert getið í lögum. Flest lönd heimsins 

hafa samþykkt ákveðna réttindasáttmála sem varða réttindi og skyldur einstaklinga. Markmið 

með þessum kafla er kanna hvort og hvernig lög um staðgöngumæðrun eru Svíþjóð, Bretland, 

Þýskaland og Ísrael. Jafnframt verða skoðaðir helstu sáttmálar er fjalla um réttindi manna og 

skyldur og spurt hvort sé fjallað um staðgöngumæðrun í þeim. Spurt er hvort lögleiðing 

staðgöngumæðrunar skapi óeðlilegan þrýsting á konur að ganga með barn fyrir aðra? Að 

endingu verður spurt, vernda þessi sáttmálar konur gegn kúgun? Ef svo er, hvernig gera þeir 

það? 

4.1. Kostir löggjafar um staðgöngumæðrun 

Í flestum löndum Evrópu er staðan sú að staðgöngumæðrun er ekki leyfð, þ.e.a.s. hún er ýmist 

bönnuð með beinum ákvæðum eða ákvæði annarra laga, t.d. með lögum um tæknifrjóvgun 

eða lög um ættleiðingu, sem koma í veg fyrir að staðgöngumæðrun sé heimil. Frá þessu eru 

þó nokkrar undantekningar s.s Bretlandi þar sem staðgöngumæðrun í velgjörðarskyni er leyfð, 

en með dæmum sem tekin eru frá lagaumhverfi nokkrum löndum sést mismunur.  

 Kostir þess að setja löggjöf um staðgöngumæðrun eru að þannig er unnt að tryggja 

réttindi og skyldur staðgöngumóður, barns og verðandi foreldra. Lögum um 

staðgöngumæðrun tryggja opinbert eftirlit og þar sem hún er ekki leyfð sækja pör og 

einstaklingar til landa sem hana hafa lögleitt. Í löndum eins og Úkraínu og Indlandi eru 

einkastofnanir sem bjóða slíka þjónustu. 

4.2. Svíþjóð 

Í áfangaskýrslu vinnuhóps heilbrigðisráðherra um staðgöngumæðrun  stendur þetta um 

löggjöf í Svíþjóð:  

Ákvæði um tæknifrjóvgun er að finna í lögum um erfðafræðilega friðhelgi einstaklings við 

rannsókn, meðferð, greiningu o.fl. (Lov om genetisk integritet nr. 351/2006). Í lögunum er 

ekki fjallað um staðgöngumæðrun en skilyrði laganna um að ávallt verði að nota kynfrumur 

karlsins eða konunnar og að fósturvísir verði einungis settur upp í konu sem er í sambúð 

eða hjónabandi með samþykki maka koma í veg fyrir að hægt sé að framkvæma 

staðgöngumæðrun með tæknifrjóvgun. Staðgöngumæðrun er því ekki heimil í Svíþjóð.
116 

Fram kemur í skýrslunni sem gefin er út af tæknifrjóvgunarnefnd á vegum sænska þingsins að 

geti aldrei verið mannréttindi að eignast börn, heldur sé nauðsynlegt að viðurkenna 

ófullfullkomleika náttúrunnar. Ekki megi koma fram við manneskju aðeins sem leið til að 

þóknast öðrum heldur þarf hver og einn einstaklingur að fá halda sinni mannlegu reisn.  Því 

ætti að hugsa um hag tilvonandi barns í öllum tæknifrjóvgunar aðferðum.117 Eitt af þeim 

atriðum sem nefnd eru er að staðgöngumæðrun sé siðfræðilega óverjandi  því hún gengur út 

frá því að börn verði viðfang peningalegra viðskipta.118 

4.3. Bretland 

Grikkland og Bretland eru einu löndin innan Evrópusambandsins sem samþykkja 

staðgöngumæðrun. Staðgöngumæðrun er í Bretlandi frá árinu 1985 en lögin kveða á um bann 

við staðgöngumæðrun í hagnaðarskyni og viðurlög eru við milligöngu um staðgöngumæðrun 

og auglýsingar í því skyni. Lögin leyfa staðgöngumæðrun í velgjörðarskyni, en 

staðgöngumóðir einhverskonar bætur fyrir læknis- og meðgöngutengdum kostnaði. Löggjöfin 

í Grikklandi er með sniði en í Bretlandi.119 Í Áfangaskýrslu vinnuhóps heilbrigðisráðherra um 

staðgöngumæðrun stendur:  

Hins vegar er ekki ólöglegt að gera samning um staðgöngumæðrun. Slíkir samningar eru þó 

ekki aðfarahæfir sem þýðir m.a. að ekki er hægt að stefna staðgöngumóður, sem neitar að 

afhenda barn. Að sama skapi getur staðgöngumóðir ekki stefnt þeim sem hún gekk með 

barnið fyrir, ef þau neita að taka við barni, eða neita að greiða í samræmi við samninginn. 

Samkvæmt lögunum má staðgöngumóðirin ekki hagnast af samningi um staðgöngumæðrun 

en gert er ráð fyrir að verðandi foreldrar greiði staðgöngumóður allan eðlilegan kostnað 

sem tengist meðgöngunni ásamt því tekjutapi sem hún kann að verða fyrir. [...] Samkvæmt 

lögum um tæknifrjóvgun frá 1990 er kona sem fæðir barn ávallt móðir þess að lögum. Par 

sem semur um staðgöngumæðrun getur hins vegar orðið foreldrar að lögum, annað hvort 

með sérstakri ákvörðun um það skv. lögum um tæknifrjóvgun frá 1990 með breytingum frá 

2008, eða með ættleiðingu. Sé notuð tæknifrjóvgun gilda ákvæði laga um tæknifrjóvgun og 

verklagsreglur samkvæmt þeim.
120 

4.4. Þýskaland 

Barn sem fæddist á Indlandi af staðgöngumóður en líffræðilega á þýskan föður á ekki rétt á 

þýsku vegabréfi.121 Ástæðan,er að þýskir dómstólar telja staðgöngumæðrun sé brot á 1.gr 

                                                 
116 Guðríður Þorsteinsdóttir, Kristján Oddsson og Ástríður Stefánsdóttir (2010). bls. 12. 
117 Jane Stoll. (2013). Surrogacy Arrangements and Legal Parenthood: Swedish Law in a Comparative Context. 

Juridiska institutionen, Uppsala. bls 101.  
118 Sama bls. 103. 
119 The Iona institute. (2012). The ethical case against surrogate motherhood: what we can learn from the law of 

other european countries. The Iona institute, Dublin bls 22. 
120 Guðríður Þorsteinsdóttir, Kristján Oddsson og Ástríður Stefánsdóttir (2010). bls. 13  
121 Thelocal.de (2011). Sótt 16. Desember 2014 af http://www.thelocal.de/20110428/34681 

http://www.thelocal.de/20110428/34681

stjórnarskrárinnar, en þar er fjallað um mannlega reisn. Það að fá líkama frá þriðja aðila, þ.e 

staðgöngumóður í þeim tilgangi að framleiða barn og ganga með barn er ekki leyfilegt 

samkvæmt þýskum lögum (German Civil Cod). Þar er ströng skilgreining á móðurhlutverkinu 

og staðgöngumæðrun óheimil, því móðirin er sú kona sem fæðir barnið.122 Þýskur dómstóll 

hefur samþykkt að þau pör eða einstaklingar sem nota staðgöngumóðir annarstaðar í 

heiminum geta hinsvegar ættleitt börnin í gegnum ættleiðingarskrifstofur í þýskalandi. 

Staðgöngumæðrun er ekki leyfð í Þýskalandi.123 

4.5. Ísrael 

Ísrael er eitt af þeim fáu löndum sem leyfa staðgöngumæðrun og eftirlit með henni er í 

höndum stjórnvalda. Lögin í Ísrael eru hagstæð þeim sem geta ekki eignast börn. Það er 

sjaldgæft að ísraelsk pör sætti sig við barnlaust líf þar sem að menning þeirra metur börn og 

fjölskyldur mikils. Staðgöngumóðirin má hins vegar ekki vera skyld ófrjóa parinu því það 

samræmist ekki trúarhugmyndum Ísraela og hún má ekki vera gift kona. Ísrael er leiðandi á 

heimsvísu í tæknifrjóvgunarrannsóknum og er með hæstu prósentu frjósemisstofnanna miðað 

við íbúafjölda.124 Í áfangaskýrslu vinnuhóps heilbrigðisráðherra um staðgöngumæðrun 

stendur:  

Frá árinu 1996 hefur staðgöngumæðrun verið leyfð með lögum en fram að þeim tíma var 

hún bönnuð. Ísrael er eitt af fyrstu löndum í heiminum sem sett hefur ítarlega löggjöf um 

staðgöngumæðrun. Samkvæmt lögunum er staðgöngumæðrun leyfð enda komi eggfruma 

ekki frá staðgöngumóðurinni sjálfri. Þá gera lögin ráð fyrir að kynfruma karlsins sé ávallt 

notuð en heimilt er að nota gjafaegg sé frjósemi verðandi móður skert. Lögin kveða á um 

sérstaka nefnd sem hefur það hlutverk að taka afstöðu til þess hvort heimila skuli 

staðgöngumæðrun að uppfylltum skilyrðum laganna og hafaeftirlit með framkvæmd 

staðgöngumæðrunar. Liggja verður fyrir mat læknis um andlegt og líkamlegt hæfi verðandi 

staðgöngumóðir og mat sérfræðinga á að verðandi foreldrar séu tilbúnir til að standa við 

samninginn. Þá gerir nefndin þá kröfu að samningarnir séu gerðir af fúsum og frjálsum vilja 

og aðilar hans geri sér grein fyrir efni hans og afleiðingum. Til að tryggja það stendur öllum 

aðilum til boða lögfræðiráðgjöf. Í samningi skal kveðið á um rétt staðgöngumóður til 

sérfræðiráðgjafar fyrir og eftir fæðingu barnsins. Heimilt er að semja um greiðslu til 

staðgöngumóður en nefndin þarf að samþykkja fjárhæð hennar. Virða skal rétt 

staðgöngumóður til að neita læknismeðferð.
125 

Frá því lögleiðingu  staðgöngumæðrunar í Ísrael 1996 til ársins 2012 hafa 395 börn fæðst með 

aðstoð staðgöngumóður, þar af 79 pör tvíburar og tvö pör af þríburum.126 

                                                 
122 Familylaw.com.ua.Sótt 16. Desember 2014 af 

http://www.familylaw.com.ua/index.php?option=com_content&view=article&id=69&Itemid=99&lang=en#Ger

many 

123 The Iona institute (2012). bls. 20. 
124 Jane Stoll (2013). bls. 197 
125 Guðríður Þorsteinsdóttir, Kristján Oddsson og Ástríður Stefánsdóttir (2010). bls. 15. 
126 Jane Stoll (2013). bls. 198. 

http://www.familylaw.com.ua/index.php?option=com_content&view=article&id=69&Itemid=99&lang=en#Germany
http://www.familylaw.com.ua/index.php?option=com_content&view=article&id=69&Itemid=99&lang=en#Germany

4.6. Réttindi og frelsi mannsins 

Það er hluti vestrænnar siðfræði að allt líf er heilagt og okkur ber skylda að vernda lífið svo 

lengi sem það skaðar ekki einhvern annan. Manneskjan hefur val en það val má ekki koma 

niður á öðrum. Einstaklingur á að njóta frelsis. Út frá því má skoða samband forræðis og 

forræðishyggju.  

Forræði felur það alltaf í sér að einhver aðili skerðir frelsi annars vegna þess að sá 

síðarnefndi ógnar velferð sinni með því að ráða sér sjálfur. [....] Líkingin er hér við foreldra 

sem vilja barni sínu vel og gera allt sem þeir geta til að forða því frá að fara sér voða. 

Foreldrið ræður þótt barnið streitist á móti og vilji sjálft ráða ferðinni. Í flestum tilvikum er 

þetta eðlilegt og réttmætt forræði, því að börn bera ekki skynbragð á velferð sína og 

foreldrum ber að tryggja hana. 
127 

Frelsi manns er í því fólgið að hann geri það sem hann óskar. Frelsisregla Mill kveður á um að 

fullveðja einstaklingur „hefur óskorðað frelsi til allra gerða, sem varðar hann sjálfan einan.“ 

Mill skilur hér frelsi sem valfrelsi. Vilhjálmur Árnason útskýrir í bók sinni Siðfræði lífs og 

dauða að veikt forræði en það er þegar gripið er inn í gang mála til að gera manneskjunni færa 

um að taka ákvörðun. Þannig megi réttlæta veikt forræði með tilvísun til þess að þolandinn 

myndi samþykkja valdabeitinguna ef hann þekkti aðstæðurnar. Þegar manneskjunni hefur 

verið greint frá málavöxtum og hann skilið þá. Sterkt forræði eða forræðishyggja þegar reynt 

er að forða einstaklingum frá áhættu sem hann er fær um að meta sjálfur. Mill segir að forræði 

sé réttlætanlegt gagnvart fólki sem ekki er með réttu ráði eða of vanþroska til að skilja 

valkosti. Einnig sé hægt að tala um beint og óbeint forræði. Það sem telst til beins forræðis er 

þegar manni er þröngvað til að gera eitthvað sem hann vill ekki, til að mynda einstaklingur er 

neyddur til að fara í skurðaðgerð sem hann hefur neitað að fara í. Það er óbeint forræði þegar 

manni er synjað um eitthvað sem hann biður um, t.d læknir neitar að verða að óskum 

sjúklings, því hann telur að það gæti skaðað sjúklinginn.128 

Vilhjálmur hefur sett upp töflu varðandi forræði:  

 Óbeint Beint 

Veikt Fagmaður verður ekki við ósk vanhæfs 

skjólstæðings. 

Vanhæfur skjólstæðingur er þvingaður til að 

þiggja hjálp. 

Sterkt Fagmaður verður ekki við ósk hæfs 

skjólstæðings. 

Hæfur skjólstæðingur er þvingaður til að 

þiggja hjálp.129 

                                                 
127 Vilhjálmur Árnason. (2003). Siðfræði lífs og dauða. Háskóli Íslands, Siðfræðistofnun og Háskólaútgáfan, 

Reykjavík. bls. 98. 
128 Sama bls. 99. 
129 Sama bls. 100. 

Mennirnir hafa ráðstafað sjálfræði sínu hvor með sínum hætti og það ber að virða. Virðing 

fyrir sjálfræði krefst þess ekki að menn nýti alltaf frelsi sitt til fulls, að mati Vilhjálms þá 

býður það á sinn hátt forræðishyggju heim. Sjálfræði og sjálfstæði er þar af leiðandi ekki það 

sama.130 Stuðningsmenn staðgöngumæðrunar fordæma forræðishyggju og telja konur 

fullfærarum að ráða sínum málum sjálfar og taka sjálfstæðar ákvarðanir. Þeir leggja fyrst og 

fremst áherslu á val einstaklingsins og frelsi hans svo lengi sem það skaði ekki aðra.131 

4.7. Mannréttindasáttmálar 

Hér verða skoðaðir helstu sáttmálar er fjalla um réttindi manna og kannað hvort sé fjallað um 

staðgöngumæðrun í þeim. Í Mannréttindasáttmála Evrópu er fyrst og fremst kveðið á um 

svonefnd borgarleg og stjórnmálaleg réttindi. Í stuttu máli kveður hann um ýmis 

grundvallarmannréttindi; réttinn til lífs, bann við pyndingum, bann við þrældómi og 

nauðungarvinnu, réttinn til frelsis og mannhelgi, réttinn til réttlátrar málsmeðferðar fyrir 

dómi, enga refsingu án laga, réttinn til friðhelgi einkalífs og fjölskyldu, réttinn til að vera 

frjáls hugsana sinna, samvisku og trúar, tjáningarfrelsi, fundar- og félagafrelsi, réttinn til að 

stofna til hjúskapar, réttinn til raunhæfs úrræðis til að leita réttar síns og loks bann við 

mismunun.132 „Allir menn eiga rétt til lífs, frelsis og mannhelgi.“ Þannig hljóðar 3.gr. 

Mannréttindayfirlýsingar Sameinuðu þjóðanna. Einnig er hægt að lesa um hið sama í 2.gr. og 

5.gr. Mannréttindasáttmála Evrópu, en þar stendur „Réttur hvers manns til lífs skal verndaður 

með lögum.“ og „Allir menn eiga rétt til frelsis og mannhelgi.“Orð þessi greina inntakið í 

öllum mannréttindum.         

 Hugtakið mannhelgi er það hugtak sem skiptir sköpun í allri umræðu um mannréttindi. 

Hvað varðar mannhelgi má segja að í staðgöngumæðrun sé ekki staðið vörð um mannhelgi 

staðgöngumóðurinnar. Hægt er að skoða það út frá mannhelgireglunni sem felur í sér að hver 

manneskja hafi gildi í sjálfum sér ásamt einstöku gildi. Mannhelgishugtakinu má skipta í tvo 

meginþræði, sá fyrri að mannhelgi felur í sér réttinn til lífs og frelsis, a.m.k. í þeim skilningi 

að aðrir mega t.d. ekki svipta einstakling þeim frumgæðum sem eru forsendur fyrir því að 

hann geti yfirleitt athafnað sig. Hinn meginþráðurinn í mannhelgishugtakinu er útlistað með 

hugmyndinni um mannlega reisn. Það að maður haldi reisn sinni og fái að rækta sjálfræði sitt 

                                                 
130 Sama bls. 101. 
131 Helga Finnsdóttir og Jónína Einarsdóttir. (2013). „Staðgöngumæður: frjálsa og fórnfúsar konur“, Stjórnmál 

og stjórnsýsla. bls 279-299. Hér bls. 288 
132 Ragnheiður Elfa Þorsteinsdóttir. (2001). Mannréttindasáttmáli Evrópu. Vaka-Helgafell, Reykjavík. bls.7 

og sjálfsvirðingu og er þar af leiðandi sé ekki leiddur í það að vera undirgefinn.133 

 Réttur allra til að ráða yfir sínum eigin högum er skráð í Mannréttindayfirlýsingu 

Sameinuðuþjóðanna, Mannréttindasáttmála Evrópu og Stjórnarskrá lýðveldisins Íslands. Í 

71.gr.Stjórnarskrá lýðveldisins Ísland nr. 33/ 1944 segir að: „Allir skulu njóta friðhelgi 

einkalífs, heimilis og fjölskyldu“ og eru náin tengsl 71. gr. við 8. gr. Mannréttindasáttmála 

Evrópu eftir 1995, stendur í 8. gr.- „Friðhelgi einkalífs og fjölskyldu. 1. Sérhver maður á rétt 

til friðhelgi einkalífs síns, fjölskyldu, heimilis og bréfaskipta.“134    

 Rétturinn er talinn ná aðeins yfir fjölskyldur sem þegar hefur verið stofnað til en ekki 

rétt til þess að stofna fjölskyldu hvernig eða hvar sem er. Rétturinn til friðhelgi einkalífsins 

þýðir að sérhver manneskja ráða yfir eigin lífi, líkama og njóta friðar um lífshætti sína, 

einkahagi, auðkenni og samskipti við aðra. Þær upplýsingar sem standa nær manneskjunni 

njóta ríkari vernda og einnig viðkvæmar upplýsingar t.d. trúar-eða stjórnmálaskoðanir, 

kynþáttur og uppruni, heilsuhagir, lyfjanotkun og kynhegðun.135 Í Mannréttindasáttmála 

Evrópu stendur í 12.gr. að „karlar og konur á hjúskaparaldri hafa rétt á að ganga í hjónaband 

og stofna fjölskyldu í samræmi við landslög um þessi réttindi.“136 Mætti þá ekki túlka þessa 

grein sem neikvæð réttindi þar sem að það er óheimilt að svipta fólk möguleikanum á því að 

eignast börn innan hjúskapar og með hefðbundnum hætti? Segir þessi grein, að 

staðgöngumæðrun sé heimil út frá mannréttindarákvæðum?     

 Hægt er að segja að í hefðbundnum skilningi sé ekki hægt að flokka aðstoð við 

barneignir sem mannréttindi. Rétturinn til þess að eignast barn er ekki talið til mannréttinda í 

hefðbundnum skilningi, fremur er það svo að barneignir eru forréttindi. Samkvæmt 

Barnasáttmála Sameinuðu þjóðanna á alltaf að setja réttindi barns í fyrsta sætið þegar 

ákvarðað er hvort leyfa eigi staðgöngumæðrun hér á landi eða annarstaðar. Í Barnasáttmála 

Sameinuðu þjóðanna er hvergi grein að finna sem hjálpar til við að ákvarða hvort 

staðgöngumæðrun sé leyfð né um rétt barns sem fæðist með aðstoð staðgöngumóður. 

Sáttmálinn kveður á um að alltaf eigi að setja réttindi barns í fyrsta og hvers konar verslun, 

sala eða kaup á börnum sé bönnuð. Í viðauka segir: ,,hvers kyns aðgerð eða viðskipti þar sem 

einstaklingur eða hópur fólks framselur öðrum barn gegn þóknun eða hvers kyns öðru 

                                                 
133 Vilhjálmur Árnason. (1997). Broddflugur-Siðferðilegar ádeilur og samfélagsgagnrýni. Geir Sigurðsson 

ritstjóri. Háskólaútgáfan- Rannsóknarstofnun í siðfræði, Reykjavík. bls. 251. 
134Ragnheiður Elfa Þorsteinsdóttir (2001). bls. 21. 
135 Björg Thorarensen, Davíð Þór Björgvinsson, Guðrún Gauksdóttir og Hafdís Björk Hákonardóttir. (2005). 

Mannréttindasáttmáli Evrópu-Meginreglur, framkvæmd og áhrif á ísslenskan rétt. Mannréttindastofnun Háskóla 

Íslands og Lagadeild Háskólans í Reykjavík, Reykjavík. Sjá einnig: 

http://stjornlagarad.is/servlet/file/Bj%C3%B6rg+Thor+Fri%C3%B0helgi+einkal%C3%ADfs+og+fj%C3%B6lsk

yldu.pdf?ITEM_ENT_ID=32987&ITEM_VERSION=2&COLLSPEC_ENT_ID=98 bls. 291. 
136 Ragnheiður Elfa Þorsteinsdóttir (2001). bls. 23. 

http://stjornlagarad.is/servlet/file/Bj%C3%B6rg+Thor+Fri%C3%B0helgi+einkal%C3%ADfs+og+fj%C3%B6lskyldu.pdf?ITEM_ENT_ID=32987&ITEM_VERSION=2&COLLSPEC_ENT_ID=98
http://stjornlagarad.is/servlet/file/Bj%C3%B6rg+Thor+Fri%C3%B0helgi+einkal%C3%ADfs+og+fj%C3%B6lskyldu.pdf?ITEM_ENT_ID=32987&ITEM_VERSION=2&COLLSPEC_ENT_ID=98

endurgjaldi.”137 Er það svo að ættleiðingar barna að stangast á við þessa grein, þar sem fólk 

borgar pening fyrir að ættleiða barn, hvert fer sá peningur? Í 21.gr. sáttmálans er þó fjallað um 

ættleiðingar í því sambandi. Í Barnasáttmálanum er fyrst og fremst áhersla á hagsmuni 

barnsins, að það megi alast upp í öryggi og kærleika, og eigi rétt á að þekkja foreldra sína skv. 

7. gr. sáttmálans.138           

 Í 76.gr. Stjórnaskrá lýðveldisins Ísland  kveður á um að börnum skuli tryggð í lögum 

sú vernd og umönnun sem velferð þeirra krefst.139 Hér er í raun um stefnuyfirlýsingu að ræða 

sem felur þó í sér að börn eigi að njóta sérstakrar verndar. Erfitt er að skilgreina nákvæmlega 

hvers kyns vernd þarf að veita barni til þess að velferð þess sé tryggð. Vegna Barnasáttmála 

Sameinuðu þjóðanna njóta börn sérstakrar verndar á alþjóðavettvangi og hægt að hafa 

hliðsjón af honum til þess að kanna atriði sem þarf til tryggja velferð barna. Lykilatriði sem 

tengist réttindum barns þegar ákveða á um málefni barnsins, eru hagsmunir barnsins sjálfs og 

það sem er því fyrir bestu skal ávallt haft að leiðarljósi. Ýmsar verndarráðstafanir eru gerðar í 

þágu barna í löggjöfinni. Í barnalögum nr. 76/2003140 eru m.a. reglur um forsjá foreldra yfir 

börnum og framfærsluskyldu og í barnaverndarlögum nr. 80/2002141 eru heimildir til aðgerða 

til þess að vernda börn, m.a. að taka þau af heimili ef þeim er stefnt í hættu. Umboðsmaður 

barna er sérstakur vörður um hagsmuni barna hér á landi, þarfir þeirra og réttindi gagnvart 

stjórnvöldum og öðrum sem hafa með málefni barna að gera.142 

4.8. Kúgun kvenna 

Á síðustu árum hefur opinber umræða um ofbeldi gegn konum aukist. Kynbundið ofbeldi 

brýtur gegn mannréttindum og grundvallar frelsi kvenna. Samkvæmt því sem 

Mannréttindaskrifstofa Íslands segir, ber yfirvöldum skylda til að leita allra leiða til að 

uppræta þann smánarblett sem ofbeldi gegn konum er á íslensku samfélagi og tryggja 

stjórnarskrárvarin réttindi þeirra til mannhelgi og jafnréttis.143 Það er mikilvægt að konur eigi 

rétt á aðstoð við að eiga barn og gera það á þann máta sem þær kjósa sjálfar. Konur ráða 

                                                 
137 Alþingistíðindi (2013). Þingskjal 1045, 141. löggjafarþing 155. mál: samningur Sameinuðu þjóðanna um 

réttindi barnsins (staðfesting barnasáttmála).Lög nr. 19 6. mars 2013. Sótt 28. Desember 2014 af 

http://www.althingi.is/altext/stjt/2013.019.html 
138 „Barnasattmalinn-heildatexti“, barnasattmali.is. Sótt 16. desember 2014 af 

http://www.barnasattmali.is/barnasattmalinn/barnasattmalinnheildartexti.html 
139 Stjórnarskrá lýðveldisins Íslands. Nr. 33/1944. Sjá http://www.althingi.is/lagas/142/1944033.html  
140 Barnalög. Nr. 76/2003. Sjá http://www.althingi.is/lagas/nuna/2003076.html 
141 Alþingistíðindi (2002). Þingskjal 1436, 127. löggjafarþing 318. mál: barnaverndarlög (heildarlög).Lög nr. 

80 10. maí 2002. Sótt 12. Desember 2014 af http://www.althingi.is/altext/stjt/2002.080.html 
142 Lög um umboðsmann barna Nr. 83/1994. Sjá http://www.althingi.is/lagas/142/1994083.html  
143„Kynbundið ofbeldi“, humanrights.is. Sótt 14. desember 2014 af http://www.humanrights.is/is/mannrettindi-

og-island/mannrettindi-akvedinna-hopa/konur/kynbundid-ofbeldi  

http://www.althingi.is/altext/stjt/2013.019.html
http://www.barnasattmali.is/barnasattmalinn/barnasattmalinnheildartexti.html
http://www.althingi.is/lagas/142/1944033.html
http://www.althingi.is/lagas/nuna/2003076.html
http://www.althingi.is/altext/stjt/2002.080.html
http://www.althingi.is/lagas/142/1994083.html
http://www.humanrights.is/is/mannrettindi-og-island/mannrettindi-akvedinna-hopa/konur/kynbundid-ofbeldi
http://www.humanrights.is/is/mannrettindi-og-island/mannrettindi-akvedinna-hopa/konur/kynbundid-ofbeldi

sjálfar yfir líkama sínum og geta með fullum rétti ráðstafað honum til að ganga með barn fyrir 

aðra konu ef þær kjósa. Með þessum möguleika er konum í fátækt og erfiðri stöðu gert 

auðveldara fyrir að vinna sig út úr aðstæðum sínum. Sala á líkama konu til að ganga með barn 

fyrir aðra er siðferðilega rangt ef konan hlutgerir sjálfa sig. Margir segja að með þessum 

möguleika hafi bæst við enn ein leið til að niðurlægja og kúga konur í erfiðum aðstæðum. 

Deilan um hvort konur gerist staðgöngumæður af fúsum og frjálsum vilja eða séu kúgaðar til 

þess að ganga í gegnum hana, hefur verið hávær í allri umræðu um lögleiðingu 

staðgöngumæðrunar. Einnig það hvort konur séu frjálsar til að taka ákvörðun um að verða 

staðgöngumæður.           

 Í drögum að lögum til þingsályktunar um staðgöngumæðrun er reynt í fyrsta lagi að 

tryggja hag og réttindi barnsins, í öðru lagi tryggja rétt, sjálfstæði og velferð 

staðgöngumóðurinnar og fjölskyldu hennar og í þriðja lagi farsæla aðkomu hinna verðandi 

foreldra.144 Væri því ekki nær að berjast fyrir frelsi kvenna til að taka eigin ákvarðanir en að 

gera lítið úr konum og vefengja hæfni þeirra til að ráða eigin málum. Er það þá ekki kúgun að 

banna konum að gerast staðgöngumæður? Eða er það svo, að staðgöngumæðrun væri lögleidd 

væri þá hægt að segja að reglur og viðhorf samfélagsins móti val einstaklings og því sé val 

kvenna til að gerast staðgöngumæður í raun ekki frjálst? Mun lögleiðing staðgöngumæðrunar 

skapa óeðlilegan þrýsting á konur að ganga með barn fyrir aðra?     

 John Stuart Mill skrifar í bók sinni um kúgun kvenna árið 1869 sem er skrifuð út frá 

nytjastefnunni að samband kynjanna sé grundvöllur samfélagslegrar uppbyggingar og sé 

jafnrétti ekki til staðar milli kynjanna, muni jafnrétti og frelsi aldrei geta átt sér stað innan 

samfélagsins.145 Hann telur brýnt að komið sé á nýju fyrirkomulagi þar sem fullkominn 

jöfnuður ríki meðal kynjanna þannig að hvorugt hafi nokkur forréttindi eða völd og hvorugt 

verði með lögum útilokað frá nokkru því sem hitt hefur. Mill hvetur til rækilegrar 

endurskoðunar á viðurkenndum hugmyndum samfélagsins, að mál séu tekin frá grunni og 

ekki sé látið staðar numið við almennar og órökstuddar kröfur. Eina leiðin til að halda áfram 

framþróun samfélagsins sé að læra af reynslunni og því verði nú þegar að prófa það 

fyrirkomulag að kynin séu jöfn. Eftir þá tilraun verði fyrst hægt að meta hvort fyrirkomulagið 

sé betra fyrir samfélagið.146 Samkvæmt þessu ætti því að leyfa staðgöngumæðrun. 

 Kirkjufaðirinn Tertúlíanus (160-220) lýsti konum eitt sinn sem aðkomuleið djöfulsins 

                                                 
144 Alþingistíðindi (2011-2012). Tillaga til þingsályktunar um staðgöngumæðrun, 140. Löggjafarþing. Þingskjal 

4 - 4. mál. Sótt 18.október 2014 af http://www.althingi.is/altext/140/s/0004.html 
145 Vilhjálmur Árnason (1990). Þættir úr sögu siðfræðinnar. Háskóli Íslands, Reykjavík. bls. 58. 
146 Brynhildur Heiðardóttir Ómarsdóttir. „Að stoppa í götin“, heimspeki.hi.is. Sótt 16. desember 2014 af 

https://heimspeki.hi.is/?page_id=391 

http://www.althingi.is/altext/140/s/0004.html
https://heimspeki.hi.is/?page_id=391

og það hefði verið konunni að kenna að mannsonurinn hefði dáið.147 Aðrir hafa notað 

Biblíuna til að draga upp þá mynd af konum að þær séu lægra settar en karlar. Margir draga 

þá ályktanir þar af leiðandi að Biblían mismuni körlum og konum. Elizabeth Cady Stanton, 

brautryðjandi í réttindabaráttu kvenna í Bandaríkjunum á 19. öld, hélt því fram að Biblían og 

kirkjan hafi verið stærsta hindrunin í vegi kvenréttindabaráttunnar. Hún áleit Mósebækurnar 

fimm fjalli mikið um kúgun og niðurlægingu kvenna. Hún skrifaði ásamt fleiri konum í 

kvenréttindabaráttunni svokallaða Kvennabiblíu. Í henni gagnrýnir hún harðlega karllægt 

tungutak Biblíunnar og túlkun kirkjunnar á biblíutextum og að hún ýti undir 

feðraveldishugsjón.148          

 Þótt margir gagnrýni öfgakenndar skoðanir nú á dögum finnst mörgum, að Biblían ýti 

undir að konur séu misrétti beittar og ill meðferð á konum sé ekki vilji Guðs heldur bein 

afleiðing af ófullkomleika mannsins og eiginmenn í mörgum menningarsamfélögum hafa oft 

með harðri hendi drottnað yfir konum sínum. Vísað er til þess sem Páll postuli segir um 

forystuhlutverkinu í fjölskyldunni í 1Kor 11:3 „Kristur er höfuð sérhvers manns, maðurinn er 

höfuð konunnar og Guð höfuð Krists.“ Allir lúta æðra yfirvaldi nema Guð. Er Jesús beittur 

misrétti fyrst hann þarf að lúta yfirráðum Guðs? Þótt karlmönnum hafi samkvæmt Biblíunni 

verið falið forystuhlutverkið í söfnuðinum og fjölskyldunni þýðir það ekki að konur séu 

undirokaðar og er það í samræmi við kristin mannskilning því Jesú kom alltaf fram við konur 

af virðingu. Hann neitaði að fara eftir óréttlátum erfðavenjum og reglum faríseanna. Jesú 

talaði við konur sem voru ekki Gyðingar, hann kenndi konum, hann benti á frumreglur sem 

komu í veg fyrir að menn yfirgæfu eiginkonur sínar og konur voru meðal nánustu vina hans. 

Jesús endurspeglaði fullkomlega eiginleika Guðs og hann sýndi að bæði kynin væru jöfn í 

augum Guðs. Guðspjöllin sýna að Jesú umgekkst konur alveg jafns á við karlmenn. Það voru 

konur sem komu fyrst að gröfinni á páskadagsmorgun og létu lærisveinanna vita.  

 Simone de Beauvoir setti fram athyglisverða kenningu um miðja síðustu öld í bók 

sinni The Second Sex um valdasamband karla og kvenna, sem byggist á ójöfnuði. Karlar séu 

frumlag eða gerendur (e. subject) en konur andlag eða viðfang (e.object). Þannig séu karlar 

normið, viðmiðið, en konur standi utan þess, séu á jaðrinum.149 

                                                 
147 Lynn Japinga (1999). bls. 12. 
148 „the womans bible“, sacred-texts.com. Sótt 16. Desember 2014 af http://www.sacred-texts.com/wmn/wb/  
149 Kristín Magnúsdóttir „Hver er þungamiðja femínsískrar kenningar?“, kirkjan.is, 2008. Sótt 6. desember 2014  

http://kirkjan.is/jafnretti/skraarsofn/jafnretti/2009/05/kristin_m1.pdf 

4.9. Niðurstaða 

Fram koma í þessum kafla að Svíþjóð og Þýskaland heimila ekki staðgöngumæðrun en Ísrael 

og Bretland heimila hana, þó með ákveðnum skilyrðum. Grunnur mannhelgihugtaksins er 

rétturinn til lífs og frelsis og bannað er ekki svipta manneskjuna þessu ef hún á að geta haldið 

sinni mannlegu reisn en sé ekki leidd til undirgefni. Þennan grunn er að finna í helstu 

sáttmálum sem fjalla um mannréttindi. Samkvæmt Barnasáttmála Sameinuðu þjóðanna á 

alltaf að setja réttindi barns í fyrsta sætið en hvergi er beinum orðum vikið að 

staðgöngumæðrun, hvorki þar né í öðrum sáttmálum. Rétturinn til þess að eignast barn telst 

ekki til mannréttinda í hefðbundnum skilningi fremur er það svo að barneignir séu forréttindi.  

Ísland hefur staðfest allflesta alþjóðlega sáttmála um mannréttindi. Kristinn mannskilningur er 

í samræmi við mannhelgisregluna og bannar alla kúgun.

5.  Siðfræði 

Til þess að hægt sé að skoða frumvarp til laga um staðgöngumæðrun með gleraugum 

siðfræðinnar þarf að gera grein fyrir hvað siðfræðin er í stórum dráttum og verður það gert í 

kafla 5.1. Einnig fjallar kaflinn um þekktustu kenningar innan siðfræðinnar og eftir það 

skoðaðar kenningar tveggja áhrifamestu siðfræðinga innan þeirra og í menningu okkar, en 

þetta eru Immanúel Kant og John Stuart Mill. Hver er kenning Kant og hvað segir hún um 

siðferðið? Sömu spurningu er beint að siðfræði Mill og jafnframt kannað hvort siðfræði þeirra 

sé tengd einhverjum ákveðnum reglum eða gildum. Kenningar þeirra eru frábrugðnar siðfræði 

forn Grikkja sem snerist einkum um mannlegan þroska og farsælt líf.    

 Trú og siðfræði tengjast en til þess að svara því hvernig þeim tengslum er háttað og 

verða þau skoðuð sérstaklega. Kristin siðfræði hefur haft mest áhrif í löndum Evrópu og 

Ameríku og verður kannað hvað helstu guðfræðingar kristninnar, Tómas frá Akvínó og 

Marteinn Lúther, segja um siðferðið. Hvaðan kemur það? Við hvaða reglur eða lög má 

styðjast? Hvað segja þær um tengsl mannsins og Guðs? Setur Guð manninum lög?  

 Innan heilbrigðiskerfisins og læknisfræðinnar eru starfandi mjög ólík svið sem hafa 

það að markmiði að hjálpa manneskjunni ef hún veikist og þarf aðhlynningu. Lífsiðfræðin og 

læknisfræðileg siðfræði fjalla um siðfræði þeirra og verður það kynnt í 5.7. Manneskjan er 

rannsökuð, innan þessara greina, henni sinnt, læknuð eða veitt líkn eftir sem við á. En til þess 

að það sé hægt þurfa að vera til einhverjar viðmiðanir eða reglur sem starfsfólk getur farið 

eftir. Í gegnum tíðina hafa og komið fram skoðanir á því hver manneskjan er og hvernig hún 

er saman sett og m.a. út frá þróast reglur sem starfsfólkið getur farið eftir. Helstu reglur verða 

kynntar í kafla 5.8 og 5.9. Spurt er, hvað segir reglan, á hverju byggist hún og hverju á hún að 

koma til leiðar? Að lokum hugtakið upplýst samþykkti skilgreint og spurt hvað það merki og 

hvaða áhrif það hefur?  

5.1. Almennt um siðfræði 

Sérhver manneskja þarf að taka siðferðilegar ákvarðanir sem varða líf hennar og almenna hagi 

og ákveða hvað hún telji rétt, hvað sé rangt, gott eða illt. Þessar ákvarðanir tengjast ekki 

eingöngu henni sjálfri heldur og öðrum manneskjum. Það má segja að siðfræðin fáist í stórum 

dráttum við eftirtaldar spurningar: Hvað er gott að siðferðilegu mati og hvað er vont, hvað er 

rétt og hvað er rangt, hvernig er góð manneskja og hvernig er gott samfélag?150 Siðfræðileg 

afstaða er tengd menningu, trú og tíma og tengir betur en margt annað saman fræði og 

samfélag. Gildismat er mikilvægt í mótun og þróun vísinda.   

 Siðfræðin snýst um siðferðileg gildi eins og gæsku, frelsi, vináttu o.fl. sem tengt er 

góðum eða slæmum eiginleikum sem einstaklingur eða hlutur er talinn búa yfir eða honum er 

eignaður. Siðferðilegar reglur vísa til fyrirmæla um mannlega hegðun sem segja hvað sé rétt 

eða rangt, bannað eða skylt að gera. Siðareglur geta verið á tvennan hátt og segja að viss verk 

séu rétt eða röng eða þá að um sé að ræða meginreglur sem tilgreini á almennan hátt hvað séu 

rétt eða röng verk eða ákvarðanir. Lagalega rétt er framkvæmd sem brýtur ekki gegn lögum 

en sama athæfi getur þrátt fyrir það talist siðferðilega rangt. Þá er hægt að fara inn á þann þátt 

í siðfræðinni sem er stefnugefandi (e. normative) og segir til um hvað það er sem gerir 

ákveðna framkvæmd/breytni rétta eða ranga. Fyrsta er markmiðsiðfræði sem segir að 

verknaður sé metinn réttur ef hann hefur mjög margar góðar afleiðingar. Innan þessarar 

siðfræði er John Stuart Mill helsti og þekktasti forsvarsmaðurinn og segir að tilgangurinn 

helgi meðalið.151 Önnur siðfræðigerðin segir að það sé skyldan sem er og því séu það ekki 

eingöngu afleiðingar framkvæmdar/breytni sem ákvarða hvort hún er rétt, því óháð 

afleiðingunum getur framkvæmd/breytni verið rétt ef hún uppfyllir aðrar ákveðnar kröfur eða 

skilyrði. Hverjar þær kröfur eða skilyrði eru ríkir ekki almennt samþykki um, en sumir ganga 

út frá þeirri reglu að allir séu jafnir meðan aðrir segja að það sem ákvarði rétta framkvæmd sé 

að hún samræmist vilja Guðs. Margar fleiri skoðanir eru uppi um hverjar þessar kröfur eða 

skilyrði eigi að vera. Sá sem mest hefur haft áhrif innan skyldusiðfræðinnar er þýski 

heimspekingurinn Immanúel Kant en hann hugsar sér að til séu algildar siðferðisreglur sem 

gilda undantekningarlaust óháð aðstæðum. Manneskjan sem er skynsemisvera á að vera 

markmið í sjálfri sér og það má aldrei nota hana sem tæki eða hlut (e. object) til að ná 

einhverju öðru takmarki.152        

 Grundvallarmunur á þessum tveimur kenningum er samkvæmt Kant að í 

markmiðskenningunni sé hugtakið „gott“ komið á undan hugtakinu „rétt“. Til að skera úr því 

hvort breytni sér rétt verði fyrst að gera sér grein fyrir því hvað sé gott. Kant telur hins vegar, 

að hugtakið „rétt“ komi á undan hugtakinu „gott“. Til þess að skera úr því hvort eitthvað sé 

                                                 
150 Göran Bexell & Carl-Henric Grenholm, (2001). Siðfræði- af sjónarhorni guðfræði og heimspeki. Þýðandi 

Aðalsteinn Davíðsson. Skálholtsútgáfan, Reykjavík. bls.14. 
151 Ragnar Holte, Hans Hof, Jarl Hemberg og Anders Jeffner. (1970). Etiska problem. Verbum, Sweden. bls. 22 

og 27. 
152 Sama, bls. 22 og 36. 

gott þurfi fyrst að vita hvaða breytni sé rétt.153 Til eru siðfræðingar sem hafna þessum 

kenningum um siðferðilega breytni og telja að æskilegast að huga að því hvaða eiginleikar búi 

með gerandanum þ.e. hvert sé innræti gerandans. Eitt af því sem tilheyrir þessum gerðum er 

hin svokallaða dygðasiðfræði. Þar segir að dygð sé mikilvægari en hugtökin rétt og skylt. 

Mestu áhrifavaldar innan dygðasiðfræðinnar eru heimspekingarnir Plató og Aristóteles (en sá 

sem hefur unnið úr kenningum hins síðarnefnda á seinni árum er siðfræðingurinn Alasdair 

MacIntyre, en bók hans After Virtue hlaut góðar viðtökur þegar hún kom út árið 1984). Sá 

guðfræðingur innan kristninnar er sem mest hefur unnið með dygðakenninguna er Tómas frá 

Akvínó.154           

 Mikilvæg spurning í siðfræði nútímans er um hvort hafi meira að segja, algildishyggja 

(e. universalismi) þar sem leitast er við af finna það sameiginlega og almenna eða 

samhengishyggja (e. contextualismi) þar sem því er haldið fram að siðferðið ráðist af 

samhengi sínu í vissri trú eða menningu og áhersla lögð á það sérstæða og sérstaka í hverju 

siðferði. Í þessu ljósi má því spyrja hvort kristin siðfræði sé algild fyrir allt mannkyn eða gildi 

eingöngu fyrir þá sem trú á Jesú Krist,155 

5.2. Nytjastefnan 

Í heimspekilegri siðfræði flokkast nytjastefnan156 sem markmiðskenning af því að 

tilgangurinn helgar meðalið.157 Höfundur stefnunnar er talinn vera Jeremy Bentham (1748-

1832) en hann taldi að athöfn væri aðeins siðferðilega rétt ef heildarsumman af afhöfninni 

hefði góðar afleiðingar og yfirstigi summuna af slæmum athöfnum. Með „góðar“ átti hann við 

losta/nautn eða ánægju en með „slæmar“ átti hann við þjáningu. Því að náttúran hefur tvo 

sjálfstæða herra sem berjast um yfirráðin í manneskjunni en það eru losti/ nautn og 

kvöl/þjáning. Það sem þarf að gera er að benda á það sem á að gera, alveg eins og þegar 

ákveða á hvað ber að gera, því að með því sem er nauðsynlegt fylgir boðhátturinn. Þetta sé 

hægt að mæla í magni.158        

 Þekktasti talsmaður nytjastefnunnar er John Stuart Mill en í ritum hans kom fram að 

hann var á móti þessu einhliða mati þar sem losti og kvöl voru mæld í magni og taldi að hægt 

væri bæði að mæla siðferðlegar athafnir bæði út frá gæðum og magi.159 Megineinkenni stefnu 

                                                 
153 Bexell, Göran & Grenholm, Carl-Henric. bls.127. 
154 Ragnar Holte, Hans Hof, Jarl Hemberg og Anders Jeffner. 1970).bls. 66 og 67. 
155 Bexell, Göran & Grenholm, Carl-Henric Bls. 27. Einnig sjá Poul Lübcke, (1988). Filosofi Lexikonet. 

Bokförlaget Forum, Stockholm bls.143-146. 
156 ( utilitarismi dregið af orðinu utilitas úr latínu og þýðir „gagn“). 
157 Sama bls. 103. 
158 Ragnar Holte, Hans Hof, Jarl Hemberg og Anders Jeffner. 1970). bls. 27. 
159 Sama bls. 27. 

hans er að athafnir öðlast réttlætingu í ljósi afleiðinga þeirra fyrir almannaheill. En þá ber að 

velja jafnan þá athöfn sem hefur í för með sér meiri hamingju eða dregur meira úr böli þeirra 

sem ákvörðunin varðar en aðrar athafnir sem um er að velja. Þetta hefur verið kallað hámarks-

hamingjulögmálið. Vilhjálmur Árnason skrifar í bók sinni Þættir úr sögu siðfræðinnar: 

„Siðferðilegt gildi athafnar eykst í réttu hlutfalli við fjölda þeirra sem njóta góðs af henni, þ.e. 

í samræmi við það „hamingjumagn“ sem hún hefur í för með sér. Það væri því freistandi að 

kalla nytjastefnuna almannaheillastefnu á íslensku.“160 En eini mælikvarðinn sem manneskjan 

hefur á gildi ánægjunnar er reynslan af henni og því ætti mjög lífsreynd manneskja að vera 

meira dómbær á það hvað er eftirsóknarvert í tilverunni því að hún hefur samanburðinn og 

hefur lært af fyrri mistökum. Lykilinn að lífshamingjunni er manneskjunni ekki færður í 

gegnum reynsluna heldur segir hún henni til um hvaða leiðir liggja ekki til hamingjunnar. Því 

er það þannig að lífsreynslan felst í að læra hægt og rólega hvaða líferni leiðir að vellíðan og 

hamingju. Sá sem er með þroskað gildismat er því hinn lífsreyndi maður.161 Mill ætlar 

einstaklingum ekki að hefja flókinn nytjareikning í hvert sinn sem þeir standa frammi fyrir 

siðferðilegri ákvörðun því að hann telur að viðteknar siðareglur séu almennt góður vegvísir í 

þessu tilliti. Það er einungis þegar réttmæti viðtekinna siðareglna er dregið í efa að skírskota 

þarf beint til frumreglunnar um afleiðingar fyrir almannaheill. Samt sem áður telur Mill 

sjaldgæft að maður eigi þess kost að vera „velgjörðamaður almennings“ og flestar athafnir 

manns varði afmarkaðan hóp einstaklinga. Því sé nóg að huga að hag þeirra einstaklinga sem 

hlut eiga að máli en gæta þó að því eins og hægt er að með því að gera þeim gott séu þeir ekki 

að traðka á réttindum annarra. Mikilvægt er að taka fram að þau réttindi sem Mill nefnir hér 

eru sjálf réttlætt með vísan til frumreglu nytjastefnunnar, að mönnum ber að virða réttindi 

einstaklinga því það stuðlar að almannaheill.      

 Mill fjallar ítarlega um rökin fyrir helstu frelsisréttindum manna í riti sínu Frelsinu og 

þar segir að heillavænlegast sé, bæði fyrir almenna velferð og þroska einstaklinga, að setja 

einstaklingsfrelsinu einungis þau mörk að það valdi ekki öðrum tjóni.162 Mill ætlar okkur að 

fylgja viðteknum skyldum og siðareglum svo lengi sem við teljum víst að þær stuðli að 

almennri velferð en víkja frá þeim þegar þær gera það ekki. Nytjastefnan hvetur okkur til að 

hugsa um það sem stuðlar að almannahag og varanlegum hagsmunum mannsins á þroskabraut 

hans.  

                                                 
160 Vilhjálmur Árnason (1990). Þættir úr sögu siðfræðinnar. bls. 58.  
161 Sama bls. 62. 
162 Sama bls. 65. 

5.3. Skyldusiðfræði 

Þýski heimspekingurinn Immanúel Kant taldi að siðferði snerist um að fylgja algildum 

reglum, sem leyfa engar undantekningar og verður að fylgja út í ystu æsar. Hann hafnar því að 

reisa siðfræðikenningar sínar á staðreyndum um manneskjuna og náttúru hennar. Byggði hann 

kenningu sína, að eigin sögn, á hugsjóninni um manneskjuna sem sjálfráða skynsemisveru og 

hélt því fram að skynsemin krefðist þess að við segðum aldrei ósatt og að manneskjan 

stjórnaðist mikið af „þú átt“ boðum.163 Hann hafnar því algjörlega að réttmæti athafna ráðist 

af afleiðingum þeirra við tilteknar aðstæður. Mikilvægasta spurningin sem menn eiga að 

spyrja sig þegar þeir eru í vafa um siðferðilega breytni er um hvort þeir gætu viljað að 

lífsreglan sem þeir hyggjast breyta út frá yrði að almennu lögmáli. Hann skilur á milli 

meginreglu (e.maxim) og hlutlægra laga. Það fyrrnefnda eru reglur eða lög sem þurfa ekki að 

vera hlutlægar heldur byggjast á huglægum upplifunum einstaklingsins því eru 

meginreglurnar huglægar. En hlutlægar eru reglur eða lög sem gilda við allar kringumstæður, 

óháðar huglægum upplifunum.164 Hann gerir síðan greinarmun á skilyrtum boðum (sænska. 

hypotetisk imperativ) og þeim boðum sem eru laus við skilyrði (sænska. kategorisk 

imperativ). Þau skilyrtu hvetja manneskjurnar til að vinna viss verkefni því þau hafa ákveðin 

tilgang og þær ná ákveðnu markmiði. En skilyrðislausu skylduboðin bjóða upp á ákveðna 

breytni án nokkurra fyrirvara. Tiltekin breytni er því skylda óháð afleiðingum.   

 Æðsta regla skyldunnar er skilyrðislausa skylduboðið og allar skyldur má leiða út frá 

því. Það getur staðið eitt og sér því það hefur eigin verðleika og allar skyni bornar verur ættu 

að geta tekið það gilt. Það segir ekki hvaða meginreglur eru gildar heldur má nota þær til 

viðmiðunar og prófunar á því hvort ákveðin meginregla er gild. Skilyrðislausa skylduboðið 

hjá Kant er á þessa leið: „Breytið aðeins eftir þeirri reglu sem þér getið óskað að verði gilt 

sem almennt lögmál.“165 Þar kemur hann síðan inn með skynsemina sem stjórnar hinum góða 

vilja. Því viljinn er góður aðeins ef hann er í samræmi við skynsemina en merki skynseminnar 

er almennt, öfugt við tilfinningarnar. Ég á ekki að gera það sem mig langar til, er þægilegast í 

stöðunni eða kemur sér best fyrir sem flesta, heldur það sem er rétt. Ég virði t.d. mannréttindi, 

ekki vegna þess að þau stuðli að almennri velferð heldur vegna þess að ég vil að þau gildi sem 

almenn lögmál. Einungis þannig auðsýni ég fólki siðferðilega virðingu.166 Aðra framsetningu 

                                                 
163 Sama bls. 50. 
164 Ragnar Holte, Hans Hof, Jarl Hemberg og Anders Jeffner.. (1970). bls. 37 
165 Sama bls. 37. Skilyrðislausa skylduboðið er regla í siðfræði Immanúels Kant. Hann setti skilyrðislausa 

skylduboðið fyrst fram í ritinu Grundvöllur að frumspeki siðlegrar breytni (þýska: Grundlegung zur Metafysik 

der Sitten) 
166 Sama bls. 38. 

á skilyrðislausa skylduboðinu, sem kallast mannhelgisreglan, má finna hjá Göran Bexell og 

Carl-Henric Grenholm:„Breytið þannig að þér notið manneðlið í sjálfum yður, sem og í öllum 

öðrum mönnum, ævinlega sem markmið og aldrei einungis sem tæki.“167 Mannhelgisreglan 

og alhæfingarreglan168 eru að mati Kants ólík framsetning sömu boða en grundvöllurinn er að 

koma verði fram við manneskjuna sem skynsama og vitiborna veru af virðingu og mannlega 

reisn hennar má aldrei nokkru sinni skerða. Manneskjan hefur vilja og sjálfræði og það ber 

alltaf að virða án allra skilyrða og því má aldrei nokkru sinni nota manneskjuna sem tæki (e. 

object) heldur verður alltaf að umgangast hana sem markmið í sjálfri sér.169 Þær reglur sem 

fylgja mannhelgisreglunni eru góðvildarreglan og réttlætisreglan.170   

 Margar athugasemdir má gera við kenningu Kants. Ein af þeim er að gert er ráð fyrir 

guðlegri opinberun sem forsendu fyrir siðferðislegri þekkingu og því gæti verið erfitt fyrir þá 

sem trúaðir eru að taka mark á kenningunni. Einnig er talað um að kenningin sé of 

mannmiðlæg því maðurinn hafi einn gildi í sjálfum sér en dýrin eru þá eingöngu verðmæti. 

Einnig má spyrja hvort skyldusiðfræði í anda Kants hljóti ekki að taka eitthvert mið af 

afleiðingum. Afleiðingarnar eru annars eðlis en þær sem markmiðssiðfræði á borð við 

nytjastefnu vísar til. Dæmi: Annars vegar get ég ekki viljað að lífsreglan „ég gef loforð sem 

ég veit að ég get ekki staðið við“ verði að almennu lögmáli vegna þess að þá yrðu loforð 

merkingarlaus. Hins vegar get ég ekki viljað að lífsreglan „ég hjálpa ekki nauðstöddum“ verði 

að almennu lögmáli vegna þess að þá yrði mannlífið snauðara og ég fengi ekki sjálfur hjálp 

þegar ég þarfnaðist hennar. Í báðum tilvikum græfi ég undan siðferðinu og sýndi fólki ekki þá 

virðingu sem því ber. Með því að gefa fölsk loforð nota ég annað fólk sem eingöngu tæki í 

eigingjörnum tilgangi og með því að hafna öllum góðverkum vinn ég gegn því að fólk geti 

lifað með reisn. Hvor reglan gildir, þegar önnur segi að maður eigi ekki að brjóta loforð og 

hin að það eigi að bjarga lífi, þ.e. þegar það er hægt? Hvað á ég að gera þegar ég get ekki 

haldið báðar reglunar og verð því að brjóta aðra þeirra?171 Eina svarið sem Kant gefur er að 

ráðleggja okkur að ígrunda vel eigin hegðun og spyrja hvort þær lífsreglur sem hún felur í sér 

gætu gilt sem almenn lögmál og stuðli að mannvirðingu. Út frá því verður að meta svarið við 

spurningunni. Skyldurnar eru afdráttarlausari hjá Kant og miða að því einu að breyta rétt og 

láta skynsemina ráða við valið um hvort bjarga eigi lífi eða svíkja loforð. 

                                                 
167 Bexell, Göran & Grenholm, Carl-Henric (2001). bls. 129 
168 Sama bls. 130. Alhæfingarreglan segir að maðurinn eigi aðeins að breyta eftir þeim reglum sem hann gæti 

alhæft þversagnalaust. Prófsteinn á að meginreglan sé alhæfinganleg, er að hún geti gengið í báðar áttir.  
169 Sama bls.130. 
170 Sama bls.144. 
171 Ragnar Holte, Hans Hof, Jarl Hemberg og Anders Jeffner. (1970). bls. 39. 

5.4. Trú og siðfræði 

Skilningi á siðferðinu er hægt að skipta upp í fjögur ólík svið. Áhrif trúarinnar hafa verið 

athuguð á hverju sviði fyrir sig. Samkvæmt rannsóknum Göran Bexell og Carl-Henric 

Grenhol kemur eftirfarandi í ljós. Í fyrsta lagi að trúin hefur áhrif á allt sem varðar siðferði og 

mótar umhverfi þess. Má þar nefna að mótist Guðsímyndin af valdi verður vald og undirgefni 

ráðandi þáttur í siðferðisvitundinni en ef ímyndin er aftur móti sveipuð kærleika verður 

kærleikurinn meginþemað. Í öðru lagi krefst trúin þess að þekking sé til staðar og kemur 

henni einnig til leiðar í sérstökum siðferðilegum álitamálum. Má þar nefna boðorðið um að 

það megi ekki deyða mann, sem er þá ekki eingöngu nauðsynleg regla í þjóðfélaginu, heldur 

og boð frá Guði sem ber að fara eftir.        

 Í þriðja lagi hvetur trúin manneskjur til að hafa áhuga á og velja milli siðferðilegra 

athafna eða taka afstöðu á annan hátt. Í fjórða lagi stuðlar trúin að því að breyta manneskjunni 

eða hópi, vilja, hegðun eða hugafari. En samkvæmt því miðlar trúin þekkingu á dygðum á 

borð við kærleika, miskunnsemi, hugrekki og hvernig eigi að ástunda þær. Þetta síðastnefnda 

er eitt mikilvægasta hlutverk trúarinnar.172 

5.5. Náttúruleg lögmál 

Samkvæmt túlkun Göran Bexell og Carl-Henric Grenholm er sú hugmynd algeng að í 

guðfræðilegri kristinni siðfræði sé eitthvað sem telja megi mannleg og siðferðileg 

grundvallargæði en það er kenningin um náttúrulögin. Helstu smiðir þeirra eru Tómas frá 

Akvínó og Marteinn Lúther. Tómas gengur út frá sömu reglum og markmiðssiðfræðingar og 

notar orðið „lög“ til að útskýra guðfræðilega túlkun sína á manninum, tilverunni og stöðu 

mannsins innan alheimsins. Lögin tákna skipulag og jafnframt hvernig þeirri skipan er haldið 

uppi og hvernig það takmark næst sem er í sköpunarverkinu. Það er síðan Guð, með 

guðlegum lögum, sem stjórnar tilverunni. Lögin eru eilíf og gilda fyrir alla. Með 

manneskjunni býr sá eiginleiki að sækjast eftir mörgum gerðum af því góða og náttúrulögin 

hafa það verkefni að beina gjörðum manna inn á það sem leiðir til góðs. Það sem er af hinu 

góða er fyrir honum það sem öll náttúran sækist eftir og tengist þannig við hina siðferðilegu 

grunnreglu. Það að manneskjan verði að framkvæma það góða felur í sér að henni ber að 

forðast það illa. Þetta er fyrsta boðorðið í náttúrulögunum og það sem allt annað er reist á. 

Tómas talar um tvö hugtök sem sameina allt sem er gott. Annað er það almenna góða (lat. 

commune bonum) og hitt er það alheims góða (lat. universale bonum.) Manneskjan á að 

                                                 
172 Göran Bexell & Carl-Henric Grenholm. (2001). bls. 60. 

sækjast eftir því að gera náunganum það almenna góða en við það fær náungakærleikurinn 

félagslega vídd en skyldan gagnvart Guði er sett ofar af því að hún leiðir til hins alheimsgóða. 

Síðast en ekki síst skulu allar skyldur gagnvart náunganum stefna að hinu alheimsgóða.173

 Göran Bexell & Carl-Henric Grenholm segja að í náttúrunni búi hvötin til að viðhalda 

lífinu og náttúrulögin hjálpa til svo að mannlegt líf geti varðveist og því renna þau stoðum 

undir það að kynhvötin hjálpi til svo að kynferðislegt samband myndist milli kynjanna börn 

verði til. Einnig renna náttúrulögin stoðum undir það að manneskjan sem viti borin vera 

sækist eftir því að þekkja sannleikann um Guð og lifa í samfélagi við hann og aðrar 

manneskjur. Að syndga gegn skynseminni er andstætt náttúrunni.174 Tómas telur að það verði 

að verja náttúrulögmálin rangtúlkunum og villum af því að vegna syndarinnar greini 

maðurinn ekki vilja Guðs hreinan og skýran í náttúrunni. Boðorðin tíu eru vegna skýrleika 

síns mikilvægt hjálpartæki. Inntak og markmið þeirra er ástin til Guðs og náungans. Tómas 

grípur hér til hefðarinnar og túlkar boðorðin í ljósi hins tvöfalda kærleiksboðorðs. Hann skilur 

kærleikann sem dygð og skiptir boðorðunum í tvo hluta, dygðir sem snúa að Guði og þau sem 

snúa að náunganum. Í ljósi þessa setur hann þau kerfisbundið fram. Fyrsta boðorðið snýst um 

trúna á Guð, annað um virðinguna fyrir Guði og þriðja um trúræknina. Annað beinist að 

samfélagi manna þar sem ítrekað er að veita hverjum það sem honum tilheyrir og skaða 

engan, hvorki í hugsunum, orðum né gjörðum. Frá sjónarhóli réttlætisins eru boðorðin 

óumbreytanleg. Hins vegar er nauðsynlegt að laga þau að aðstæðum og útskýra þau. Lög 

manna eru lög sem hann kallar réttarfarsleg en þau þurfa að hans mati að grundvallast á 

hinum siðferðilegu lögum. Þau koma ekki í staðinn fyrir náttúrulögin heldur aðeins sem 

viðbót. Niðurstaða Tómasar er að boðorðunum beri að beina í farveg dygðanna, þar sem 

megindygðin er kærleikurinn. Guðspjallið um Jesú Krist er hin nýju lög.175 

5.6. Siðfræði Marteins Lúthers 

Siðfræði Lúthers er tengd túlkun Tómasar frá Akvínó á náttúrulögunum en hann kemur með 

athugasemdir og breytir þeim þónokkuð. Siðfræði hans telst til athafnasiðfræði.176 Samkvæmt 

Lúther er grundvöllur hins siðferðalega tengdur trúnni á Guð og það er Jesú Kristur sem birtir 

hinn þríeina Guð. En hann birtist á mismunandi tímaskeiðum sögunnar sem faðir, sonur og 

heilagur andi. Siðfræðin er því guðmiðlæg og mannfólkið sem er svo ríkulega elskað af 

                                                 
173 Ragnar Holte, Hans Hof, Jarl Hemberg og Anders Jeffner. (1970). bls. 118. 
174 Göran Bexell & Carl-Henric Grenholm. (2001). bls. 265. 
175 Ragnar Holte, Hans Hof, Jarl Hemberg og Anders Jeffner. (1970). bls.119. 
176 Sama bls. 123. 

frelsaranum er því skuldbundið til að lifa í kærleika hvert til annars.177 Hin náttúrlega 

siðferðisdómgreind mannsins er kominn frá Guði og því er maðurinn óbeint sjálfstæður 

aðeins gagnvart honum.178 Kristur er ímynd hinnar sönnu mennsku en maðurinn sem er 

skapaður í Guðs mynd á reyna að lifa og framkvæma eins og Kristur gerði og koma fram við 

náungann alveg eins og hann. Allar manneskjur eru í mynd Guðs og því verður manneskjan 

að gera sér grein fyrir því að þrátt fyrir að vera sköpuð í Guðs mynd og réttlætt vegna Krists 

þá er hún fallin í synd. Manneskjan er samtímis réttlætt og syndari, (lat. simul justus et 

peccator).179 En þar sem hið venjubundna líf fólks er í heiminum (lat. mundus) án þess að því 

sé stjórnað af trú og á andlegan hátt sér Satan sér leik á borði og er duglegur að leika sinn leik. 

Manneskjan gerir slæma hluti en Guð lætur ekki heiminn afskiptan. Þar koma lögin að gagni 

en fyrir Lúther eru lögin og lagakerfið það sem fólkinu ber að fara eftir og það er pólitíska 

valdið sem fer með þau. Pólitíska valdið var í þá daga furstinn (kóngurinn eða keisarinn) og 

eru þeir settir í það embætti af Guði.180       

 Ríkin í tilveru mannsins eru tvö og stjórnar Guð þeim báðum. Annað þeirra er 

veraldlegt, þar er Guð að verki í gegnum yfirvöldin, lagaákvæði og siðferðislögmál og er þetta 

eitt birtingarform náttúrulaganna. Hitt er andlegt ríki, sem varðar tengsl Guðs og manns og er 

stjórnað af Guði í gegnum soninn Jesú Krist og fagnaðarerindið. Það yfirstígur það illa og býr 

til grundvöll fyrir trú í hjarta mannsins. Hér kemur inn svokallaður greinarmunur á lögmáli og 

fagnaðarerindi, en hann greinir á milli mannlegra laga, sem „hlýða má með ytri athöfnum án 

þess að hjartað sé með og Guðs laga sem krefjast einlægni hjartans og ástar á lögunum.“181

 Lúther sagði að draga mætti kærleikann til náungans í tvö orð sem fælist í annars 

vegar ávinningur og svo hins vegar þjáning. Náungakærleikurinn er staðfesting á því að trúin 

er óeigingjörn. Hinn trúaði setur sig í spor náungans og gerir það sem þjónar náunganum. Að 

elska náungann þýðir fyrir þann sem trúir á Jesú Krist að hann skilur sig sem manneskju er 

þarf hjálp og var hjálpað af hinum krossfesta og upprisna. Í trúnni sér manneskjan að hún er 

hlutgerð í kærleika því að Guð og Jesú Kristur hafa sett sjálfa sig í okkar stöðu og af 

ósérhlífni gert það besta fyrir okkur manneskjurnar. Vegna þessa á manneskjan að gera allt 

það besta fyrir náungan og elska hann.182 Um þetta segir í Fræðum Lúthers hinum minni „Vér 

eigum að óttast og elska Guð svo að vér eigi meiðum náunga vorn né vinnum honum nokkurt 

                                                 
177 Viggo Mortensen, ritstjóri. (1995). Life and Death: Moral Implications of Biotechnology. WCC Publications, 

Geneva. bls. 10 
178 Göran Bexell & Carl-Henric Grenholm. (2001). bls.56. 
179 Viggo Mortensen, (1995) bls. 12. 
180 Sama bls. 17 
181 Göran Bexell & Carl-Henric Grenholm. (2001). bls. 267. 
182 Viggo Mortensen, (1995). bls. 15. 

mein á líkama hans, heldur björgum honum og hjálpum í allri líkamlegri neyð.“183 Í heiminum 

er það hinn kristni einstaklingur sem ástundar náungakærleika, ástundun getur verið með 

eftirtöldum hætti; 

1. Hinn kristni einstaklingur getur skilið hin veraldlegu yfirvöld sem pólitískt yfirvald og sé 

hann í hjónabandi þá er það staðfesting á góðri íhlutun Guðs í sköpuninni. Því á hinn 

kristni einstaklingur á að hlíta veraldlegum yfirvöldum. 

2. Hinn kristni má láta óréttlæti ganga yfir sig og þjást ef það er aðeins hann einn sem 

verður fyrir því en enginn annar, sbr. Matt 5:39-40.  

3. En ef það snertir náungann, þá er náungakærleikurinn ávinnandi og hefur þau áhrif að 

hinn kristni einstaklingur mun nota hið veraldlega skipulag sem ávinning fyrir aðra. 

4. Vegna þess að heimurinn einkennist af því að Guð er stöðugt að skapa góða hluti, getur 

engin mannleg vera verið algjörlega grunlaus um það góða og hvernig hún á að 

framkvæma á réttan hátt. Af því að hinir kristnu geta séð heiminn sem Guðs góðu sköpun 

geta þeir gert ráð fyrir að þeir sem ekki eru kristnir geti einnig haft þekkingu á 

náttúrulögunum. Fyrir Lúther er hægt að draga náttúrulögmálið í gullnu reglunni, sbr. 

Matt. 7:12, og hún á gilda sem siðferðileg regla.184     

Á okkar tímum mundi því náungakærleikur þýða að allar manneskjur hafa sama gildi og eru 

jafn dýrmætar.185 Hinir kristnu eiga að flytja náungakærleikann út í hið daglega líf og á þann 

hátt að hafa áhrif á gangverk þjóðfélagsins en það verður að vera byggt á meginreglum 

jafnaðar, réttlætis, frelsis og ávinningi.186 Tveggja ríkja kenning Lúthers gerir það ljóst að 

Guð getur komið góðu til leiðar gegnum alla m.a. fólk sem ekki er kristinnar trúar. Guð er 

gerandinn, ekki mannfólkið.         

 Viggo Mortensen segir að Guð geti notað genafræðina til að lækna manneskjurnar og 

skapa betri lífskilyrði fyrir lífi. Fólk sem tekur þátt í þannig verkefni má sjá sem uppfyllingu 

þess verkefnis sem að Jesú Kristur gaf lærisveinunum, að lækna sjúka líkama, og kirkjan 

getur bent á verkefnið sé góð gjöf Guðs sem boðin er fram af vísindamönnum og læknum en 

með því skilyrði að viðkomandi virði mannlega reisn.187 Mikilvægt er að varðveita 

manngildið, mannlega reisn því mannlegt líf, líkaminn og heilsan eru gjöf frá Guði 

skaparanum og lúta mannlegri stjórnun sem bera persónulega ábyrgð gagnvart skaparanum. 

                                                 
183 Einar Sigurbjörnsson. (1993). Fræðin minni. Skálholtsútgáfan, Reykjavík. bls 12. sbr. fimmta boðorðið 
184 Viggo Mortensen, (1995). bls. 18. 
185 Sama bls. 20. 
186 Sama bls. 26. 
187 Sama bls. 30. 

Því er hægt að segja að alla siðferðilega viðleitni manneskjunnar megi túlka guðfræðilega 

sem verndun þess að gera sköpuninni gott og berjast gegn eyðandi afli syndarinnar. Allir eru 

jafnir og mannréttindi s.s. líf, frelsi,rétturinn til vinnu o.fl. eru gjöf frá Guði.188 Siðferðileg 

skylda kirkjunnar er fyrst og síðast að vera kirkja og því á hún að ávarpa opinber yfirvöld og 

skírskota til ábyrgðar þeirra sem vörsluaðila laga og réttar. Kirkjan á ekki að setja lögin.189 

5.7. Lífsiðfræði og læknisfræðileg siðfræði 

Orðið lífsiðfræði (e. bioethics) kemur fyrst fram árið 1971 og nær það yfir líffræði, 

læknisfræði, heilbrigðisþjónustu og því tengdu.190 Siðfræði læknisfræðinnar (e. medical 

ethics) fjallar um siðferðilegar hugmyndir, dygðir og skyldur innan læknisfræðinnar sem og 

kurteisissiði og háttprýði.191 Innan siðfræðinnar hefur á síðari tímum verið mikið fjallað um 

lífvísindasiðfræði, siðfræði læknisfræðinnar og siðfræði umönnunar. Skil á milli þeirra er oft 

óljós en í stórum dráttum fjallar það fyrsta um viðhorf til lífsins; líf manneskjunnar, dýra og 

gróðurríkisins og það síðastnefnda um umönnun og aðhlynningu. Siðfræði læknisfræðinnar 

fjallar meira um tækni og rannsóknir og þær starfsreglur sem ber að fara eftir. Hinar ýmsu 

stéttir hafa sett sér siðferðilegar viðmiðanir sem þær verða að undirgangast. Reglurnar koma í 

fyrsta lagi inn á gildi reglnanna (meginreglur) og að þær staðfesti kerfisbundina þekkingu og 

hæfileika. Í öðru lagi að þar komi fram tæknileg kunnátta og geta til að framkvæma. Og í 

þriðja lagi þarf þar að koma fram samtvinnuð þekking og færni sem nýtist til starfa fyrir aðra 

s.s. til að hjálpa öðrum.192 Samkvæmt Lútherskri hefð tilheyrir lífsiðfræði sviði laga og 

ástæðna.193          

 Siðfræðin hefur alltaf verið samofin læknisfræðinni og má segja að þörfin fyrir 

mannleg viðhorf, rökhugsun og siðfræðilega umræðu í læknisfræði hafi í raun aldrei verið 

meiri en einmitt nú á tækniöld. Læknisfræðin getur því ekki slitið sig úr tengslum við 

siðfræðina eins og þar sé á ferðinni eitthvað annað sérsvið og óháð læknisfræði. Má segja að 

ekkert svið innan siðfræðinnar hefur dafnað jafn vel á undanförnum árum og siðfræði 

heilbrigðisþjónustunnar.194 En verkefni hennar er að fjalla á gagnrýnan hátt um þann skilning 

sem heilbrigðisstéttir hafa á skyldum og ábyrgð starfsins. Markmið allrar siðfræði er að bæta 

mannlegt siðferði.           

                                                 
188 Sama bls.32. 
189 Sama bls. 28. 
190 James F Childress og John Macquarrie, ritstjórar. (1986). The Westminster dictionary of christian ethics. The 

Westminster press, Philadelphia. bls. 61. 
191 Sama bls. 375. 
192 Sama bls. 502. 
193 Viggo Mortensen, (1995). bls. 29. 
194 Vilhjálmur Árnason (2003). bls. 48. 

 Það má skipta siðfræði læknisfræðinnar í siðferðileg vandamál læknisstarfsins og 

siðferðileg vandamál læknisfræðinnar sem vísindagreinar. Í siðfræði læknisstarfsins er sagt að 

jafnan eigi að líta á manneskjuna sem takmark í sjálfri sér, aldrei eingöngu sem tæki. Þetta 

boðorð er ekkert annað en útfærsla á boðskap Kants. Þetta merkir að mannslíf er æðstu gæði 

og ekki hægt að gera upp á milli mannslífa, þau eru öll jafn mikils virði. Í bók Vilhjálms 

Árnasonar Siðfræði lífs og dauða er fjallað um siðfræði og heilbrigðisþjónustu og stendur: 

Siðfræði heilbrigðisþjónustu er fræðigrein sem leitast við að greina starf heilbrigðisstétta í 

ljósi siðalögmála og hugmynda um tilgang og skyldur starfsins. Markmið hennar er að 

auðvelda starfsfólki að greina siðferðileg úrlausnarefni í þessum aðstæðum og leiða þau 

farsællega til lykta. Helstu viðfangsefni. [...] Einstök siðferðileg viðfangsefni við upphaf 

lífs og lok lífs, svo sem réttmæti fóstureyðinga, erfðabót og líknardauða.195 

 

5.8. Meginreglur í lífsiðfræði og siðfræði læknisfræðinnar 

Fjórar siðferðilegu meginreglur (sænska. etiska principer) sem mest hefur verið fjallað um 

innan lífsiðfræðinnar, siðfræði læknisfræðinnar, eru sjálfsákvörðunarmeginreglan, 

góðmennskumeginreglan, meginreglan að gera ekki illt og meginreglan um réttlæti.196 

Meginreglan um sjálfsákvörðun, sjálfræði einstaklingsins eða siðferðilegt sjálfræði kemur frá 

orðinu autonomy (samsett úr grísku orðunum autos, sjálfur og nomos, lög). Það var tengt 

sjálfstæði hinna grísku borga og að þær gætu ákveðið sín lög. Það var síðan Kant sem þróaði 

hugtakið sem andstætt hereronomy, sem þýðir að vera stjórnað af öðrum hlut eða persónu. 

Innan kristinnar siðfræði er m.a. deilt um sjálfræði stofnanna gagnvart ríkinu í siðferðilegum 

málum.197           

 Regla þessi gengur út á það að sérhver manneskja ákveði sjálf hvað hún ætlar að gera í 

eigin lífi svo framalega sem það skerði ekki sjálfræði annarra, velferð þeirra, ánægju og 

áhuga.198 Það er hægt að afmarka sjálfræði neikvætt sem þýðir að við ákvörðun er manneskjan 

ekki undir þrýstingi, dáleiðslu eða þvingandi meðferð af einu eða öðru tagi. Það er enginn sem 

hindrar viðkomandi í velja hvað hann vill eða ákveður að gera. Jákvætt sjálfræði er að 

viðkomandi ekki aðeins óskar sér eða vill ólíka hluti heldur getur jafnframt á gagnrýnin hátt 

afmarkað þá. Hugsunin er sú að manneskja með sjálfræði geti sjálf ákveðið frjáls og óháð, 

fallist á eða reynt að breyta sínum fyrri óskum í ljósi gagnrýnna pælinga og vegna þessara 

óska eða valmöguleika, án þess að vera undirsett þvingunum, breytt þeim aftur. Hægt er síðan 

                                                 
195 Sama bls. 49. 
196 Transplantationsutredningen (1989). Transplantation- etiska, medicinska och rättsliga aspekter. Allmänna 

förlaget, Stockholm. bls. 128.  
197 James F Childress og John Macquarrie, (1986). bls. 52. 
198 Transplantationsutredningen. (1989). bls. 128. 

að greina hugtakið enn frekar því hægt er að skilja á milli getunnar að hugsa „autonomt“, að 

vilja „autonomt“ og framkvæma „autonomt.“199 Sumir siðfræðingar segja að sjálfræðið sé 

ekki dygð heldur grundvöllur annarra dygða.200      

 Tengsl sjálfræðis við það að vera óháður og hafa hæfni til að taka ákvörðun er 

mikilvægt því það þarf að vita hvað liggur að baki til þess að skilja ákvörðunina. Til að 

útskýra þetta, getur sjúklingur verið hæfur á einu sviði til að geta tekið ákvörðun en minna eða 

jafnt á öðru sviði. Sjúk manneskja er háð hjálpa annarra en það þýðir ekki að hún þurfi að 

glata hæfileikanum til sjálfsákvörðunar. Jafnvel mikið fötluð manneskja getur komið 

skilaboðum áleiðis með augnhreyfingum.201      

 Hugtakið samþykki hefur mjög mikið að segja innan sjálfræðisreglunnar. Upplýst 

samþykki þýðir að það er án þvingunar og engum upplýsingum er haldið frá þeim sem 

ákvörðunina varðar, s.s. staðgöngumóður eða líffæragjafa. Óupplýst samþykki þýðir að 

upplýsingum og staðreyndum er ekki komið á framfæri, þeim leynt að hluta til eða öllu leyti. 

Sjálfviljugt leyfi ætti því einstaklingur eingöngu að taka þegar allar upplýsingar um mál hans 

varðar liggja fyrir. Innan siðfræði læknisfræðinnar er upplýst samþykki notað án 

undantekninga. Þegar skoðuð eru mörk þessarar reglu þá helgast hún fyrst og síðast af því að 

vaða ekki yfir sjálfræði annarra. Einnig verður að vega það á móti öðrum siðferðilegum 

meginreglum.            

 Mill hvetur hvern einasta geranda til að spyrja sig hvort hann hafi góð rök fyrir því að 

breyta á tiltekinn hátt og sjá sjálfan sig sem frjálsan löggjafa. Kant hvetur gerandann til að 

slaka á böndum hneigða sinna og ígrunda vel þá hegðunarreglu sem liggur breytni hans til 

grundvallar. Því eru sjálfræðishugtök Kants og Mills mjög ólík, því Mill notar ekki sjálfræði 

heldur frelsi. Mill er náttúruhyggjumaður um einstaklingsfrelsið því það hvetur einstaklinga 

til að gera það sem þá langar til. Kant hvetur fólk til að nota eigin dómgreind. Svo er það líka 

spurningin um það hversu mikið ein manneskja þarf að þola og láta ganga á eigið sjálfræði til 

þess önnur manneskja geti notað sitt sjálfræði til fulls.202    

 Meginreglan um sjálfsákvörðun getur bæði haft gildi sem tæki (e. instrumental) sem á 

þátt í að koma einhverju í kring, því það kemur til leiðar öðrum mikilvægum gildum, eða 

innra eðlislægt gildi, (e.intrinsic, eiginlegur,hefur í eðli sínu) því það er verðmætt í sjálfu 

sér.203           

                                                 
199 Sama bls.130. 
200 Sama bls. 130 og 351. 
201 Sama bls. 130. 
202 Sama bls. 132. Sjá einnig James F Childress og John Macquarrie (1986). bls. 51-53. 
203 Sama bls. 133. 

 Góðvildarreglan gengur út á það að virða aðrar manneskjur, skaða þær ekki og forðast 

að þær verði fyrir skaða, og reyna að gera allt sem í mannlegum mætti stendur til að hjálpa 

þeim og gera góða hluti fyrir þær.204 Reglan hvetur manneskjuna til að sýna miskunn, góðvild 

og kærleika. Það er tvírætt því það felur í sér fórnandi kærleik og leiðir til hamingju annarra. 

Það má segja að þetta sé í takt við það sem Tómas frá Akvínó segir þess efnis að fyrsta boð 

náttúrulaganna sé að gera gott og leitast eftir því að forðast hið illa.205  

 Góðvild getur verið almenn, sem þýðir að hún beinist að öllum manneskjum, eða 

sérstök en þá beinist hún að einstökum einstaklingum, hópum, vinum, fjölskyldu. Hún er 

siðferðilega dýrmæt þar sem hún hvetur fólk til að framkvæma sjálfviljugt, en valfrelsið 

tryggir að venjur og siðir þeirra sem ákvörðunin beinist að skipta ekki máli. Það er því óháð 

trú, siðum og menningu. Þekktasta dæmið um þessa meginreglu er dæmisagan um 

miskunnsama Samverjann í Lúk10:30-37. Reglan er í samræmi við kenningu nytjastefnunnar 

um að auka vellíðan manneskjunnar. Kant telur að manneskjan hafi skyldu til að hjálpa öðrum 

án þess að óska sér persónulegs ávinnings. Hann skilgreinir hugtakið ekki nákvæmlega.206 

Helsta gagnrýnin á þessa meginreglu er að hún sé fyrst og fremst hugsjón, en siðfræðingar 

greina oft á milli þess sem er skylda og hugsjóninni sem góðmennskan felur í sér. Margir telja 

að læknar eigi að reyna eftir fremsta megni að starfa eftir þessu hvoru tveggja, en er það 

raunhæft? Vegna eðlis sambandsins milli lækna og sjúklinga hafa læknar þá skyldu í fyrsta 

lagi að koma í veg fyrir og fjarlægja skaða og í öðru lagi að vega og meta mögulegar bætur 

gegn hugsanlegri áhættu, hvort sem það eru gefin eru lyf eða farið í aðgerð.207  

 Meginreglan að gera ekki illt, þ.e. skaðleysisreglan, (lat. primum non nocere)208 fjallar 

um það að umfram allt skaltu ekki valda skaða og hefur verið litið á hana sem grunnreglu í 

siðfræði lækna.209 Enska orðið nonmaleficence þýðir að ekki skal valda skaða eða slasa nema 

koma með gild rök fyrir því að hafa þurft að valda skaða. Hjá John Rawls er skaðleysisreglan 

undirstaða kenningar hans um réttlætið (lat. ceteris paribus), sem þýðir að öllu óbreyttu sé 

skylda að hjálpa öðrum eða bjarga, nema önnur rök liggi fyrir.210    

 Örn Bjarnason telur að sótt sé bæði að góðvildarreglunni og skaðleysisreglunni í 

                                                 
204 Transplantationsutredningen (1989). bls. 128. 
205 Göran Bexell & Carl-Henric Grenholm, (2001). bls. 264. 
206 Tom Beauchamp, „The Principle of Beneficence in Applied Ethics“, plato.stanford.edu, 2. janúar 2008. Sótt 

6. desember 2014 af http://plato.stanford.edu/entries/principle-beneficence/  
207 Steven Pantilat, „Autonomy vs. Beneficence“, missinglink.ucsf.edu, 2008. Sótt 28. Desember 2014 af 

http://missinglink.ucsf.edu/lm/ethics/Content%20Pages/fast_fact_auton_bene.htm 
208 Örn Bjarnason. (1991). Siðfræði og siðamál lækna. Iðunn, Reykjavík. Notar orðið óskaðsemisregla í bók sinni 

bls. 120. 
209 Örn Bjarnason (1991). Bls.120. 
210 James F. Childress og John Macquarrie (1986). bls. 425. 

http://plato.stanford.edu/entries/principle-beneficence/
http://missinglink.ucsf.edu/lm/ethics/Content%20Pages/fast_fact_auton_bene.htm

Genfarheit lækna, Alþjóðasiðareglum lækna og í Lissabonyfirlýsingunni um réttindi 

sjúklingsins. Hann telur að í þessum reglum og yfirlýsingum komi fram mikil forræðishyggja, 

en í þeirri síðast nefndu kemur m.a. fram að læknum beri ávallt að breyta samkvæmt 

samvisku sinni og hafa besta hag sjúklingsins í huga, þó læknum megi það ljóst vera, að fyrir 

þeim geti legið siðferðilegur og lögfræðilegur vandi.211 

5.9. Regla um réttlæti 

Meginreglan um réttlæti gengur út á það að það eigi að meðhöndla og dæma eins tilvik á sama 

máta.212 Þeir sem tilheyra sama þjóðfélagshópi á að meðhöndla eins.213 Túlkun kristninnar á 

réttlætishugtakinu er mótuð af grískum hugsanagangi Aristótelesar í gegnum Tómas frá 

Akvínó. Þar er talað um hugtakið á almennum grundvelli annars vegar og hins vegar á 

lagalegum grundvelli, og fólk hvatt til að gefa til annarra af eigin sjálfdæmi. Guðfræðilega 

hefur hugtakið þróast, en oftast er það rætt þannig að það sé; 

1. Regla fyrir menn og stofnanir sem á upptök sín í veru og stofnun Guðs.  

2. Dygð hins siðferðilega umboðsmanns.  

3. Regla fyrir að stjórna mannlegum samböndum manna og borið saman við staðlaða ást 

á náungann (lat. agape). 

4. Stöðluð röð og dreifing á félagslegum bótum og byrðum milli borgara. Það hljóta allir 

jafnt (lat. reddere suum cuique, gefa til þeirra allra).214 

Sá heimspekingur sem mest hefur haft áhrif á síðari tímum í þróun þessarar kenningar er John 

Rawls (1921-2002). Hann taldi að meginreglur réttlætis gætu í fyrsta lagi skýrt það sem liggur 

að baki og útskýrt yfirvegað mat manna á tilteknum stefnum, lögum og stofnunum. Í öðru lagi 

væri kenningin betri en nytjastefnan. Rawls er því í samhljóman við Kant sem segir að vilji 

sjálfstæðrar mannveru sé ákveðinn af skynsamlegum meginreglum. Reglur Rawls eru:  

1. Meginregla um hið mesta og jafnasta frelsi. Sérhver maður á að eiga jafnan rétt til hins 

víðtækasta kerfis jafnra gunnréttinda sem er samrýmanlegt svipuðu kerfi réttinda fyrir 

alla menn.  

                                                 
211 Örn Bjarnason (1991). bls. 121. 
212 Transplantationsutredningen (1989). bls. 128. 
213 Poul Lübcke, ritstjóri. (1988). Filosofi Lexikonet. Bokförlaget Forum, Stockholm. bls. 483. 
214 James F. Childress og John Macquarrie  (1986). bls. 330. 

2. Meginreglan um jafnrétt um óvilhöll tækifæri. Embætti og stöður eiga að vera opin 

öllum og allir eiga að njóta jafnréttis um óvilhöll tækifæri og þeir sem hafa svipaða 

hæfni og færni, eiga að hafa jafnan aðgang að embættum og stöðu. 

3. Mismunarmeginreglan. Félags- og efnahagstofnunum skal þannig skipað, að þær 

gagnist þeim, sem verst stendur á fyrir.215 

Meginreglurnar eiga bæði við gagnvart þeim er veita þjónustuna og eins þeim er hana þiggja. 

Eins verður skörun þar á milli en til einföldunar má segja að fyrsta meginreglan snúi meira að 

sjúklingnum eða þeim sem þiggja þjónustu heilbrigðiskerfisins. Önnur og þriðja 

meginreglurnar snúa þá meira að þeim sem veita þjónustuna s.s. hjúkrunarfólki og læknum. 

Sú fjórða varðar þá sem eru beggja megin borðsins, þ.e. heilbrigðis-starfsfólkið og þá er 

þiggja þjónustuna. Þegar minnka á vægi innsæis, þó ekki útiloka það, er hægt að leggja fram 

ákveðin skilyrði þegar bera á saman meginreglur, en þau eru: 

1. Betri rök geta boðist til að framkvæma og þá brotin regla sem fyrir er. 

2. Siðferðilegt markmið réttlætir brotið, en það verður að hafa raunhæfa möguleika á 

árangri. 

3. Brot á reglunni er nauðsynlegt þar sem enginn annar siðferðilegur möguleiki getur 

komið í staðinn. 

4. Það brot á reglunni skal vera sem minnst í réttu hlutfalli við eða sem svarar til þess að 

ná upphafs markmiði aðgerðarinnar/framkvæmdarinnar (e. goal of the action). 

5.  Sá sem framkvæmir verður leitast við að lágmarka neikvæð áhrif brotsins. 

6. Sá sem framkvæmir verður að bregðast við af óhlutdrægni með tilliti til allra 

viðkomandi aðila.216 

5.10. Upplýst samþykki 

Ólíkum lífsskoðunum og trúarbrögðum fylgja ólík sjónarmið og nákvæmar reglur um hvernig 

bregðast skal við ýmsum vanda. Hvaða merkingu leggjum við í lífið? Er það verðmætasta í 

lífinu að lifa og er það ef til vill endanlega algilt og ómetanlegt? Ef svo er þá má enginn fórna 

sér fyrir annan. Hvað felst í hugmyndinni um sjálfsvirðingu mannsins? Í hugmyndinni felst að 

hver maður hefur sitt gildi og allir eru jafn mikils virði. Hver einstaklingur hefur einnig 

mannréttindi og það á að koma fram við alla af virðingu vegna friðhelgi þeirra. Maðurinn 

                                                 
215 Örn Bjarnason (1991). bls. 100-108. 
216 Bonnie Steinbock, ritstjóri. (2007). The Oxford Handbook of bioethics. Oxford university press, Great Britain. 

bls. 29. 

hefur sérstöðu í tilverunni og sérstakt gildi. Hann er ekki dýr en samt hluti af náttúrunni. Ekki 

er hann Guð. Bæði dýrin og náttúran hafa sér gildi.217     

 Samkvæmt Göran Bexell & Carl-Henric Grenholm felur mannhelgireglan í sér þrjár 

fullyrðingar. Sú fyrsta er að hver manneskja hafi gildi í sjálfri sér og því megi ekki koma fram 

við hana einungis sem tæki heldur ætíð einnig sem markmið. Önnur fullyrðingin segir að allar 

manneskjur hafi sama gildi og sú þriðja að sérhver maður hafi einstakt gildi. Samkvæmt 

kristinni túlkun er það Guð sem gefur hverjum manni mannhelgi sína og þar með getur enginn 

mannlegur máttur svipt manninn henni né skammtað honum hana. Út frá mannhelgireglunni 

má leiða í ljós mikilvægar reglur fyrir lífvísindalega og læknisfræðilega siðfræði og líta síðan 

á hvernig fylgja má þeim eftir í raunhæfum dæmum. Þessar reglur er vísa til virðingar fyrir 

sjálfræði, regluna að gera ekki illt heldur gott og réttlætisregluna. Mikilvægt er að halda 

virðingunni fyrir sjálfræði einstaklingsins.218 Virða þarf alla einsaklinga, að þeir séu ekki 

gerðir að viðfangi að óþörfu og njóti tilhlýðilegrar virðingar. Einnig þarf að bera umhyggju 

fyrir heilsu og að óþægindi eða áhætta sé ávallt innan eðlilegra marka. Bera þarf virðingu fyrir 

sjálfsákvörðunarrétti einstaklings. Vísindasiðanefnd er nefndin sem setur reglur er varðar 

upplýst samþykki. Tilgangurinn í því skyni er að vernda rétt og hagsmuni þátttakenda í 

rannsóknum. Skv. Landlækni frá árinu 1996: „Leiðbeiningar varðandi samþykki til þátttöku í 

vísindarannsókn byggt á vitneskju um rannsóknina“  eru þessi eftirfarandi atriði sem upplýst 

samþykki byggir á, nefnd eru eftirfarandi atriði. 

1.Grundvöllur upplýsts samþykkis er siðferðilegur, enda þótt það geti átt 

sér stoð í lögum. 2. Siðferðilega gilt upplýst samþykki er grundvallað á sameiginlegri 

ákvörðun sem byggð er á gagnkvæmri virðingu þeirra sem hlut eiga að máli. [......] 3. Veita 

þarf upplýsingar um markmið, aðferðir og áhættu rannsóknar á skýran og greinargóðan hátt 

þannig að viðkomandi geti gert upp hug sinn.4. Ganga þarf úr skugga um að viðkomandi 

hafi skilið þær upplýsingar sem honum voru veittar.[...] 6. Samþykki þarf að vera óþvingað 

og sjálfviljugt. Viðkomandi þarf að fá nægilegan tíma til að gera upp hug sinn. Hann má 

hætta þátttöku hvenær sem er án skýringa eða eftirmála.7. Viðkomandi þarf að vera hæfur 

til að veita samþykki sitt[.......]219 

 

 Hver er þá tilgangurinn með upplýstu samþykki? Krefst hann þessa að sjúklingar og 

þátttakendur í rannsóknum og tilraunum íhugi meðferðarkosti og áhættuþætti áður en þeir 

samþykkja meðferð sem mælt hefur verið með?      

  Upplýst samþykki virðist þjóna margvíslegum tilgangi og erfitt er að segja að einhver 

                                                 
217 Bexell, Göran & Grenholm, Carl-Henric. (2001). bls. 223. 
218 Bexell, Göran & Grenholm, Carl-Henric (2001). bls. 385. 
219 „Upplýst samþykki“, landlaeknir.is, ágúst 1996. Sótt 14. október af 

http://www.landlaeknir.is/servlet/file/store93/item1680/2821.pdf 

einn þeirra sé hinn eini sanni og rétti tilgangur. Skynsamlegri nálgun er að reyna gera sér 

grein fyrir öllum helstu rökum fyrir upplýstu samþykki þannig að hægt sé að leggja mat á 

mikilvægi þeirra. Sigurður Kristinsson dósent við Háskólann á Akureyri nefnir fern 

siðferðisrök fyrir upplýstu samþykki, en þau eru: velferðarrök, rökin um eflingu sjálfræðis, 

rökin um virðingu fyrir manneskjunni og rökin um afsal réttinda.220 Ef sagt er að kona eigi að 

ráða yfir líkama sínum og hún ráði hvort hún gangi með barn fyrir aðra manneskju ætti 

staðgöngumæðrun þá ekki rétt á sér því það er val konunnar hvað hún gerir? Virða á 

sjálfsákvörðunarrétt einstaklings því að hann getur sjálfur valið hvað sé rétt eða rangt. Í því 

sambandi má nefna fóstureyðingar. Ef að konan á að ráða því hvort hún fer í fóstureyðingu 

eða ekki á þá ekki alveg eins að leyfa henni að ákveða hvort hún vill ganga með barn fyrir 

aðra, gegn greiðslu eða í velgjörðarskyni. Það er hennar val. En það sem gæti mælt á móti því 

eru réttindi barnsins. Hverjir eru foreldrar þess? Segja mætti um fóstureyðingu að þar sé verið 

að ganga á rétt fósturs til að verða að sjálfstæðum einstakling. Á ekki frekar að hvetja konur 

til að ganga með börnin svo hægt sé síðan að ættleiða þau? Þetta er ekki einfalt því þegar 

einstaklingur tekur ákvörðun samkvæmt upplýstu samþykki og eingöngu á eigin forsendum 

þá getur hann verið að ganga á rétt annarra mannvera t.d. foreldra sem ekki geta átt barn. Það 

má segja að þegar ákveðið er eitthvað þá getur það skert gæði einhverra annarra. 

5.11. Niðurstaða 

Það sem fram hefur komið í þessum kafla er að siðfræðin snýst um siðferðileg gildi, bæði -

samkvæmt nytjastefnu Mill skyldusiðfræði Kants. Kant áréttar, að „hið rétta“ komi á undan 

„hinu góða.“ Mill höfðar mikið til frelsis einstaklings og hvatir hans hafa mikið gildi. Réttindi 

manna eru byggð á því virða réttindi annarra því það stuðlar að almannaheill. Samkvæmt 

Kant á manneskjan að stjórnast af boðum, meginreglu og hlutlægum lögum. Fyrir honum eru 

boð tvenns konar, annars vegar skilyrt og hins vegar þeim sem eru laus við skilyrði. 

Manneskjan á að nota skynsemina, ekki hvatirnar eins og Mill heldur fram. Kenningar Kants 

um mannhelgina hafa haft áhrif á hvernig heilbrigðiskerfið og siðfræði læknisfræðinnar horfa 

á manneskjuna ávallt sem markmið en ekki sem tæki. Manneskjan er ekki hlutur heldur 

skynsemisvera með tilfinningar og því verður að hlusta á það sem hún segir sjálf, jafnframt 

verður hún að vita allar staðreyndir mála og ekki halda neinum upplýsingum frá henni. Þetta á 

við þótt sérfræðingur á ákveðnu sviði geti telji sig vita betur. Upplýst samþykki með áherslu á 

sjálfræði einstaklingsins, skaðleysisregluna og réttlætisregluna hver ítreka að manneskja hafi 

                                                 
220 Salvör Nordal og Vilhjálmur Árnason ritstjórar. (2011). Siðfræði og samfélag. Siðfræðistofnun og 

Háskólaútgáfan, Reykjavík. bls. 196. 

gildi í sjálfri sér og því megi ekki koma fram við hana einungis sem tæki, heldur ætíð einnig 

sem markmið. Önnur fullyrðingin segir að allar manneskjur hafi sama gildi og sú þriðja að 

sérhver maður hafi einstakt gildi. Því ber að koma fram við alla á sama hátt og engin 

mismunun má eiga sér stað. Mill telur að það sem miða eigi við sé að framkvæmdin auki 

hagsældina í heiminum. Því er góðvildarreglan í samræmi við hana, en einnig kenning 

Lúthers sem telur að manneskjan eigi að hjálpa náunga sínum og það gildir einu hver 

náunginn er því að allir hafa sama gildi. Hinir kristnu eiga að flytja náungakærleikann út í 

daglega lífið og þannig hafa áhrif á gangverk þjóðfélagsins, en það síðan að byggjast á 

meginreglum mannhelgi, frelsis, jafnaðar, réttlætis og ávinnings. Náttúrulögin, segir Tómas, 

eru í heiminum og  það er mannanna verk að lesa í þau með hjálp trúarinnar. Fyrir honum er 

kærleikurinn hvorki skylda né tæki til að hjálpa fólki heldur dyggð. Tveggja ríkja kenning 

Lúthers gerir það ljóst að Guð getur komið góðu til leiðar gegnum alla, m.a. fólk sem ekki 

kristið því að Guð er skapari jafnt sem hjálpari. Samkvæmt kristinni túlkun er það Guð sem 

gefur hverjum manni mannhelgi og þar með getur enginn mannlegur máttur svipt manninn 

henni né skammtað honum hana. 

6.  Mannskilningur og manngildi 

Til að skilja hugtök verður að skilgreina þau og hvað þau merkja í tilteknu samhengi. Það 

verður gert í þessum kafla og varpað ljósi á mannskilning og manngildi. Könnuð verða tengsl 

þeirra og skörun, flokkun og trúarleg tenging. Kristinn mannskilningur rannsakaður og spurt 

hver hann er, hvaða þýðingu hann hafi og hvort hann hafi í einhver siðferðileg boð eða gildi? 

6.1. Tengsl og skörun hugtaka 

Orðið maður eða manneskja er ýmist notað í þessum kafla sem og ritgerðinni allri, en þau 

merkja það sama og engin greinarmunur gerður á þeim. Glíman við það hvað manneskjan er í 

raun og veru er jafn gömul lífi hennar. Þegar hún fór að geta hugsað og gert sér grein fyrir 

umhverfi sínu fóru jafnframt að vakna með henni hugleiðingar um það hvað hvernig hún væri 

samansett, tengsl hennar við aðrar manneskjur, tengsl við umhverfi sitt og einnig hvort 

tenging gæti átt sér stað við veruleika sem væri handan þess sem hún sá með berum augum. 

Þessari glímu hefur einnig fylgt spurningin um það hvort manneskjan er sinn eigin herra eða 

er hún þræll sem sett er undir erfðafræðilega og félagslega þætti, sem ekki aðeins er hægt að 

skoða með sálfræðilegum gleraugum heldur einnig siðferðilegum. Sá sem hefur þá stöðu að 

vera frjáls getur valið á milli ólíkra möguleika en sá sem er þræll sinna eigin aðstæðna hefur 

ekki þetta val og er því heftur. Að hafa ábyrgð á sínu eigin lífi og aðstæðna felur í sér visst 

frelsi. Ef þetta frelsi er ekki til staðar og manneskja hefur ekki valmöguleika þá fellur í burtu 

sú hugsun að hún hafi ábyrgð. Ef gengið er út frá því að það sem manneskjan framkvæmir 

stjórnast af erfðum og umhverfi hlýtur það að taka ábyrgðina í burtu. Ef manneskjan er þannig 

samansett líffræðilega og félagslega að hún hafi eigi stjórn á því hvernig hún er vegna erfða 

og umhverfis þá lægi það í hlutarins eðli að ekki væri hægt að refsa henni. Ef manneskjan er 

laus við ábyrgð þá verður hún í reynd lagalega óhæf og einhver annar veit hvað er henni fyrir 

bestu og hvað ber að gera fyrir hana. Spurningin er þá hvort á að leggja ábyrgðina á 

einstaklinginn eða dreifa henni yfir á aðra er hugmyndafræðilegs eðlis.221   

 Til þess að átta sig betur á því hvað manneskjan er verður að skoða hvað sagt er um 

hana, hvað er hún og hverrar gerðar er hún? Þá komum við að hugtakinu mannskilningur en 

með því hugtaki er átt við þær ólíku forsendur sem liggja að baki þeim kröftum sem stjórna 

                                                 
221 Carl Reinhold Bråkenhielm (1989). Vem är människan?om kristen människosyn : en bok från 

Bekännelsearbetets arbetsgrupp Människosyn och etik. Verbum, Stockholm. bls. 56-57. 

gerðum manneskjunnar. Er manneskjan í grunninn góð eða slæm? Eru þeir drifkraftar lífs 

hennar sjálfsmiðlægir eða fórnandi fyrir aðra, óeigingjarnir (e.altruistic)? Er manneskjan 

eingöngu líffræðilegrar gerðar, (e.biologi) eða er hún meira en það? Er hún frjáls og ber 

ábyrgð, með hæfileika til að ákveða eigið val eða er henni stjórnað af fyrirfram ákveðnum ytri 

og innri löngunum?222 

Sérhver mannskilningur og sérhver lífskoðun leggur eigið mat á þá þekkingu sem fyrir 

liggur um manninn á hverri tíð, túlkar þá þekkingu á eigin forsendum og leggur áherslu á 

það sem best samrýmist tilteknu viðhorfi.223 

Til þess að fá betri yfirsýn yfir það hvað fellst í hugtakinu er hægt byrja á því að ganga 

út frá þremur ólíkum spurningum, því að í mannskilningur er lagður mismunandi skilningur 

þ.e. hvað í hugtakinu felst og hvaða þýðingu það hefur fer eftir því hvaða stefnu er fylgt innan 

vísindanna í skilgreiningu á hugtakinu.        

 Í fyrsta lagi spurning hvort hugtakið sé aðeins séð með gleraugum vísindalegrar 

þekkingar og hvað vísindin segja um manneskjuna? Þá er gengið út frá því að 

mannskilningurinn sé grundvallaður á núverandi vísindalegri þekkingu um manneskjuna. Í 

öðru lagi ef að svarið við því hinu fyrsta. er nei, á þá mannskilningurinn að reikna með að 

manneskjan upplifi sig tilvistarlega sem einstakling, er hún eyland, eða lifir hún í samfélagi 

við aðrar manneskjur og tengist þeim? Hér er skoðað hvernig að manneskjan upplifir sjálfa 

sig sem einstakling og hins vegar hvernig að hún upplifir samband sitt við aðrar manneskjur. Í 

þriðja lagi, á mannskilningurinn að taka tillit til trúarlegrar reynslu manneskjunnar? Hér er 

skoðað hvort hún tengist einhverri guðlegri veru sem hefur áhrif á líf hennar.224   

 Svo hægt sé að átta sig betur því hvað felst í hugtakinu verður að skoða annað hugtak 

en það er manngildið sem er hluti af mannskilningnum. Hugtakið mannskilningurinn er víðara 

en manngildi.225 Þegar talað er um manngildi er gengið út frá því að allar manneskjur hafi það 

og skiptir þá engu máli stétt eða staða, ættir eða búseta. Manngildið og mannlegt líf skarast. 

Réttindi manna eru tengd manngildinu en eru lægri stig, sett undir það því að samfélagið 

verður að tryggja þau til þess að manngildið fái að raungerast í lífi manneskjunnar.226 Sagt er 

að manngildið sé, í fyrsta lagi tengt tilvist mannsins, en ekki hvað hún gerir eða hverjir 

eiginleika hennar eru. Í öðru lagi er það stefnugefandi grunnregla sem ekki er hægt að sýna 

                                                 
222 Statens Medicinska etiska råd. (1991). Det svårfångade människovärdet- en debattskrift. Gotab, Stockholm. 

Sjá einnig á heimasíðunni: http://www.smer.se/etiska-vagmarken/nr-4-det-svarfangade-manniskovardet/ bls. 10. 
223 Sigurður Pálsson. (2001). Börn og Trú, af sjónarhóli sálfræði, uppeldisfræði og guðfræði. Skálholtsútgáfan, 

Reykjavík. Bls. 27. 
224 Carl Reinhold Bråkenhielm (1989). bls. 11.  
225 Statens Medicinska etiska råd (1991). bls. 10. 
226 Sama bls. 12. 

http://www.smer.se/etiska-vagmarken/nr-4-det-svarfangade-manniskovardet/

með tölfræðilegum prófunum. Í þriðja lagi hefur það þá þýðingu að allar manneskjur hafa 

ákveðin grundvallar réttindi s.s. réttinn til lífs, frelsis, persónulegs öryggis, sem bera að virða. 

Í fjórða lagi kemur manngildið ekki í veg fyrir þann möguleikana að meta megi eiginleika 

manneskjunnar, hæfi og hæfni í ákveðnu samhengi, en röðin skerðir ekki manngildi annarra 

mannvera.227           

 Oftast er best að útskýra hvað hugtakið manngildi felur í sér, þegar skoða á það í því 

samhengi að ef það á skerða það eða því er hótað á einhvern hátt. Og verst er þegar manneskja 

er þvinguð til að framkvæma gegn sinni eigin sannfæringu. Það má reyna að brjóta niður 

manngildið en það má samt sem áður ekki.228 Manngildið hefur í gegnum söguna verið að fá 

stöðugt meira vægi sem stefnugefandi hugtak sem á taka yfir alla okkar sýn á hvað við gerum 

þegar við framkvæmum eitthvað gagnvart hvert öðru. Manngildið hefur í sér fólgna þá 

skilyrðislausu kröfu sem er, að það megi aldrei önnur manneskja skerða manngildi annarrar 

manneskju. Í beinu framhaldi af því má þá spyrja, hvenær öðlast mannvera manngildi? Er 

hægt að segja að það verði til þegar getnaður á sér stað því þá verði skil á milli þessa að vera 

eitthvað, í það að verða eitthvað? Það sem átt er við með því að við getnað mætast tvö efni 

sem eru eitthvað, en við samsetningu þeirra verður til líf sem hefur eiginleika til þess að verða 

eitthvað. Innan genafræðinnar hefur enginn sérfræðingur getað það og sagt hvar mörkin eru. 

En ljóst er að við getnað eru ákveðnir möguleikar sem geta fengið að þróast fái þeir til þess 

tækifæri. Annað verður að hafa vel í huga en það er að manngildið er tengt því hver 

manneskjan er, ekki hvað hún gerir. Allir hafa sama gildi sem manneskjur en allir eru ekki 

jafn verðmætir t.d. gæti vinstri löppin á knattspyrnustjörnunni Messi verið verðmætari en 

vinstri löppin á mér eða meira yrði gert í því að leita og reyna að finna Obama forseta 

Bandaríkjanna en mig, væri honum rænt því hann á að vera sameiningartákn þjóðar.229 

 Það er hægt að fara mismunandi leiðir til að setja ólíkan skilning á manninum á 

kerfisbundinn hátt. Reidar Myhre (1917-2005) greinir mannskilninginn í fjóra meginflokka. 

Sá fyrsti er natúralískur mannskilningur en þar er maðurinn eingöngu talin vera 

náttúrufyrirbrigði og því verður að leita til náttúruvísindanna til að skilja og skýra 

manneskjuna.230 Þessari skilgreiningu er hægt að skipta í tvo flokka sem eru annars vegar 

vélrænn natúralismi og hins vegar líffræðilegur natúralismi.231 Sá fyrri leitast við að skilgreina 

manninn eingöngu með hugtökum eðlisfræðinnar og vélgengninnar. Innan þessa kerfis hefur 

                                                 
227 Sama bls. 51 og bls. 52. 
228 Sama bls. 51. 
229 Sama bls. 86. 
230 Sigurður Pálsson (2001). bls. 15. Einnig Carl Reinhold Bråkenhielm (1989). bls.12. 
231 Sigurður Pálsson (2001). bls. 16 

atferlissálarfræðin haft mikið að segja.232 Sá síðari er líffræðilegur natúralismi en þar er 

gengið út frá því að maðurinn sé hluti náttúrunnar og lúti lögmáli hennar en líka það að hann 

er persóna sem þróast, en þessi skoðun birtist m.a. vel í Darwinismanum.233   

 Annar flokkurinn er félagslegur mannskilningur sem er í eðli sínu náttúrulegur en 

gengur út frá öðrum forsendum og áherslur eru aðrar. Grunnhugmyndin í þessum flokki er sú 

að mismunur á manneskjum og allt illt í þeirra samskiptum eigi sér rætur í ytri aðstæðum og 

ef að illvirki ættu sér stað, þá stöfuðu þau af brengluðum þjóðfélagsháttum eða ranglátri 

skiptingu veraldlegra gæða. Skýrasta dæmið í þessum flokki kemur fram í kenningum Karls 

Marx (1818-1883).234          

 Þriðji flokkurinn er húmanískur mannskilningur en þar er byggt á mannúðarstefnu sem 

einkennist af virðingu fyrir mannlegu lífi, umhyggju fyrir náunganum og menningunni verður 

að sinna.235 Maðurinn er settur í öndvegi og allt miðað við hann. Hann er markmið alls og í 

eðli sínu góðu.236 Þessum flokki er síðan hægt að skipta niður í annars vegar guðlausan 

húmanisma, þar sem maðurinn er skilinn með hjálp skynsemi og vísindalegri þekkingu og 

öllu yfirnáttúrulegu hafnað og hins vegar trúarlegum húmanisma þar sem leitað er með einum 

eða öðrum hætti út fyrir raunheiminn til að skilja manninn. Það sem er sameiginlegt þeim 

viðhorfum er koma fram í trúarlegum húmanisma er að hinn andlegi og trúarlegi þáttur sé 

kjarninn í persónu mannsins og feli því í sér æðstu tjáningu mannsandans. Einn þekktasti 

fylgjandi þessarar stefnu er Immanúel Kant.237      

 Sá mannskilningur sem gengið er út frá innan heilbrigðiskerfisins á Íslandi í dag er 

ekki eitthvað sem dottið hefur af himnum, heldur er hann byggður á þróun sem hefur átt sér 

stað í gegnum aldirnar. Grunnur mannskilningsins á Vesturlöndum liggur hjá grísku 

heimspekingunum Sókrates, Aristóteles og Platon sem sögðu að manneskjan væri lifandi vera 

gædd skynsemi og bæri ábyrgð á velferð samfélagsins. Algengt er að gert sé ráð fyrir því að 

það sem siðferðalega mótandi stefnuviðmiðanir séu raunverulega innbyggð og eðlislæg í 

læknisfræðilegri hugsun í þeim samfélögum það sem lýðræði ríkir. Vegna tengsla 

læknavísindanna og siðfræðilegrar hugsunar hefur það, 

[haldist í hendur við þá]: afstöðu að til þess að stuðla að heilbrigði sé árangursríkast og 

réttast að líta á manneskjuna sem líffræðilegt gangvirki. Þetta er það sem læknanemum 

hefur verið kennt á undanförnum áratugum víða um heim- treysta því að náttúruvísindin 

                                                 
232 Sama bls. 17. 
233 Sama bls. 18. 
234 Sama bls. 20. 
235 Sama bls. 22. 
236 Sama bls. 24. 
237 Sama bls. 26. 

geti brotið mannlegt eðli til mergjar, mannslíkaminn sé líffræðilegt gangvirki og hlutverk 

læknavísindanna sé að skilja eðli gangvirkisins, finna truflanir á því og leiðrétta þær.238 

Fjórði flokkurinn samkvæmt Myhre er kristinn mannskilningur. Samkvæmt honum er 

einstaklingurinn settur í öndvegi og hann hefur óendalega mikið gildi óháð kyni, aldri, stöðu, 

stétt eða hvað þjóðfélagi eða þjóðfélagshóp hann tilheyrir, því að líf mannsins er gjöf frá 

Guði. Kristinn mannskilningur bendir á það að Guð er uppspretta óendanlegs kærleika 

gagnvart manninum sem leiðir til þess að maðurinn á að elska náunga sinn. Hér er um að ræða 

mannskilning sem leitar út fyrir það sýnilega og er byggður á tengslum við veruleika sem er 

handan við það sem sýnilegt er.        

 Má ljóst vera að af þeim fjórum meginhugmyndum um mannskilning sem nefndir hafa 

verið hér í þessum kafla, að á milli þeirra hafa skapast átök um það hvert þeirra birtir 

heilstæðasta skilning á manninum, sem best getur skýrt út alla veru mannsins. 

6.2 . Kristinn mannskilningur 

Kristinn mannskilningur segja siðfræðingarnir John Wilkinsson, Göran Bexell og Carl-Henric 

Genholm gangi út frá því að til sé Guð sem er skapari himins og jarðar. Hann er því 

guðmiðlægur og gengur út frá því að maðurinn sé ekki miðpunktur alls. Það verður því aldrei 

hægt að líta á manninn nema í ljósi tengsla hans við Guð og gengið út frá því Guð sé 

skaparinn sem allt á að miðast við. Forsendan er að Guð sé til og maðurinn er skapaður eftir 

hans mynd. Þetta kemur fram í Biblíunni og jafnframt það að sonur Guðs, Jesú Kristur kom í 

heiminn sem endurlausnarinn. Guð er því ekki fjarlægur heldur er nærri manninum og lætur 

hann sig varða. Maðurinn og Guð eiga því samband sín á milli en þessa tegund mannskilnings 

má einnig kalla tengslabundinn mannskilning því hann byggist á tengslum við hin þríeina 

Guð.239 Hann gerir ráð fyrir því að í sérhverjum manni sé einhver „ég“ sem undirstrikar 

einstaklings eðli hans og gerir hann algjörlega öðruvísi en allir aðrir eru. Þetta „ég“ er kjarni 

persónuleika míns og mætti kalla anda hans eða sál.      

 Með þessu eru lögð áhersla á maðurinn hefur tengsl við Guð í gegnum alla þessar þrjár 

eigindir veru hans: líkami, sál og andi. Maðurinn hefur vissa eiginleika sem gerir hann 

algjörlega frábrugðna öðrum lífverum, en það er samt aldrei hægt að slíta hann úr tengslum 

við sköpunina og þær lífverur sem með honum búa hér á jörðu s.s. aðrar mannverur, dýr og 

plöntur. Carl Reinhold Bråkenhielm telur að aldrei sé hægt að ræða um manninn og gildi hans 

nema í tengslum við aðra, hvort heldur það eru aðrir einstaklingar eða samfélagið sem hann 

                                                 
238 Salvör Nordal og Vilhjálmur Árnason (2011). bls 120. 
239 John Wilkinson, (1988). Christian Ethics in Health Care. The Handel Press, Great Britain bls. 80. 



 

72 

 

býr í. Maðurinn á í baráttu milli þess að vera annars vegar hann sjálfur, upphafseintak 

(e.orginal) eða lætur hann sjálfelskuna ráða för, milli þess að vera til fyrir aðra og þess að 

vera til fyrir sjálfan sig.240 Milli þessara þátta í lífi og eðli manneskjunni er stöðug barátta, 

þessi klofningur í tilverunni og manneskjunni sjálfri en því má lýsa með því eins og þegar til 

barn er borið til skírnar, en þar er Guð beðinn um bjarga barninu frá hinu illa og skrifa nafn 

þess í lífsins bók. Guð er jafnframt beðinn um að varðveita það í sínu ljósi nú og um alla 

framtíð. En þetta er gert því barnið fæðist inní ákveðnar aðstæður og er háð foreldrum og því 

samfélagi sem foreldrarnir búa í. Þar eru þegar til staðar ákveðin öfl sem berjast um völd og 

hagsmuni. Þegar við komu barns í heiminn er barátta milli góðs og ills. Án Guðs er 

manneskjan, samkvæmt kristinni trú, hjálparlaus í þessari baráttu því hún ræður ekki yfir 

dauðanum. Guð einn getur bjargað frá öllu illu. Því er barnið skírt því Guð sem lífið gefur er 

sá einn sem getur hjálpað dauðlegum mönnum.241      

 Til þess að létta manninum lífið er honum uppálagt samkvæmt kristinni trú að hjálpa 

náunganum, það er honum eðlislægt því líf hans er gjöf Guðs. En þar á hann í stöðugri baráttu 

um það hvort hann velur gott eða illt. Veröldin er stærri en maðurinn, samhengið við tíma og 

rúm getur Guð gefið því að hann er tengingin við heildina. Þess vegna verður maðurinn að 

tengja sig við allt, þar sem Guð er skapari alls og því nær maðurinn sambandi við alla 

sköpunina í gegnum samfélagið við Guð. Þetta er það sem hin Guðsmiðlæga, (sænska, 

teocentriska perspektive) afstaða þýðir.242       

 Í gegnum manninn berst Guð gegn því illa og öllum þeim myndum sem það birtist í og 

maðurinn verður að taka stöðu með Guði gegn hinu illa eða með því illa gegn Guði.Í þessari 

baráttu er manneskjan aldrei hlutlaus heldur er hún alltaf þátttakandi. Guðsmynd mannsins 

kemur fram þegar hann er til staðar fyrir aðra, hjálpar öðrum meðbræðrum og systrum, en 

þegar hann er eingöngu til fyrir sjálfa sig er hann að vinna verk hins illa. Þegar hann vinnur 

sem samverkamaður Guðs í hans áframhaldandi sköpun er maðurinn góður.243 En manneskjan 

er samtímis klofin og heil, í getu hennar og getuleysi og verður alltaf leyndardómur, þrátt fyrir 

ljós opinberunarinnar í Jesú Kristi. Samkvæmt kristnum mannskilningi eru allir jafnir því Guð 

er faðir allra en um leið er maðurinn frjáls og fullvalda herra sem ber ábyrgð á eigin lífi og 

gjörðum. Ef ábyrgðinni er kippt í burtu, hann heftur eða bundinn og verður sem þræll, verður 

hann þræll sinna eigin aðstæðna, valds, tækni, efnahags o.s.frv. Ef að ábyrðin er tekin burt frá 

                                                 
240 Carl Reinhold Bråkenhielm (1989). bls. 75. 
241 Sama bls. 76. 
242 Sama bls. 93. 
243 Sama bls. 80  

manninum en hann rændur frelsinu og mannlegum verðleikum. Þegar manninum er ljóst að 

hann verður að sýna náunganum ábyrgð í góðum verkum og jafnframt gagnvart allri sköpun 

Guðs, er hann frjáls. Ef hann sleppir henni er hann bundinn, því hann verður háður kröftum 

sem eru lífshættulegir og óvinveittir. Hann vill vera meira en maður.244   

 Sagan í 1Mós um syndafallið er dæmisaga sem segir að maðurinn vilji vera sem Guð 

og það er freisting Adams alla tíð. Í dag sést þessi leit manneskjunnar að vera meira en 

manneskja í genatækninni. Þá er það manneskjan sem skapar líf. Þegar maðurinn reynir í leit 

sinni eftir því að vera herra sköpunarinnar þá er sú hætta fyrir hendi að hann festist í eigin neti 

og verður fangi eigin aðstæðna. Maðurinn getur ekki komist undan ábyrgðinni en reynir það 

með því að koma ábyrðinni yfir á aðra eða reynir að komast frá henni eftir öðrum leiðum sbr. 

söguna um syndafallið. Að mati Carl Reinhold Bråkenhielm er þetta hinn svartsýni 

mannskilningur.245 Svo er til bjartsýnni mannskilningur innan guðfræðinnar sem heldur því 

fram að maðurinn geti af eigin rammleik sigrast nokkurn vegin á því sem gerir hann 

veikburða og ætti því að geta þroskað með sér hæfileika til að sýna fullkominn kærleika og 

mannlega samkennd. Þessi sýn á manninn gerir nokkuð mikið úr getu hans. Sú sýn sem er 

milli þessara tveggja ætti því að sýna raunsærri mynd af manninum sem byggði á því að:  

Maðurinn, sem er skapaður eftir mynd Guðs og að maðurinn sé syndugur. Maðurinn, sem 

skapaður er eftir mynd hefur getu til þess að gera það rétt er. Hann hefur yfirstigið sjálfan 

sig og sýnt umhyggju fyrir öðrum jafnvel þótt hann verði að afsala sér eigin gæðum.246 

Þetta undirstrikar Marteinn Lúther þegar hann segir í fræðunum minni „Vér eigum að óttast 

og elska Guð svo að vér eigi meiðum náunga vorn né vinnum honum nokkurt mein á líkama 

hans, heldur björgum honum og hjálpum í allri líkamlegri neyð.“247 

6.3. Niðurstaða 

Tilgangur þessa kafla var að varpa ljósi hvað manngildi og mannskilningur þýða og í ljós kom 

að ákveðin skörun er á milli hugtakanna. Manngildið er hluti af mannskilningi en það er tengt 

réttindum,einnig er það stefnugefandi regla sem segir að ekki sé hægt að deila manngildinu 

niður. Manneskjan hefur aðeins eitt gildi og því á að koma eins fram við alla, óháð aldri, 

menntun, stétt eða stöðu. Aldrei er hægt að meta eiginleika manna á hlutlægan hátt. Þegar 

gildi mannsins er skorið niður á einhvern hátt sést vel merking þess því sú skilyrðislausa krafa 

er innifalinn í manngildinu að það má aldrei önnur manneskja brjóta það.  

                                                 
244 Sama bls. 61. 
245 Sama bls. 63. 
246 Göran Bexell & Carl-Henric Genholm (2001). bls. 224. 
247 Einar Sigurbjörnsson (1993). bls. 12. 

 Mannskilningur er víðara hugtak og segir til um eðli mannsins, gildi hans og stöðu í 

heiminum. Í ljós kom að innan læknisfræðinnar hefur verið talið árangursríkara að treysta á 

náttúruvísindi þegar læknanemum víða um heim hefur verið kennt „ að treysta því að 

náttúruvísindin geti brotið mannlegt eðli til mergjar, mannslíkaminn sé líffræðilegt gangvirki 

og hlutverk læknavísindanna sé að skilja eðli gangverksins, finna truflanir á því og leiðrétta 

þær.“er kennt að brjóta mannlegt eðli til mergjar.248     

 Kristinn mannskilningur gerir ráð fyrir þeim Guði sem Jesú Kristur birtir og  sem 

hjálpar manninum í lífinu og leiðir hann áfram. Kristinn mannskilningur hvetur manninn til 

elska Guð og hjálpa náunganum

                                                 
248 Salvör Nordal og Vilhjálmur Árnason ritstjórar. (2011). Siðfræði og samfélag. bls. 120. 

7.  Vald og vægi 

Markmið þessa kafla er kanna hvort trúarhreyfingar hafi skoðun á staðgöngumæðrun og ef 

svo er hverjar þær eru. Jafnframt verður leitað svara við því hvort áhrifa þeirra gætir innan 

samfélaga sem þær starfa. Hefur verið hlustað á þær? Hafa þær haft áhrif á lagasetningu 

varðandi staðgöngumæðrun? 

7.1. Trú og trúarhreyfingar 

Trú hefur áhrif á líf einstaklinga og er innri þáttur í menningu allra samfélaga. Trúin er oft 

mjög samofin menningu þjóða og ekki alltaf auðvelt að einangra hana frá annarri menningu. Í 

flóknum menningarheimum geta sérstakar trúarstofnanir haft sjálfstæða tilvist og áhrif þeirra 

eru mismunandi. Hlutverk guðfræði í lífsiðfræði er fyrst og fremst að skýra og greina til þess 

að hún geti haft áhrif. Að minnsta kosti eru þrír þættir sem hafa áhrif á trúarleg sjónarmið en 

það er stærð viðkomandi samfélags, vald núverandi sjónarmiðs innan samfélagsins og 

fjölbreytni skoðana í viðkomandi samfélagi. Vægi og vald á tilteknum trúarlegum 

sjónarmiðum munu hafa áhrif á fjölda fylgismanna sem draga upp mynd af opinberum 

stefnumálum.249 Kristin trú er miðuð út frá Jesú Kristi sem æðsta opinberun Guðs og sem 

Drottinn fylgjenda hans og er byggðá kenningum hans. Kristnin er eingyðistrú sem byggir á 

trú á einn Guð, eilífan skapara og Jesú Krist sem endurlausnara mannkyns. Kristin kirkja 

hefur álit á málefnum tengd kynverund (e. sexuality), hjónabandi og fjölskyldulífi. Hún vill 

hafa afskipti á sviðum tengdum æxlun ( e. reproduction) og koma þau til af því að kirkjan er 

innblásin af ást til manneskjunnar og það að hjálpa henni að þekkja og virða réttindi sín og 

skyldur.250 Ekki hafa allar kirkjudeildir, trúfélög og trúarhreyfingar sömu sýn á það málefni 

hvað varðar staðgöngumæðrun, þar sem trúarafstaða myndar oft skoðanir fólks, líkt og 

samfélagið sem það býr í ásamt öðrum þáttum. Hér á eftir verða skoðaðar hvaða þrjár 

trúarhreyfingar segja um staðgöngumæðrun. 

7.2. Íslenska þjóðkirkjan 

Hvaða skoðun hefur íslenska þjóðkirkjan á staðgöngumæðrun? Árið 2011 skrifaði 

þjóðmálanefnd kirkjunnar umsögn um tillögu til þingsályktunar um staðgöngumæðrun, 310. 

                                                 
249 Rachel Cook, Shelley Day Sclater & Felicity Kaganas (2003). bls.245. 
250 Sama bls. 247. 



 

76 

 

mál. Undir þessa umsögn rita nöfn sín fyrir hönd Þjóðmálanefndar Baldur Kristjánsson, 

Sólveig Anna Bóasdóttir og Irma Sjöfn Óskarsdóttir. Í umsögninni stendur: 

Sú þingsályktunartillaga sem nú liggur fyrir um staðgöngumæðrun er ekki nægjanlega 

yfirveguð og því ekki siðferðilega réttlætanleg. Siðferði og skynsemi verða ekki 

aðskilið.(ætti að vera siðferði og skynsemi verða ekki aðskilin en þetta er eflaust orðrétt 

upp úr einhverju) Siðfræðilega er það meginmál hvort þær leiðir sem við veljum til að 

stuðla að hamingju fólks séu réttlætanlegar, bæði út frá hugsanlegum afleiðingum þeirra - 

en einnig út frá grundvallar skilningi (grundvallarskilningi) okkar á manneskjum sem 

persónum.251 

 

Að mati nefndarinnar er staðgöngumæðrun í hvaða mynd sem er mjög umdeilanleg 

siðferðislega. Ljóst er að velgjörð getur snúist upp í harmleik, þrátt fyrir að vel sé farið með 

alla þá þætti er tengjast staðgöngumæðrun.Tilfinningar manneskju eru óútreiknanlegar og geta 

breyst. Að skera á tengsl með lögum milli barns og meðgöngumóður gæti valdið miklum 

tilfinningalegum skaða hjá öllum þeim aðilum sem koma að málinu. Nefndin skrifar að sú 

löggjöf, sem hugsanlega á að smíða hér á landi, sé vafasöm, út frá manngildissjónarmiði, því 

það ætti ekki að svipta móður barni sínu, vilji hún ekki gefa það frá sér. Því ætti ekki að hugsa 

um meðgöngu og fæðingu sem bindandi og óafturkræfan samning.252Taldi nefndin að sú 

þingsályktunartillaga sem lá fyrir á Alþingi árið 2010 væri fyrst og fremst sniðin að þörfum 

þeirra sem taka eiga við barninu eftir fæðingu, frekar en annarra aðila sem koma að málinu, 

þar á meðal staðgöngumóðurinnar og barnsins sem hún gengur með. Setja ætti hagsmuni 

barnsins og móðurinnar sem gengur með barnið, framar hagsmunum foreldranna sem þurfa að 

notast við staðgöngumæðrun. Í lok umsagnarinnar stendur:  

Þjóðmálanefnd kirkjunnar finnst upplegg flutningsmanna þingsályktunartillögunnar æði 

bjartsýnislegt. Og staðhæfingar um að þetta mál sé fullrætt eru út í hött. Það má vera að 

flest augljós rök hafi verið reifuð en umræðan er rétt að byrja. Það er vissulega fallegt ef 

hægt er að gera öllum að eignast barn en ef í einhverjum málum er nauðsynlegt að taka tillit 

til allra hluteigandi þá er það í lok lífs og ekki síður við upphaf þess. Því skal vanda til 

verka og ekki ana að neinu varðandi lagasetningar um staðgöngumæðrun.253 

Fylgismenn staðgöngumæðrunar segja að umsögn Þjóðmálanefndar Þjóðkirkjunnar sé ef til 

vill ekki skrifuð af mikilli þekkingu um málefnið. Eins og stendur þurfi að vanda vel til verka 

þegar fara á í framkvæmd á eins viðkvæmu máli og staðgöngumæðrun er. Umsögnin 

endurspeglar þó ekki afstöðu allra meðlima innan þjóðkirkjunnar á Íslandi til 

staðgöngumæðrunar, þar sem einstaklingar innan hennar geta verið fylgjandi því 

kærleiksverki sem staðgöngumæðrun í velgjörðarskyni er. Þjóðmálanefnd fjallar lítið um 

                                                 
251 Baldur Kristjánsson, Sólveig Anna Bóasdóttir og Irma Sjöfn Óskarsdóttir (2011).(vantar bil)Frá 

Þjómálanefnd kirkjunnar. Umsögn um tillögu til þingsályktunar um staðgöngumæðrun (310.mál). Sótt 

6.desember 2014 af http://www2.kirkjan.is/sites/default/files/umsogn-vegna-stadgongumaedrunar.pdf bls. 2 
252 Sama bls. 3. 
253 Sama bls. 8. 

http://www2.kirkjan.is/sites/default/files/umsogn-vegna-stadgongumaedrunar.pdf

kærleiksboðskap kristninnar í umsögn  sinni. Þeir sem eru fylgjandi staðgöngumæðrun segja 

að: „kærleikur er í raun það grunngildi sem staðgöngumæðrun í velgjörðarskyni snýst um 

þegar öllu er á botninn hvolft, þ.e.a.s. hvort bannað verði með lögum eða ekki að kona megi 

sýna annarri konu náungakærleika með dýrmætu góðverki og einnig þrá þeirra sem eiga við 

ófrjósemisvanda að stríða eftir kærleiksríkum samvistum við börn.“254   

 Þjóðmálanefnd lýsti yfir áhyggjum í umsögninni hvað varðar mannhelgi kvenna og 

tilfinningaleg áhrif staðgöngumæðrunar. Sr. Sigríður Guðmarsdóttir var spurð, árið 2012, 

þegar hún bauð sig fram til embættis Biskups Íslands : „Hvað finnst þér um 

staðgöngumæðrun? Á að leyfa staðgöngumæðrun (alveg eða í velgjörðarskyni)? Svar hennar 

var eftirfarandi:  

„Margt er ólíkt með þessum tveimur siðferðilegu álitamálum. Staðgöngumæðrun og 

fóstureyðingar eiga það hins vegar sameiginlegt að snúast um líkama kvenna og 

ákvörðunarrétt þeirra yfir honum. [....] Þjóðmálanefnd íslensku Þjóðkirkjunnar undir 

forystu Baldurs Kristjánssonar, Sólveigar Önnu Bóasdóttur og Sigrúnar Óskarsdóttur setti 

saman ítarlegt álit á staðgöngumæðrun þar sem lagst er gegn því að farið sé hratt í gegnum 

þetta ferli. Ég tek undir þetta álit sem má finna á síðu Þjóðkirkjunnar. Ég hafna 

staðgöngumæðrun sem greitt er fyrir og hygg að svo sé um flesta Íslendinga.“255 

7.3. Kaþólsk sjónarmið 

Kaþólska kirkjan hefur haft áhuga á lífsiðfræði og þeim gildum sem eru túlkuð og tengjast 

sérstaklega sköpun.256 Hún vill styðja þá löngun hjóna að verða foreldrar og vill gera það á 

þann hátt sem er í samræmi við þau áform Guðs hvernig börn koma í heiminn. Þannig má 

segja að öll tækni sem er hönnuð til að aðstoða við getnað, sé samkvæmt kenningu kaþólsku 

kirkjunnar, Guði þóknanlegt. Konur og karlar geta t.d tekið lyf eða gengist undir 

skurðaðgerðir til að bæta frjósemi þeirra eða kynferðislega getu þeirra.257 Börn eiga að koma 

sem gjöf frá Guði í gegnum samfarir, staðhæfir kaþólska kirkjan, en ekki að vera keypt eins 

og vara eða hlutur. Þær aðferðir sem fela í sér eitthvað annað en að hjálpa til við kynmök og 

meðgöngu innan hjónabandsins, telur kirkjan ekki vera rétt. Þetta felur þá í sér að það er rangt 

að búa til barn á rannsóknarstofu og einnig að nota aðra manneskju til að ganga með barn fyrir 

par. Sú staðreynd að sumir geta ekki orðið líffræðilegir foreldrar barns vegna ófrjósemi sinnar 

                                                 
254 „Senn líður að páskum“,  pressan.is, 21.apríl 2011. Sótt 28. desember af 

http://www.pressan.is/pressupennar/lesa_stadganga/senn-lidur-ad-paskum- 
255 Lengi hafa viðgengist skammarlega lágir dómar við kynferðisbrotum“, bleikt.is, 21. janúar 2012. Sótt 28. 

desember 2014 af 

http://82.221.81.70/lesa/sigridurgudmarsdottirlengihafavidgengistskammarlegalagirdomarvidkynferdisbrotum/ 
256 Scott B. Rae & D.(bil)Joy Riley (2011). bls. 57. 
257Charles C Camosy, „Does the Catholic Church support the use of a surrogate mother to have a child?“, 

bustedhalo.com. Sótt 28. desember 2014 af http://bustedhalo.com/questionbox/does-the-catholic-church-support-

the-use-of-a-surrogate-mother-to-have-a-child 

er sár fyrir þá sem í hlut eiga. Því telur kaþólska kirkjan að fólk verði að umbera það að eiga 

ekki börn því ekki er hægt að kaupa börn.258 Það má segja að það sé svolítil spenna í skoðun 

kaþólsku kirkjunnar, þar sem þeir vilja almennt, að læknisfræðin sé notuð til allra góðra verka 

til þess að hjálpa mannkyninu og hjónum í baráttunni við barnleysi en bæta því við að það 

megi aðeins vera á grundvelli náttúrulaganna. Hún er á móti öllu því sem ekki telst sem 

eðlilegur getnaður, líkt og staðgöngumæðrun.259 

7.4. Gyðingleg sjónarmið 

Gyðingleg lög heimila staðgöngumæðrun, hvort sem það er full eða hefðbundin 

staðgöngumæðrun og gera greinarmun á þeim ávinningi sem blessun barns veitir og 

hugsanlegri misnotkun á staðgöngumóður.        

 Um þetta segir Elie Spitz, Rabbíni, að nauðsynlegt sé að hún sé síðasta úrræði hjóna 

vegna ófrjósemi þeirra. Greiðsla til staðgöngumóður ætti því að vera heimil. Vegna 

siðferðilegra álitamála telja Gyðingar nauðsynlegt að kanna nýjustu upplýsingar um hið nýja 

form sköpunarinnar.260 Staðgöngumæðrun tengist lögumGyðinga er nefnast Halakhah. Í þeim 

eru engin bein fordæmi. Börn eru blessun. Sköpun eða fjölgun mannkyns er fyrsta boðorð í 

Torhu Gyðinga en þar er vísað í 1Mós 1. 28:„Guð blessaði þau. Og Guð sagði við þau: „Verið 

frjósöm, fjölgið ykkur og fyllið jörðina". Spitz heldur því fram að með staðgöngumæðrun 

uppfylli báðir aðilar það að vera frjósöm og fjölga sér.261 Í öðru sköpunarljóði Biblíunnar, Sl 

8:4-7 standa þessi orð: „Þegar ég horfi á himininn, verk handa þinna, tunglið og stjörnurnar, 

er þú hefur skapað, hvað er þá maðurinn þess, að þú minnist hans og mannsins barn að þú 

vitjir þess? Þú lést hann verða litlu minni en Guð, með sæmd og heiðri krýndir þú hann. Þú 

lést hann ríkja yfir handaverkum þínum allt lagðir þú að fótum hans.“Þessi orð túlkar Spitz að 

manneskjan og börn hennar séu kóróna sköpunarverksins og Guð hafi falið henni dýpra 

hlutverk í þessum heimi en öðrum sköpuðum verum. Þetta segir okkur að Guð sem skapað 

hefur tungl og stjörnur himinsins geti líka verið svo smár og honum sé umhugað um hvert 

barn mannsins. Ályktun Spitz er sú að þeir sem styðja staðgöngumæðrun ættu því að fylgja 

því sem stendur í Halakah sem er Dina de malkhuta Dina, sem þýðir að lög landsins eru lögin 

sem fylgja á.262 Niðurstaða hans er sú að ef löggjöf um staðgöngumæðrun er ekki til staðar í 

því landi sem Gyðingur býr í, þá ber honum að hlýða því. Staðgöngumæðrun ætti ætíð að nota 

                                                 
258 Sama heimild 
259 Scott B. Rae & D. Joy Riley (2011). bls. 73. 
260 Elie Spitz, (2001). „Through her i too shall bear a child, Birth surrogates in jewish law“, Journual of 

Religious Ethics. bls 65-97, hér bls. 65. 
261 Sama bls. 72. 
262 Sama bls. 87. 

sem síðasta úrræði til að sigrast á ófrjósemi, vegna hins fjárhagslega og tilfinningalega 

kostnaðar. Hann vísar í að þegar maðurinn hefur útdeilt sæði sínu hefur hann uppfyllt 

skylduboðið mitzvah Perú uravu sem er aðeins skylda við manninn. Afstaða Gyðinga til 

staðgöngumæðrunar byggist á því að kynfrumur beggja foreldra séu aðeins notaðar.263 

7.5. Niðurstaða 

Ekki hafa allar trúarhreyfingar sömu sýn á staðgöngumæðrun. Íslenska þjóðkirkjan telur að 

vanda skuli til verka og ekki megi ana að neinu varðandi lagsetningu á staðgöngumæðrun. 

Einnig kemur fram að það verði að koma fram við manneskjuna sem persónu og hagsmuni 

barns og staðgöngumóður verði að setja framar hagsmunum verðandi foreldra. Kaþólska 

kirkjan er algjörlega á móti staðgöngumæðrun styður að notuð séu öll tiltæk önnur  

hjálpartæki svo að kona geti orðið ófrísk. Gyðingar eru ekki á móti staðgöngumæðrun og hafa 

verið sett lög um hana í Ísrael. Þeir telja staðgöngumæðrun þó vera síðasta úræðið til að 

eignast barn.

                                                 
263 Sama bls. 88. 

8.  Frumvarp til laga um staðgöngumæðrun í velgjörðarskyni 

Frumvarpsdrögin sem hér verða skoðuð eru 12. drög og voru lögð fram til kynningar 

3.nóvember 2014. Áætlað er að frumvarpið verði lagt fyrir Alþingi á 144. löggjafaþingi 2014-

2015 eftir umsagnir.Frumvarpið hefur snertiflöt við lögum heilbrigðisþjónustu nr. 40/2007, en 

þar segir í 1.gr. 

Lög þessi taka til skipulags heilbrigðisþjónustu. Markmið þeirra er að allir landsmenn eigi 

kost á fullkomnustu heilbrigðisþjónustu sem á hverjum tíma eru tök á að veita til verndar 

andlegri, líkamlegri og félagslegri heilbrigði í samræmi við ákvæði laga þessara, [lög um 

sjúkratryggingar],lög um réttindi sjúklinga og önnur lög eftir því sem við á.264 

Samkvæmt lögum er skylda samfélagsins að bjóða fram aðstoð ef einstaklingur þarf á hjálp að 

halda en án þess að aðstoðin skerði eða skyggi á persónulegt andsvar. Í lögum nr.74/1997 um 

réttindi sjúklinga segir í 1.gr. 

Markmið laga þessara er að tryggja sjúklingum tiltekin réttindi í samræmi við almenn 

mannréttindi og mannhelgi og styrkja þannig réttarstöðu þeirra gagnvart heilbrigðis-

þjónustunni og styðja trúnaðarsambandið sem ríkja ber milli sjúklinga og 

heilbrigðisstarfsmanna.265 

Óheimilt er að mismuna sjúklingum á grundvelli kynferðis, trúarbragða, skoðana, 

þjóðernisuppruna, kynþáttar, litarháttar, efnahags, ætternis og stöðu að öðru leyti og síðan í 

3.gr. að sjúklingur eigi rétt á fullkomnustu heilbrigðisþjónustu sem völ er á hverjum tíma. 

Hugmyndin að réttinum til heilbrigðis kom fyrst fram í frönsku stjórnarbyltingunni266 sem 

þróaðist m.a. í Allsherjaryfirlýsingu Sameinuðu þjóðanna um mannréttindi 1948 og 

Alþjóðlega sáttmálanum um efnahagsleg, félagsleg og menningarleg réttindi frá 1966 en þar 

voru ýmis réttindi staðfest. Í yfirlýsingu Sameinuðu þjóðanna er nefndur réttur til vinnu, réttur 

til fæðu, réttur til húsnæðis, réttur til menntunar og réttur til læknisþjónustu. En svonefnd 

efnahagsleg, félagsleg og menningarleg réttindi ná m.a. til réttarins til vinnu, að stofna 

stéttarfélög, menntunar, til almannatrygginga, til heilbrigðisþjónustu.267   

 Drögin að lögunum um staðgöngumæðrun vekja spurninguna um hvað sé heilbrigði? 

Ófrjósemi er skilgreind sem sjúkdómur eins og áður hefur komið fram og veitir því rétt til 

heilbrigðisþjónustu. Ljóst er að ekki eru allir á einu máli um það hvað felst í orðinu heilbrigði. 

                                                 
264 Lög um heilbrigðisþjónustu. Nr. 2007/40. Sjá http://www.althingi.is/lagas/nuna/2007040.html 
265Lög um réttindi sjúklinga. Nr. 74/1997. Sjá http://www.althingi.is/lagas/nuna/1997074.html 
266 Örn Bjarnason (1991). bls. 109. 
267 Sama bls.110. 

http://www.althingi.is/lagas/nuna/2007040.html
http://www.althingi.is/lagas/nuna/1997074.html

Ef gripið er til orðsins sanitas í latínu hefur það til að bera nokkuð víðtæka skilgreiningu sem 

er heilbrigði, heilbrigða dómgreind og hreinleika. Það mætti næstum þýða hrein sál í 

ómenguðum líkama sem er nokkuð nærri orðtakinu „heilbrigð sál í hraustum líkama.“ 

Heilbrigði og sjúkdómur eru nátengd hugtök, því án sjúkdóma væri ekki talað um heilbrigði. Í 

inngangi stofnskrár Alþjóðaheilbrigðismálastofnunarinnar WHO frá 1946 segir t.a.m. 

„Heilbrigði er fullkomin líkamleg, geðræn og félagsleg farsæld og ekki einasta firrð sjúkdóma 

eða hrumleika. Það að njóta fyllstu heilbrigði, sem hægt er að ná, er meðal frumréttinda 

hverrar mannveru án tillits til kynflokks, trúarbragða, stjórnmálaskoðunar, efnahags- eða 

félagsaðstæðna.“268          

 Grunnurinn í heilbrigðislögum þjóðarinnar er að veita skuli sem besta þjónustu og 

réttindi sjúklinga séu tryggð. Sá sem leitar á náðir heilbrigðiskerfisins ber síðan endanlega 

ábyrgð á því sem gert verður við hann en með þeim formerkjum að honum séu ljóst hvað 

inngrip af hendi heilbrigðisþjónustunnar þýði. Ábyrgðin er ekki tekin frá sjúklingnum. Örn 

Bjarnason í bók sinni Siðfræði og siðamál lækna þegar hann túlkar kenningu Rawls, segir: 

„að komið skyldi á heilbrigðisþjónustu og allsherjartryggingum, sem byggðar væru á megin 

reglu um réttlæti. Jafnfram var staðfest að heilbrigði er frumréttur hvers manns og að 

ríkisstjórnir bera ábyrgð á heilbrigði þjóðarinnar.“269    

 Frumvarpsdrögunum er skipt uppí 8. kafla með mismunandi fjölda greina og þungi 

hvers kafla fyrir sig er misjafn.Þeir aðilar sem eru þátttakendur í staðgöngumæðrun eru 

sérstaklega skilgreindir í 3.gr. Þar vantar að greina sérstaklega frá barninu, t.d. spurningunni 

hvað er barn? Hugtök eru skýrð í þessari grein, en betur komið inná þau aftur í öðrum 

greinum frumvarps draganna.        

 Í fyrstu greininni er fjallað um markmið laganna sem er að stuðla að vandaðri 

framkvæmd staðgöngumæðrunar í velgjörðarskyni. Til þess að það náist þarf að tryggja hag 

og réttindi barnsins sem fæðist eftir staðgöngumæðrun, rétt, sjálfræði og velferð 

staðgöngumóðurinnar og fjölskyldu hennar. Einnig eiga lögin að tryggja farsæla aðkomu 

hinna væntanlegu foreldra. Það fyrsta sem ber að athuga í orðalaginu er hvað þýðir „vandaða 

framkvæmd.“ Það sem einn telur vandað þarf ekki að vera það fyrir öðrum. Ef orðið „góða“ 

væri sett í stað orðsins „vandaða“ má líta svo á að góð framkvæmd eigi að auka eitthvað eða 

bæta eitthvað, hvort sem það er þegar til staðar eða ekki. Góðri framkvæmd er ætla að koma í 

veg fyrir að eitthvað slæmt hljótist af og ætti því að auka gæði heimsins. Þetta samræmist 

siðfræði Mill og nytjastefnu hans þar sem stefnt er að því að framkvæmdin sé vönduð og hún 

                                                 
268 Sama bls. 110. 
269 Sama bls. 115. 

ætti því að auka hamingjumagnið í heiminum. En að hverjum snýr sú hamingja? 

Væntanlegum foreldrum, staðgöngumóðurinni eða barninu? Samkvæmt því sem Kant heldur 

fram er hér rangt farið að, því „gott“ kemur á undan „rétt.“ Verði drögin að lögum verður 

framkvæmdin rétt, en athæfið getur þrátt fyrir það talist siðferðilega rangt.   

 Ef framkvæmdin er „vönduð“ í merkingunni „góð“, ætti það að koma í veg fyrir alls 

kyns árekstra. Eitt af því sem þarf að gera er að breyta ýmsum öðrum lögum til samræmis við 

þessi svo að þetta markmið náist. Þá vakna spurningar hvort að það skerði á einhvern hátt þau 

lög og þau verða þá ekki eins „góð“ og lagt var upp með. Barnalögin nr. 76/2003, eiga að 

tryggja besta hag barna,270 en verði frumvarpsdrögin að lögum er hætta á að þau verði flóknari 

og þar með erfiðara að fara eftir þeim og einnig mætti ætla að réttarstaða barnsins verði 

flóknari. Þetta stríðir gegn þeirri almennu reglu að lög skuli vera sem einföldust. Flókin og 

tvíræð lög þurfa of oft túlkunar dómstóla.       

 Stefnugefandi yfirlýsing er gefin út í 1.gr. þess efnis, að vanda eigi til verksins, með 

því að tryggja réttindi barnsins. Hvað átt er við með hag barnsins, kemur nánar fram í 4.gr. í 

frumvarpsdrögunum, en ef hann er tryggður segir að það muni „búa við þroskavænleg 

uppeldisskilyrði.“ Hagsmunir barnsins sem staðgöngumóðirin gengur með, er talað um í 4.gr. 

en því miður er mjög lítið rætt um stöðu barnsins og hvaða sáttmála er stuðst við. Réttindi og 

þeir sáttmálar sem Ísland hefur undirgengist er almennt vísað til við samningu frumvarps 

draganna.           

 Skýrt kemur fram að staðgangan eigi eingöngu að vera í velgjörðarskyni þar sem kona 

gengur með barn fyrir aðra í þeim tilgangi að láta gott af sér leiða.271 Þó er munur á hvort um 

sé að ræða hefðbundna eða fulla staðgöngumæðrun, þegar hin siðferðilegu álitamál eru 

skoðuð út frá staðgöngumæðrun í velgjörðarskyni eða hagnaðarskyni sbr. 3. gr. á 

frumvarpsdrögunum.  

Velgjörðarskyn:Þegar vilji staðgöngumóður stendur til þess aðganga með barn fyrir tiltekna 

væntanlega foreldra af fúsum og frjálsum vilja og án þess að þiggja peningagreiðslu eða 

aðra umbun að launum umfram endurgreiðslu á útlögðum kostnaði hennar sem er í beinum 

tengslum viðglasafrjóvgun, meðgöngu og fæðingu barnsins. Hagnaðarskyn: Þegar vilji 

staðgöngumóður stendur til þess að ganga með barn fyrir tiltekna væntanlega foreldra af 

fúsum og frjálsum vilja og þiggja peningagreiðslu eða aðra umbun að launum.272 

Álykta má að það að leggja áherslu á velgjörðarskyn samræmist það góðvildarreglunni, en 

gangi samt sem áður lengra en hún, þar sem orðið altruistic er frekar í ensku þýtt sem 

                                                 
270Alþingistíðindi (2003). Barnalög 2003 nr. 76 27. Mars. Sótt 6.desember 2014 af 

http://www.althingi.is/lagas/nuna/2003076.html 
271Scott B. Rae & D. Joy Riley (2011). bls.167. 
272 velferdarraduneyti.is (2014). Sótt 19. Nóvember 2014 af: http://www.velferdarraduneyti.is/media/frettatengt-

2014/Drog-frv.-til-laga-um-stadgongumaedrun.pdf 

http://www.althingi.is/lagas/nuna/2003076.html
http://www.velferdarraduneyti.is/media/frettatengt-2014/Drog-frv.-til-laga-um-stadgongumaedrun.pdf
http://www.velferdarraduneyti.is/media/frettatengt-2014/Drog-frv.-til-laga-um-stadgongumaedrun.pdf

fórnandi kærleikur. Staðgöngumóðir þarf því að vera vel upplýst um hvað hún er að gera og 

hverjar eru forsendur þess að ganga með barn fyrir aðra. Ljóst má vera að bann er sett við því 

að beita hana þvingunum eða skaða hana á einhvern hátt því hún tekur þátt í staðgöngunni af 

fúsum og frjálsum vilja.         

 Það er bannað að taka við greiðslum fyrir staðgönguna nema ef einhver óvæntur 

kostnaður hlýst af eins og segir í drögunum að það eigi ekki að líta á barn sem söluvöru,273 þar 

sem barnið verði ekki metið til fjár. Aðallega er átt við þegar um er að ræða hefðbundna 

staðgöngumæðrun þar sem staðgöngumóðir gengur með sitt eigið barn, afsalar hún sér 

móðurhlutverkinu og aðrir ættleiða barnið í skiptum fyrir greiðslu og annað par eða 

einstaklingur fær forræði yfir barninu. Segja má að þegar peningar eru greiddir til 

staðgöngumóður og peningar eiga í hlut í ferlinu eigi sér stað sala á börnum.274 Í 

Áfangaskýrslu vinnuhóps heilbrigðisráðuneytisins um staðgöngumæðrun, segir: „Ef slíkt yrði 

leyft myndi það bjóða heim þeirri hugsun að til væri markaður með börn þar sem þau gætu 

jafnvel orðið misverðmæt eftir eiginleikum þeirra.“275     

 Um kostnað er talað í 17. gr. draganna en þá er væntanlegum foreldrum heimilt að 

inna af hendi til staðgöngumóður endurgreiðslu á hæfilegum útlögðum kostnaði sem er í 

beinum tengslum við ferlið. Það er talið samræmast anda frumvarpsins að það sé í 

velgjörðarskyni. Í ljósi þessa má geta þess að samkvæmt Art Medica sem sérhæfir sig í 

ófrjósemisaðgerðum er gert ráð fyrir eggjagjafinn hljóti ekki kostnað af gjöf sinni og er greitt 

óþægindagjald sem er kr. 75.000 -100.000 og fer fram eftir eggheimtu. Mætti þar af leiðandi 

ekki greiða staðgöngumóður óþægindagjald?276       

 Í fullri staðgöngumæðrun þar sem staðgöngumóðirin tengist barninu ekki 

erfðafræðilega er spurning um skilgreininguna á móðureðli (e. motherhood) sem skiptir máli 

og hvort viðkomandi sé að selja eigin líkama.277 Einnig er hugsanleg misnotkun á 

staðgöngumóður þegar að hún á sér stað í hagnaðarskyni, bæði í hefðbundinni og í fullri 

staðgöngumæðrun, þar sem oft eru notaðar staðgöngumæður frá þróunarlöndum. Má þar 

nefna Indland þar sem þetta er orðið að einskonar atvinnugrein því laun kvenna sem 

staðgöngumæðra, eru oft margföld mánaðarlaun, ef ekki heil árslaun eða meira sem býður upp 

á möguleika að kaupa heimili, borga skuldir og lifa betra lífi. Oft er talað um að þær 

staðgöngumæður sem eiga við fjárhagslega erfiðleika sé besti kosturinn þar sem að þær séu 

                                                 
273Guðríður Þorsteinsdóttir, Kristján Oddsson og Ástríður Stefánsdóttir (2010). bls. 4. 
274Scott B. Rae & D. Joy Riley (2011). bls. 173. 
275Guðríður Þorsteinsdóttir, Kristján Oddsson og Ástríður Stefánsdóttir (2010). bls. 5. 
276„Eggjöf“, artmedica.is. Sótt 15.desember 2014 af http://artmedica.is/id/398  
277Scott B. Rae & D. Joy Riley (2011). bls. 174 

http://artmedica.is/id/398

ekki að sækjast eftir barninu síðar meir.278 Staðgöngumæðrun fyrir peninga getur því við 

ákveðnar aðstæður verið felld undir verslun með börn ásamt misnotkun á líkama og sál 

konunnar sem gengur með barn. Vegna þróunar í læknavísindum hefur í auknum mæli orðið 

til markaður fyrir staðgöngumæðrun á alþjóðavísu. Þekkt eru dæmin um slíkt frá Indlandi sem 

vekja óhug og eru skýr dæmi um viðskiptavæðingu staðgöngumæðrunar. Staðgöngumæðrun 

hefur leitt til að ferðamönnum hefur fjölgað ( fjölgunar ferðamannaiðnaður e. reproductive 

tourism).279 Þar sem að þeir sem eiga peninga ferðast til landa þar sem að staðgöngumæðrun 

er að þróast og er leyfð, til dæmis til Indlands eða Bandaríkjanna, jafnvel Úkraínu. Samkvæmt 

viðtali við Soffíu Fransisku Rafnsdóttur Hede, talskonu samtakanna Staðgöngu, kemur fram 

að kostnaður slíkrar framkvæmdar í Bandaríkjunum er „gífurlega dýr. Fólk fer í gegnum 

stofnanir sem sérhæfa sig í þessu og sjá um allt. Þær para fólk saman við staðgöngumæður, 

eru í viðræðum við heilbrigðisstofnanir þar, sjá um löglegu hliðina og fleira. Þetta er svona 

stór pakki,“ segir Soffía sem bætir við að meðalkostnaður við staðgöngumæðrun í 

Bandaríkjunum sé allt frá 10 til 20 milljónum.“280      

 Ódýrast er að fara til Indlands ef notast á við staðgöngumæðrun.281 Þar eru dæmi um 

að konur sem séu algjörlega sviptar yfirráðaréttinum yfir eigin líkama og lífsstíl, eigin 

meðgöngu, þungun og ferðafrelsi, sviptar áhrifum á fæðingarferlinu og því að hafa nokkuð 

um nýfætt barnið að segja.282 Líta má svo á að verið sé að nota konur sem staðgöngumæður. 

Þetta veikir stöðu hennar og hætta er á að um kúgun sé að ræða þar sem virðingu hennar er 

misboðið. Mesta vanvirðingin og kúgunin er samkvæmt mati Scott B. Rae & D. Joy Riley 

þegar greitt er fyrir meðgönguna.283       

 Þjóðmálanefnd þjóðkirkjunnar skrifaði umsögn sinni árið 2010 að staðgöngumæðrun í 

hvaða mynd sem, í skyni hagnaðar eða velgjörðar, sé siðferðislega mjög umdeilanleg. Í 

umsögninni stendur: „Það sem lagt er upp með sem velgjörð getur snúist upp í harmleik, sé 

gert ráð fyrir tilfinningum manneskju sem eru aldrei útreiknanlegar fyrirfram, heldur geta 

breyst, ekki síst á tímabili þegar viðkomandi persóna er þunguð og verður móðir.“284 

                                                 
278 Sama bls. 178. 
279 Alþingistíðindi (2011-2012). Tillaga til þingsályktunar um staðgöngumæðrun, 140. Löggjafarþing. Þingskjal 

4 - 4. mál. Sótt 18.október 2014 af http://www.althingi.is/altext/140/s/0004.html bls 11 
280Auður Albertsdóttir. „10-20 milljónir fyrir staðgöngumæðrun“, mbl.is. 6. ágúst 2014. Sótt 15. október 2014 af 

http://www.mbl.is/frettir/innlent/2014/08/06/stadgongumaedrun_kostar_milljonir/ 
281 Scott B. Rae & D. Joy Riley (2011). bls. 179. 
282Alþingistíðindi (2011-2012). Tillaga til þingsályktunar um staðgöngumæðrun, 140. Löggjafarþing. Þingskjal 

4 - 4. mál. Sótt 18.október 2014 af http://www.althingi.is/altext/140/s/0004.html bls 11 
283 Scott B. Rae & D. Joy Riley (2011). bls. 179. 
284 Baldur Kristjánsson, Sólveig Anna Bóasdóttir og Irma Sjöfn Óskarsdóttir. „Frá Þjóðmálanefnd kirkjunnar. 

Umsögn um tillögu til þingsályktunar um staðgöngumæðrun (310.mál)“, kirkjan.is. Sótt 6. desember 2014 af 

http://www2.kirkjan.is/sites/default/files/umsogn-vegna-stadgongumaedrunar.pdf bls 3 

http://www.althingi.is/altext/140/s/0004.html
http://www.mbl.is/frettir/innlent/2014/08/06/stadgongumaedrun_kostar_milljonir/
http://www.althingi.is/altext/140/s/0004.html
http://www2.kirkjan.is/sites/default/files/umsogn-vegna-stadgongumaedrunar.pdf

 Stjórn Kvenréttindafélags Íslands telur í umsögn um frumvarpsdrögin að 

staðgöngumæðrun ætti ekki að lögfesta hér á landi og telur að umræðan hafi að talsverðu leyti 

snúist um réttindi fólks til að verða foreldri. Stjórnin lítur á það sem forréttindi að eignast börn 

en ekki mannréttindi og hefur áhyggjur af því að fjölskylduþrýstingur geti haft áhrif á 

ákvörðun kvenna um að ganga með börn fyrir aðra og þá gildi einu hvort skyldleiki sé á milli 

staðgöngumóður og kynfrumugjafa eða við maka kynfrumgjafa. Áhyggjur hefur stjórnin 

einnig, af fjölskyldutengslum, hvort sem um er að ræða skyldleika við kynfrumugjafa eða 

maka kynfrumugjafa. Slíkt geti haft óeðlileg áhrif á ákvörðun staðgöngumóður eftir fæðingu, 

hvort hún vilji gefa frá sér barnið eður ei. Einnig segir í umsögn félagsins í tengslum við 

endurgreiðslu á kostnaði, að konur séu ekki markaðsvara og meðganga ekki þjónusta.285 

 Svipaður skilningur kom fram hjá nefndinni „Committe of Inquiery into Human 

Fertilisation and Embryology“ sem skipuð var 1982. Formaður var Dame Mary Warnock og 

skilaði nefndin skýrslu árið 1984. Í skýrslunni sem kennd er við Warnock segir að 

staðgöngumóðirin þekki vanalega parið sem „eiga barnið“ og því er hætta á að persónulegar 

tilfinningar komi upp á milli þeirra. Því geti komið upp vandamáli við fæðinguna. Nefndin 

ígrundaði mjög vel verslunartengingu við staðgöngumæðrun og lýsti sig mótfallna 

staðgöngumæðrun.286          

 Í umsögn Kvenréttindafélags Íslands segir að það séu forréttindi að eignast barn og sé 

sett sama sem merki á milli þess að barneign sé forréttindi og að það sé kraftaverk að barn 

fæðist þá samrýmist umsögn félagsins kenningu margra kristinna, sem líta á barn sem 

kraftaverk og er gjöf Guðs. Ljóst má vera á frumvarpsdrögunum að ekki hefur verið hugað að 

því til fulls hvað manneskjan sé. Þegar horft er á manneskjuna verður að líta til eftirfarandi 

þátta: Hvert er eðli manneskjunnar? Er hún aðeins líkami og þá eingöngu með eina vídd? Eða 

saman stendur hún af fleiri víddum sálar og anda? Hefur manneskjan frjálsan vilja? Hefur líf 

hennar ákveðna merkingu og ákveðið gildi? Hefur þjáningin eða dauðinn einhvern tilgang eða 

gildi? Hvað er hamingjusamt líf? Hvað getur manneskjan vitað eða vonað? Hvernig á hún að 

framkvæma rétt og forðast hið illa og meðhöndla náungann eftir bestu getu?287 Flestar 

siðfræðilegar ákvarðanir í læknisfræði eru til komnar af félagslegum toga vegna mannlegra 

samskipta. Þau hefjast þegar einstaklingur eða einstaklingar ákveða að leita til læknis vegna 

                                                 
285 „Umsögn Kvenréttindafélags Íslands um drög að frumvarpi til staðgöngumæðrunar í velgjörðarskyni“, 

kvenrettindafelag.is, 2. desember 2014. Sótt 28.desember 2014 af http://www.kvenrettindafelag.is/2014/umsogn-

kvenrettindafelags-islands-um-drog-ad-frumvarpi-til-stadgongumaedrunar-i-velgjordarskyni/ 
286John Wilkinson (1988). bls. 225. 
287António Barbados da Silva og Margareta Andersson. (1988). Vetenskap och människosyn i vården. Theol. 

Institutionen, Uppsala. bls.148. 

http://www.kvenrettindafelag.is/2014/umsogn-kvenrettindafelags-islands-um-drog-ad-frumvarpi-til-stadgongumaedrunar-i-velgjordarskyni/
http://www.kvenrettindafelag.is/2014/umsogn-kvenrettindafelags-islands-um-drog-ad-frumvarpi-til-stadgongumaedrunar-i-velgjordarskyni/

sjálfs síns eða annarra.288 Einnig fá finna þau sjónarmið að ekki fari mikið fyrir heildrænni 

sjúkdómssýn (e. holistic view of disease)í læknisfræði nú á tímum og líffræðilega 

sjúkdómshugtakið sé allsráðandi.289        

 Kafli 5 í lögum um réttindi sjúklinga nr. 74/1997, 17.gr. til og með 24.gr. fjallar um 

virðingu fyrir mannhelgi sjúklings og í 23. gr. segir:  

Lina skal þjáningar sjúklings eins og þekking á hverjum tíma frekast leyfir. Sjúklingur á 

rétt á að njóta stuðnings fjölskyldu sinnar, ættmenna og vina meðan á meðferð og dvöl 

stendur. Sjúklingur og nánustu vandamenn hans eiga rétt á að njóta andlegs, félagslegs og 

trúarlegs stuðnings.290 

Einnig kemur fram í lögunum að þegar sjúklingur sé dauðvona beri að sinna hans andlegu 

þörfum til jafns við þær líkamlegu. Hvorki í heilbrigðislögum nr. 40/2007291 né lögum um 

réttindi sjúklinga nr. 74/1997 kemur fram á hvers konar mannskilningi er byggt. Lögin og 

drögin eru í anda Stjórnarskrár lýðveldisins Íslands frá 1944 nr. 33 17. júní.292 en í 62.gr. segir 

að hin evangelíska lútherska kirkja skuli vera þjóðkirkja á Íslandi og skal ríkisvaldið að því 

leyti styðja hana og vernda. Nú telst meirihluti Íslendinga til þjóðkirkjunnar og í heild eru 

innan kristinna trúfélaga í landinu um eða yfir 90% þjóðarinnar samkvæmt tölum frá 

hagstofunni.293 En hversu margir Íslendingar skyldu hafa þekkja kristin mannskilning?  

 Mannskilningur er mun skýrari í álitum annarra landa. Í Svíþjóð er talað um 

manneskjuna sem eina heild líkama og sál, sem lifir í stóru samhengi nærsamfélags og 

þjóðfélags. Í Noregi, Finnlandi og Bandaríkjunum er litið á sjúklinginn sem hafi hann þrjár 

víddir sem eru líkami, sál og andi.294 Ljóst er að heildræn sýn á manneskjuna hjálpar til að 

virða alla þætti manneskjunnar. Það sem kristinn mannskilningur getur bætt við 

frumvarpsdrögin er að líta á alla þætti manneskjunnar sem eru líkamlegir, andlegir og 

sálarlegir. Mikilvægast er að undirstrikar þá sýn á manneskjuna að lífið sé gjöf frá Guði og sé 

heilagt og því verði alltaf að koma fram við lifandi manneskjur af virðingu og sjá heild 

hennar.           

 Ef nefnd verður sett á stofn sem ákveður hverjir fái notið staðgöngumæðrunar er það 

mín skoðun að kristinn mannskilningur hafi mikið fram að færa í það samhengi. Hún er 

                                                 
288Örn Bjarnason (1991). bls.128. 
289Örn Bjarnason (1991). bls.43. 
290Lög um réttindi sjúklinga. Nr. 74/1997. Sjá http://www.althingi.is/lagas/nuna/1997074.html  
291Lög um heilbrigðisþjónustu. Nr. 2007/40. Sjá http://www.althingi.is/lagas/nuna/2007040.html 
292 Stjórnarskrá lýðveldisins Íslands. Nr. 33/1944. Sjá http://www.althingi.is/lagas/142/1944033.html  
293 „Mannfjöldi eftir trúfélögum og lífsskoðunarfélögum 1998-2014“,  Hagstofa.is. Sótt 3. janúar 2015 af 

http://hagstofa.is/?PageID=2593&src=https://rannsokn.hagstofa.is/pxis/Dialog/varval.asp?ma=MAN10001%26ti

=Mannfj%F6ldi+eftir+tr%FAf%E9l%F6gum+og+l%EDfssko%F0unarf%E9l%F6gum+1998%2D2014+++%26

path=../Database/mannfjoldi/Trufelog/%26lang=3%26units=Fj%F6ldi  
294António Barbados da Silva og Margareta Andersson (1988). bls.149. 

http://www.althingi.is/lagas/nuna/1997074.html
http://www.althingi.is/lagas/nuna/2007040.html
http://www.althingi.is/lagas/142/1944033.html
http://hagstofa.is/?PageID=2593&src=https://rannsokn.hagstofa.is/pxis/Dialog/varval.asp?ma=MAN10001%26ti=Mannfj%F6ldi+eftir+tr%FAf%E9l%F6gum+og+l%EDfssko%F0unarf%E9l%F6gum+1998%2D2014+++%26path=../Database/mannfjoldi/Trufelog/%26lang=3%26units=Fj%F6ldi
http://hagstofa.is/?PageID=2593&src=https://rannsokn.hagstofa.is/pxis/Dialog/varval.asp?ma=MAN10001%26ti=Mannfj%F6ldi+eftir+tr%FAf%E9l%F6gum+og+l%EDfssko%F0unarf%E9l%F6gum+1998%2D2014+++%26path=../Database/mannfjoldi/Trufelog/%26lang=3%26units=Fj%F6ldi
http://hagstofa.is/?PageID=2593&src=https://rannsokn.hagstofa.is/pxis/Dialog/varval.asp?ma=MAN10001%26ti=Mannfj%F6ldi+eftir+tr%FAf%E9l%F6gum+og+l%EDfssko%F0unarf%E9l%F6gum+1998%2D2014+++%26path=../Database/mannfjoldi/Trufelog/%26lang=3%26units=Fj%F6ldi

sköpuð í Guðs mynd og því einstök og hefur því siðferðilega ábyrgð og einstaka möguleika til 

að svara hinu persónulega tiltali sem kemur frá dýpstu vídd tilverunnar. Það þýðir einnig að 

manneskjan er ráðgáta og engin túlkun á kristnum mannskilningi er endanleg og fullkomin. 

Kristinn mannskilningur styður við góðvildarmeginregluna, að það sé eftirsóknarvert að 

hjálpa fólki að eignast börn og í þessu tilfelli er það staðgöngumóðirin sem fylgir þeirri 

meginreglu. Þeir sem meðhöndla hana fara eftir reglunni að gera ekki illt og hjálpa henni í 

samræmi við góðvildarmeginregluna. Einnig má segja að það sem Lúther segir um að það beri 

að hjálpa náunganum og gera allt það besta fyrir hann styðji einnig að staðgöngumóðir hjálpi 

væntanlegum barnslausum foreldrum: Því Lúther segir: „Vér eigum að óttast og elska Guð 

svo að vér eigi meiðum náunga vorn né vinnum honum nokkurt mein á líkama hans, heldur 

björgum honum og hjálpum í allri líkamlegri neyð.“295     

 Náttúrulögin samkvæmt Tómasi frá Akvínó hafa enn sitt vægi, en þau segja að 

manneskjan eigi að sækjast eftir að gera náunganum gott en við það fær náungakærleikurinn 

félagslega vídd. Skyldan gagnvart Guði er samt efst, því allar skyldur gagnvart náunganum 

stefna að hinu almenna góða. Í náttúrunni býr hvötin til þess að viðhalda lífinu og náttúrulögin 

hjálpa til svo mannlegt líf geti varðveist og renna þau stoðum undir að kynhvötin hjálpi til svo 

að kynferðislegt samband myndist milli kynjanna og því verði börnin til. Þessi skoðun ætti að 

styðja það að staðgöngumæðrun verði leyfð, en svo er ekki því kaþólska kirkjan er andsnúin 

staðgöngumæðrun því hún stríðir gegn náttúrulögunum og er inngrip inn í náttúrulegt ferli að 

mati kaþólsku kirkjunnar.         

 Þegar rætt er um staðgöngumæðrun vill oft brenna við að einblínt er eingöngu á rétt 

þeirra sem vilja nýta sér þjónustu staðgöngumóðurinnar frekar en rétt hennar sjálfrar. Einnig 

er enn minna litið til barnsins og þarfa þess, enda telst fóstur ekki fullgildur einstaklingur í 

lagalegum skilningi og nýtur ekki rétthæfis fyrr en við fæðingu. Hins vegar verður að hafa í 

huga að staðgöngumóðir getur veitt samþykki sitt til þess að ganga með barnið en barnið sjálft 

getur á engan hátt veitt samþykki sitt. Barnið er viðkvæmasti einstaklingur alls ferlisins og 

bæri því að njóta mestrar verndar. Hér er vert að skoða manngildið, en best er að skoða það í 

því samhengi þegar á að skerða það eða því er ógnað á einhvern hátt. Verst er þegar 

manneskja er þvinguð til að framkvæma eitthvað sem stríðir gegn hennar eigin sannfæringu. 

Því þrátt fyrir að við reynum að brjóta niður manngildið höfum við samt sem áður ekki rétt til 

þess. Manngildið felur í sér þá skilyrðislausu kröfu að maðurinn megi aldrei skerða manngildi 

annarrar manneskju. Þá er spurt, hvenær öðlast mannvera manngildi? Er hægt að segja að það 

                                                 
295Einar Sigurbjörnsson (1993). bls. 12. 

gerist þegar getnaður á sér stað því þá verði skil á milli þessa að vera eitthvað í það að verða 

eitthvað? Það sem átt er við með þessu er að við getnað mætast tvö efni sem eru óskilgreind 

en við samsetningu þeirra verður til líf sem hefur eiginleika til þess að verða eitthvað. Barnið 

hefur ekkert að segja en tilvera þess verður aftur á móti til þess að væntanlegir foreldrar verða 

aðnjótandi.            

 Í 12. gr. lið e. í drögum um frumvarp til laga um staðgöngumæðrun segir að nefnd sú 

sem fjallar um staðgöngumæðrun geti aflað sér upplýsinga frá barnaverndarnefndum og er 

það vel og mætti heimfæra það undir regluna að skaða ekki.296    

 Barnið hefur samkvæmt frumvarpsdrögunum rétt til að þekkja uppruna sinn en um það 

fjallar 5. kafli þess en sbr. 7. gr. Barnasáttmála Sameinuðu þjóðanna er börnum tryggður 

réttur til að þekkja foreldra sína og njóta umönnunar þeirra ef það er mögulegt en nú er 

talsverður fjöldi barna sem hefur ekki möguleika á þessu og víðs vegar um heimi eru 

foreldralaus börn á vergangi eða í umsjá stofnana og mannúðarsamtaka. Munaðarlausum 

börnum fer ört fölgandi í heiminum, en eins og fréttir báru með sér á síðasta ári, eru stríðsátök 

ríkjandi víða um heim. Auk þess sem hungursneyðir eru útbreiddari en verið hefur en 

skýringa má að hluta til rekja til breytinga á veðurfari. Mætti því spyrja hvort ekki megi 

auðvelda ættleiðingarferlið og gera þannig barnlausum pörum auðveldara með að fá til sín 

barn sem verður þeirra eigið? Réttur barnsins til að þekkja uppruna sinn er ótvíræður og er 

það staðreynd að mörg börn hafa átt í sálarflækjum fram á fullorðinsár hafi þau ekki fengið 

slíkar upplýsingar. Því er nauðsynlegt að börn sem getin eru og fæðast með staðgöngu hafi 

fullan aðgang að öllum upplýsingum um tilurð sína. Enn fremur ber aðildarríkjum skv. 35. gr. 

barnasáttmálans og bókun við hann um sölu á börnum, barnavændi og barnaklám, að gera allt 

sem mögulegt er, bæði innanlands og með tvíhliða og marghliða ráðstöfunum, að koma í veg 

fyrir brottnám barna, sölu á börnum og verslun með börn í hvaða tilgangi sem er og hvenær 

sem slíkt á sér stað.297 Staðgöngumæðrun fyrir peninga getur, við ákveðnar aðstæður, verið 

felld undir verslun með börn ásamt fjárhagslegri hagnýtingu á líkama konunnar sem gengur 

með barnið. Verða ríki því að hugleiða hvaða skilaboð þau gefa ef leyfi fyrir 

staðgöngumæðrun er veitt jafnvel þó svo það sé í velgjörðarskyni.    

 Í 71. gr. Stjórnarskrár lýðveldisins Íslands nr. 33/1944, 3. gr. Mannréttindayfirlýsingar 

Sameinuðu þjóðanna og í 8. gr. Mannréttindasáttmála Evrópu sem tryggja öllum mönnum 

                                                 
296 Örn Bjarnason (1991). Bls.120. 
297 „Barnasattmalinn-heildatexti“, barnasattmali.is. Sótt 16. desember 2014 af 

http://www.barnasattmali.is/barnasattmalinn/barnasattmalinnheildartexti.html 

réttu til að ráða eiginhögum. Persónulegt sjálfræði felur ekki aðeins í sér bann við 

utanaðkomandi inngrip í líkama einstaklingsins heldur einnig rétt hans til að ráða yfir líkama 

sínum. Að ganga út frá því að staðgöngumóðir skuli bundin af samningi er afsalar henni rétti 

yfir líkama sínum gengur þvert á mannréttindasjónarmið. Einnig stríðir það gegn grunnreglum 

í siðfræði Kants. Barnið sem konan gengur með fær ekki að ráða yfir eða segja til um eigin 

hag. Samkvæmt 26.gr. fær barnið að vita eigi síðar en við sex ára aldur að það sé fætt af 

staðgöngumóður og 28.gr. kemur fram að það megi óska eftir aðgangi að upplýsingum um 

framkvæmdina, þegar það hefur náð 16 ára aldri, m.a. hvaðan kynfrumur hafi komið og nafn 

kynfrumugjafa, þegar það á við.        

 Í 9.gr. e. lið frumvarpsdraganna er talað um ástæður þess að væntanlegir foreldrar 

þurfi á staðgöngumóður að halda og í 7. gr. er talað um nefnd sem hefur mjög mikil völd og 

ákveður hverjir það eru sem fá að nýta sér staðgöngumæðrun. Ekki er fjallað um starfsreglur 

nefndarinnar fyrir utan að ráðherra geti falið henni fleiri verkefni. Spyrja mætti hverjar verða 

viðmiðanir nefndarinnar. Munu konur eða pör sem geta ekki eignast börn vegna ágalla svo 

sem legleysis, krabbameinsmeðferðar eða erfðagalla, fá samþykki nefndarinnar? Ef svo er, þá 

þarf nefndin að gæta jafnræðis og mæta fólki af sanngirni til dæmis þegar kona með 

sykursýki, gigt, síþreytu eða þrönga grind, vill einnig fara fram á sömu þjónustu. Það sama á 

við um aðra króníska sjúkdóma. Hvað með fötluðu konuna sem annars er hraust og á þá ósk 

að eignast barn? Þessar spurningar vakna þar sem aðeins er getið um hraust fólk og að það 

þurfi að gangast undir nákvæma skoðun. Eða eldri hjónin sem langaði í barn en misstu af 

lestinni? Verður ekki einnig að sinna því fólki? Ekki er óraunhæft að ætla að búast megi við 

lögsóknum síðar meir á hendur ríkinu þegar fólk fer að áttar sig á þeirri mismunun sem felst í 

lögunum. Hér getur meginreglan um réttlæti leiðbeint.    

 Nefndin sú getið er um í 7.gr. er of fáliðuð og væri tilhlýðilegt að í henni sætu a.m.k. 

fimm manns. Einnig væri ákjósanlegt að fulltrúar fleiri stétta tækju sæti, þar sem nefndin 

hefur óneitanlega mikil völd. Sú staðreynd að ráðherra sem líklega býr ekki yfir sérþekkingu á 

málinu geti hnekkt ákvörðun nefndarinnar er gagnrýni verð. Þó er það mjög í anda ýmissa 

annarra laga hér á landi, þar má nefna skipanir í nefndir og ráð. Ráðherravald, öðru nafni 

framkvæmdarvald, er mjög sterkt hér á landi og löggjafavaldið á oft undir högg að sækja 

gagnvart því.            

 Orð sem Dorrit Moussaieff forsetafrú lét falla í ágúst 2008 þegar Ísland hlaut 

silfurverðlaunin á Ólympíuleikunum í Kína þegar handboltaliðið sigraði Spánverja eru þekkt. 

Orð forsetafrúarinnar, þess efnis að Ísland væri „stórasta land í heimi.“298 vöktu mikla athygli, 

En þau segja svolítið um hvernig við lítum á okkur sem þjóð: Við getum næstum allt ef 

viðeinbeitum okkur og leggjum okkur fram. Alþingi Íslendinga hefur verið leiðandi þegar það 

hefur samþykkt lagafrumvörp sem hafa verið leiðbeinandi fyrir aðrar þjóðir og má þar nefna 

lögin um hjónaband samkynhneigðra. Það er vel, en ef frumvarpsdrögin um 

staðgöngumæðrun verða að lögum verður Ísland eitt af fáum löndum heims sem leyfa 

staðgöngumæðrun.          

 Samtökin ´78 hafa bent á í umsögn sinni um frumvarpsdrögin frá 3. nóvember 2014, 

að réttindi eins hóps skuli aldrei ganga á mannréttindi annars og undirstrika með því að virða 

beri meginreglu um sjálfsákvörðun. Í 10. gr. draganna segir að væntanlegir foreldrar þurfi að 

leggja til kynfrumur en samtökin telja að lög um staðgöngumæðrun mismuni ekki verði þau 

að veruleika,þá t.d. á grundvelli kynhneigðar eða kynvitundar. Sérstaklega benda samtökin þó 

á stöðu transfólks sem hefur farið í gegnum kynleiðréttingarferli, en í mörgum tilfellum 

útilokar það barneignir og framleiðslu einstaklinga á kynfrumum. Vissulega má benda 

ófrjóum pörum á þann valkost að ættleiða, en það er ljóst að þá stendur hinsegin fólk höllum 

fæti þar sem fá lönd hafa leyft ættleiðingar samkynhneigðra. Íslensk ættleiðing sem er félag 

sem annast milligöngu um ættleiðingar erlendis hefur t.a.m. ekki gert samninga við neitt land 

sem leyfir slíkt. Grein draganna sem fjallar um ofangreint er því afdrifaríkari fyrir hinsegin 

fólk en gagnkynhneigt (e.cisgender) fólk.299       

 Það má telja gagnrýnivert að frumvarpinu er ekki fjallað sérstaklega um að 

staðgöngumóðir fái að fylgjast með barninu kjósi hún það. Má því segja að það skerði hennar 

manngildi. Á sama hátt skerðir það þann hluta kristins mannskilnings að virða beri heild 

manneskjunnar, líkama, sál og anda. Þegar andlega og sálarlega þættinum er ekki sinnt mun 

það hugsanlega hafa áhrif á líkamlegt ástand staðgöngumóðurinnar.   

 Í 16.gr. er talað um gagnkvæma viljayfirlýsingu milli staðgöngumóður og verðandi 

foreldra sem, „tilhögun afhendingar barns.“ Má benda á að þannig orðalag nokkurn keim af 

orðalagi sem notað er um viðskipti. Afhending barns er ekki samkvæmt kristnum 

mannskilningi og manngildishugmyndum sambærilegt við viðskipti eða afhendingu vöru.

                                                 
298 „Ísland er stórasta land í heimi“, visir.is 22. ágúst 2008. Sótt 6. desember 2014 af http://www.visir.is/island-

er-storasta-land-i-heimi/article/2008695803619  
299 „Umsögn samtakanna 78 um frumvarp til laga um staðgöngumæðrun í velgjörðarskyni“, samtokin78.is, 5. 

desember 2014. Sótt 8. desember 2014 af http://www.samtokin78.is/frettir/nyjar-frettir/5812-umsoegn-

samtakanna-78-um-frumvarp-til-laga-um-staegoengumaeerun-i-velgjoerearskyni- 

 

http://www.visir.is/island-er-storasta-land-i-heimi/article/2008695803619
http://www.visir.is/island-er-storasta-land-i-heimi/article/2008695803619
http://www.samtokin78.is/frettir/nyjar-frettir/5812-umsoegn-samtakanna-78-um-frumvarp-til-laga-um-staegoengumaeerun-i-velgjoerearskyni-
http://www.samtokin78.is/frettir/nyjar-frettir/5812-umsoegn-samtakanna-78-um-frumvarp-til-laga-um-staegoengumaeerun-i-velgjoerearskyni-

9. Niðurstaða 

Margar skoðanir eru á staðgöngumæðrun og hafa mörg lönd ekki heimilað hana. Drög um 

staðgöngumæðrun sem lögð voru fram 3. nóvember 2014 byggja á grunni stjórnarskrárinnar 

og virtir eru þeir alþjóðlegu samninga sem Ísland hefur samþykkt og fjalla um almenn réttindi 

manna.            

 Þjóð okkar sem svo lengi var einangruð, með sína eigin menningu, siði og verið sinn 

eigin örlagavaldur, hefur hægt og sígandi verið að breytast í fjölmenningarsamfélag. Fólk af 

mörgum þjóðarbrotum hefur sest að hér á síðari tímum og flutt til landsins menningu þjóða 

sinna. Þetta fólk hefur reynt að aðlagast og tekið þátt í því sem hér er að gerast. Ríkisvald sem 

hefur notað tungumálið, menninguna og menntun sem sameiningartákn kemst þá í vanda. 

Löggjafinn verður að taka mið af fólkinu sem byggir landið og lögin sem hann setur verður að 

vera í sem mestri sátt við þjóðina. Einnig þarf að skoða alþjóðlegar skuldbindingar og hvað 

nágrannaþjóðir okkar hafa gert. Þetta þarf  löggjafinn að til hliðsjónar þegar frumvarpið 

verður rætt. Ástæður barnsleysis eru margar og almennt ríkir meðlíðan með fólki sem við það 

stríðir. Viðurkennd vísindaleg skoðanakönnun hefur ekki farið fram hér á  landi og viðhorf 

fólks kannað til staðgöngumæðrunar,  því er ekki vitað hver sé skoðun almennings.  

 Drögin frá 3.nóvember voru lögð fram eftir mikla vinnu nefndarmanna, sem hófst að 

alvöru árið 2008. Því má ætla að þeir sem komu að vinnu við frumvarpsdrögin hafi skoðað vel 

hvað sagt er í öðrum löndum og hvaða skuldbindingar Ísland hefur undirgengist. Ljóst er að 

verði drögin að lögum þá er komin fram skuldbinding sem allir verða að gangast undir jafnvel 

þeir sem eru á móti staðgöngumæðrun, en siðferðileg umræða um staðgöngu þarf að eiga sér 

stað til þess að hægt sé að taka afstöðu til staðgöngumæðrunar.     

 Í þessari ritgerð var staðgöngumæðrun skoðuð frá sjónarhóli siðfræði og guðfræðilegri 

siðfræði og hvort kristinn mannskilningur hefði eitthvað fram að færa. Ljóst er að siðferðilegu 

álitamálin eru mörg og því var spurt eftirfarandi spurningar,  hverjir eru foreldrar mínir? 

Annar kafli ritgerðarinnar fjallaði um ófrjósemi og hún skilgreind. Greint var frá þrennskonar 

tegundum af ófrjósemi og þá þætti sem höfðu áhrif á hana. Meðferðartilboð voru  kynnt sem 

standa einstaklinga og pörum til boða ásamt framkvæmd þeirra. Jafnframt var greint frá því að 

í  Biblíunni eru frásögur um ófrjósemi og  þær skoðaðar með það í huga hvaða visku þær geti 

hugsanlega veitt inn í samtímann. Eftirtöldum spurningum var svarað: eftir hverju er farið 

þegar ákveðið er hversu margir fósturvísar eru settir upp í leg hjá konu?  Eiga biblíufrásögur 

eitthvert erindi við okkur í samtímanum, t.d. varðandi það að henda ónotuðum fósturvísum? 

Að lokum var greint frá framþróun í læknavísindunum sem gæti hjálpað einstaklingum í 

baráttunni við ófrjósemi. Í tengslum við hinar ófrjósömu konur í Biblíunni var Guð sem 

blessaði konurnar og þær eignast barn eða börn eftir það. Hann opnaði móðurlíf þeirra svo 

þær gætu getið börn. Á tímum Biblíunnar og í menningarheimum í tengslum við hana voru 

börn mikils metin sem og frjósemi.         

 Staðgöngumæðrun  er ekki einföld og allt sem í kringum ferlið flókið á margan hátt en 

í þriðja kaflanum voru þau mál skoðuð vandamál henni tengd. Einnig kom fram að neikvæður 

fréttaflutningur er jafnan um staðgöngumæðrun. Fram kom, óháð tegund meðgöngu, að erfitt 

er að útiloka tilfinningar staðgöngumóður til barns sem er enn í móðurkviði og 

áhættumeðganga er þegar börnin eru tvö.  Samkvæmt Jenny Wald  er mikilvægt að tengja 

menningarlegar forsendur við æxlun kvenna. Þær konur sem leita eftir staðgöngumæðrun eru 

með ýmsa sjúkdóma og  þungun getur stefnt lífi móður eða verðandi barni í alvarlega hættu. 

Einnig er það til að konur sem þjást af sálrænum kvillum forðist að ganga með barn eða fæða 

það. Samkynhneigðir karlmenn eða einhleypir karlmenn, sem vilja eignast barn, geta notast 

við staðgöngumæðrun til þess að fá ósk sína uppfyllta. Staðgöngumæðrun hefur tíðkast um 

aldir og frásagnir af þeim tengjast oftast kúgun kvenna. Sagan af Hagar varpar einmitt slíku 

ljósi á þetta mál en Biblían er ritsafn fremur en ein bók sem skilur eftir jafnmargar spurningar 

og þau svör sem hún gefur.          

 Um lög og réttindi var fjallað í fjórða kafla, en þau eru ólík á milli landa og 

endurspegla mismunandi sögulegar, menningalegar, félagslegar, pólitískar, efnahagslegar og 

trúarlegar hefðir. Lög og reglugerðir í löndum heims ýmist heimila staðgöngumæðrun, banna 

eða svo er hennar ekkert getið í lögum. Flest lönd heimsins hafa samþykkt ákveðna 

réttindasáttmála sem varða réttindi og skyldur einstaklinga. Fram koma í þessum kafla að 

Svíþjóð og Þýskaland heimila ekki staðgöngumæðrun en Ísrael og Bretland heimila hana, þó 

með ákveðnum skilyrðum. Einnig kom fram að mannhelgihugtakið hvílir á  réttinum til lífs, 

frelsis og bannað er ekki svipta manneskjuna þessu ef hún á að geta haldið sinni mannlegu 

reisn en sé ekki leidd til undirgefni. Þennan grunn er að finna í helstu sáttmálum sem fjalla um 

mannréttindi. Samkvæmt Barnasáttmála Sameinuðu þjóðanna á alltaf að setja réttindi barns í 

fyrsta sætið en hvergi er beinum orðum vikið að staðgöngumæðrun, hvorki þar né í öðrum 

sáttmálum. Rétturinn til þess að eignast barn telst ekki til mannréttinda í hefðbundnum 

skilningi fremur er það svo að barneignir séu forréttindi. Ísland hefur staðfest allflesta 

alþjóðlega sáttmála um mannréttindi. Kristinn mannskilningur er í samræmi við 

mannhelgisregluna og bannar alla kúgun.        

 Margt í tengslum við staðgöngumæðrun kallar á siðfræðilegar pælingar en til þess að 

það sé hægt þarf að skoða frumvarp til laga um staðgöngumæðrun með gleraugum 

siðfræðinnar. Því var gerð grein fyrir hvað siðfræðin er í stórum dráttum og var það gert í 

fimmta kafla. Þar kom fram að siðfræðin snýst um siðferðileg gildi, bæði samkvæmt 

nytjastefnu Mill skyldusiðfræði Kants. Kant áréttar, að „hið rétta“  komi á undan „hinu góða.“ 

Mill höfðar mikið til frelsis einstaklings og hvatir hans hafa mikið gildi. Menn með sterkar 

hvatir eru að hans mati gæddir meiru mannlegu þreki en aðrir og ættu að nýta þann kraft til 

góðra verka.  Réttindi manna eru byggð á því virða réttindi annarra því það stuðlar að 

almannaheill. Samkvæmt Kant á manneskjan að stjórnast af boðum, meginreglu og hlutlægum 

lögum. Fyrir honum eru boð tvenns konar, annars vegar skilyrt og hins vegar þeim sem eru 

laus við skilyrði. Manneskjan á að nota skynsemina, ekki hvatirnar eins og Mill heldur fram. 

Kenningar Kants um mannhelgina hafa haft áhrif á hvernig heilbrigðiskerfið og siðfræði 

læknisfræðinnar horfa á manneskjuna ávallt sem markmið en ekki sem tæki. Manneskjan er 

ekki hlutur heldur skynsemisvera með tilfinningar og því verður að hlusta á það sem hún segir 

sjálf, jafnframt verður hún að vita allar staðreyndir mála og ekki halda neinum upplýsingum 

frá henni. Þetta á við þótt sérfræðingur á ákveðnu sviði geti telji sig vita betur. Upplýst 

samþykki með áherslu á sjálfræði einstaklingsins, skaðleysisregluna og réttlætisregluna  hver 

ítreka að manneskja hafi gildi í sjálfri sér og því megi ekki koma fram við hana einungis sem 

tæki, heldur ætíð einnig sem markmið. Önnur fullyrðingin segir að allar manneskjur hafi sama 

gildi og sú þriðja að sérhver maður hafi einstakt gildi. Því ber að koma fram við alla á sama 

hátt  og engin mismunun má eiga sér stað. Mill telur að það sem miða eigi við sé að 

framkvæmdin auki hagsældina í heiminum. Því er góðvildarreglan í samræmi við hana, en 

einnig kenning Lúthers sem telur að manneskjan eigi að hjálpa náunga sínum og það gildir 

einu hver náunginn er því að allir hafa sama gildi. Hinir kristnu eiga að flytja 

náungakærleikann út í daglega lífið og þannig hafa áhrif á gangverk þjóðfélagsins, en það 

síðan að byggjast á meginreglum mannhelgi, frelsis, jafnaðar, réttlætis og ávinnings. 

Náttúrulögin, segir Tómas, eru í heiminum og það er mannanna verk að lesa í þau með hjálp 

trúarinnar. Fyrir honum er kærleikurinn hvorki skylda né tæki til að hjálpa fólki heldur dyggð. 

Tveggja ríkja kenning Lúthers gerir það ljóst að Guð getur komið góðu til leiðar gegnum alla, 

m.a. fólk sem ekki kristið því að Guð er skapari jafnt sem hjálpari. Samkvæmt kristinni túlkun 

er það Guð sem gefur hverjum manni mannhelgi og þar með getur enginn mannlegur máttur 

svipt manninn henni né skammtað honum hana. Innan heilbrigðiskerfisins er stuðst við 

ákveðin skilning á manneskjunni og hvert sé gildi hennar.      

 Í kafla sex voru skoðuð ákveðin hugtök og hvað manngildi þýddi. Í ljós kom að 

ákveðin skörun er á milli hugtakanna. Manngildið er hluti af mannskilningi en það er tengt 

réttindum,einnig er það stefnugefandi regla sem segir að ekki sé hægt að deila manngildinu 

niður. Manneskjan hefur aðeins eitt gildi og því á að koma eins fram við alla, óháð aldri, 

menntun, stétt eða stöðu. Aldrei er hægt að meta eiginleika manna á hlutlægan hátt. Þegar 

gildi mannsins er skorið niður á einhvern hátt sést vel merking þess því sú skilyrðislausa krafa 

er innifalinn í manngildinu að það má aldrei önnur manneskja brjóta það.  

 Mannskilningur er víðara hugtak og segir til um eðli mannsins, gildi hans og stöðu í 

heiminum. Í ljós kom að innan læknisfræðinnar hefur verið talið árangursríkara að treysta á 

náttúruvísindi þegar læknanemum víða um heim hefur verið kennt „að treysta því að 

náttúruvísindin geti brotið mannlegt eðli til mergjar, mannslíkaminn sé líffræðilegt gangvirki 

og hlutverk læknavísindanna sé að skilja eðli gangverksins, finna truflanir á því og leiðrétta 

þær er kennt að brjóta mannlegt eðli til mergjar.“Nefna Salvör Nordal og Vilhjálmur 

Árnason.300 Þessi mannskilningur náttúruvísindanna gerir ekki ráð fyrir að maðurinn er 

líkami, sál og andi en það gerir kristinn mannskilningur  sem gerir ráð fyrir þeim Guði sem 

Jesú Kristur birtir og sem hjálpar manninum í lífinu og leiðir hann áfram. Kristin 

mannskilningur sem horfir á manninn sem persónu sem Guð elskar,  hvetur manninn til elska 

Guð og lífið og hjálpa náunganum.         

 Trú á handanverandi/fjarverandi Guð sem er handan þess sem manneskjan sér með 

beru augum, en samt allt í kringum hana mótar kristna trú og gyðingdóm. Jesú Kristur er 

sonur Guðs segja hinir kristnu en gyðingdómurinn hafnar guðdómi hans. Til þess að kanna 

hver skoðun þessara trúarhreyfingar væri á staðgöngumæðrun var gert í fimmta kafla 

ritgerðarinnar.  Þar kom fram að Íslenska þjóðkirkjan telur að vanda skuli til verka og ekki 

megi ana að neinu varðandi lagsetningu á staðgöngumæðrun. Einnig kom  fram að það verði 

að koma fram við manneskjuna sem persónu og hagsmuni barns og staðgöngumóður verði að 

setja framar hagsmunum verðandi foreldra. Rétti barnsins má aldrei ógna á nokkurn hátt. 

Kaþólska kirkjan er algjörlega á móti staðgöngumæðrun styður að notuð séu öll tiltæk önnur 

hjálpartæki svo að kona geti orðið ófrísk. Gyðingar eru ekki á móti staðgöngumæðrun og hafa 

verið sett lög um hana í Ísrael en þeir sem búa annars staðar verði að virða lög þess lands sem 

þeir búi í. Þeir telja staðgöngumæðrun þó vera síðasta úræðið til að eignast barn.   

 Hverjir eru foreldar mínir ? Leitin að svari við þeirri spurningunni hefur þessi ritgerð 

leitt í ljós að um mjög erfitt siðferðilegt mál er að ræða og aðilar sem tengjast því beint eru 

margir. Hið kristna samfélag ætti að geta leiðbeint fólki í finna siðferðilega undirstöðu fyrir 

þeirra eigin siðferðilegu ákvörðunum og lifa í samræmi við þær ákvarðanir eftir það. Jafnvel 

þótt ekki öllum spurningum sé svarað í frumvarpdrögunum og margt mætti betur fara ættu 

                                                 
300 . Salvör Nordal og Vilhjálmur Árnason ritstjórar. (2011). Siðfræði og samfélag. bls. 120. 

hinir kristnu að reyna að hafa áhrif á lagasetninguna og vera þannig virkir og ábyrgir í 

umræðunni.           

 Kristin siðfræði gerir ráð fyrir ágreining, það er ekkert algilt sbr. Jós 2.1-14, 1 Sam 

19.1-11 og 2Sam.17.17-21 og Heb 11.31. Einnig hafa þær siðferðilegu kenningar sem 

rannsakaðar voru í ritgerðinni varpað enn frekara ljósi á að staðgöngumæðrun er flókin 

siðferðilega á mjög margan hátt og sjónarmiðin mörg. Frásagnir Biblíunnar sem eru 

barmfullar af siðferðilegum boðskap, viðurkenna möguleikann á siðferðilegum átökum þegar 

eitt afdráttarlaust siðferðilegt boð stangast á við annað í ákveðnum aðstæðum. Eins og þegar 

Kristur læknaði á hvíldardeginum Mrk. 3.4 og Lúk. 14.3. En hún getur leiðbeint, því 

grundvöllurinn er Guð sem Jesú Kristur birtir. Hans leiðsögn er grundvölluð á kærleika sem 

vill umfaðma allt.           

 Hvort kristinn mannskilningur hafi eitthvað fram að færa til staðgöngumæðrunar hefur 

þessi rannsókn hefur leitt það í ljós að svo sé og því megin spurningu ritgerðarinnar svarað. 

Kristinn mannskilningur hefur mikið fram að færa innan heilbrigðiskerfisins því hann styður 

að litið sé á manneskjuna sem heild, líkama, sál og anda. Allt er háð hvort öðru og það er Guð 

sem gefur manneskjunni lífið og hjálpar henni að næra þessa tvo síðari þætti veru hennar en 

einnig óbeint líkamann því sálin og andinn búa innan hans. Guð vill að þeir sem á trúa líði vel 

og séu hraust á öllum víddum þeirra en jafnframt það að þeir þjóni náunga sínum. Kristin trú 

byggir á þrenningarlærdóminum og heilagur andi leiðir hina trúuðu í gegnum lífið og því er 

oft talað um þá sem musteri heilags anda því hann leiðir þá fram til góðra verka.

